HENOG

HENOG
Die profesieë van Henog oor die eindtyd.

1 HENOG se woorde van seën waarmee hy die uitverkorenes en die regverdiges geseën het, die wat in die dae van verdrukking sal lewe, in die tyd wanneer die besoedelde en die wettelose verwyder sal word. [Boekrol van Henog 92:1; MattithJaHûW 24:8]

2 En hy het sy gelykenis begin deur te sê: Henog, ‘n regverdige man, wie se oë deur JaHWeH geopen is, het ‘n visioen van die Aparte Een in die Hemele gesien, wat deur die Boodskappers aan my gebring is, en by wie ek alles gehoor het, en deur hulle het ek begryp, terwyl ek kyk dat dit nie op my geslag van toepassing is nie, maar op ‘n verre een wat nog moet kom. 

3 Rakende die uitverkorenes het ek gesê, en het my gelykenis aangaande hulle begin:

4 Die verhewe Aparte Een sal te voorskyn kom uit Sy woonplek, en die ewige El sal op die Aarde wandel, ook op die Berg Sinai, en sal met Sy Leërowerste verskyn met die sterkte van Sy Krag vanuit die Hemele.

5 En almal sal deur Vrees aangegryp word, en die Wagters sal sidder, en tot aan die eindes van die Aarde sal groot Vrees en bewing van hulle besit neem.

6 En die hoë berge sal geskud word, en die hoë heuwels gelyk gemaak word, en dit sal soos was voor ‘n vlam smelt;

7 die Aarde sal heeltemal in twee geskeur word, en alles wat op die Aarde is, sal tot niet gaan, en daar sal ‘n oordeel oor alle mense gevel word, en ook oor die regverdiges. 

8 Maar vir die regverdiges sal Hy Vrede maak, en Hy sal die uitverkorenes beskerm, en Sy Barmhartigheid sal oor hulle skyn. Hulle sal almal aan JaHWeH behoort, en hulle sal voorspoedig wees, en almal sal geseënd wees. En Hy sal hulle hulp wees, en die Lig van Elohim sal oor hulle skyn.

9 En kyk, JaHWeH het gekom met Sy tienduisende van Apartheid, om gerig te hou oor almal, en om al die verbasterdes onder hulle te straf oor al hulle basterdade wat hulle in hul verbastering gepleeg het, en oor al die harde woorde wat die verbasterde verbrekers van die Wet teen Hom gespreek het. [Judas 1:14-15; Deuteronómium 33:2,3]
Die seisoene.

2 NEEM tog waar alles wat in die Hemele gebeur: Hoe die planete se wentelbane nie verander nie, en kyk hoe die ligte wat in die Hemele is, elkeen op sy bestemde tyd opkom en ondergaan en nie sal oortree teen die vasgestelde orde nie. [Psalm 19:1-6]
2 Kyk na die Aarde, en slaan ag op die dinge wat daar gebeur, van die eerste tot die laaste; hoe standvastig is hulle tog, niks van die dinge op die Aarde verander nie, maar al die werke van Elohim verskyn aan jou.

3 Aanskou die somer en die winter, hoe die hele Aarde gevul is met water, en wolke en die reën en die dou wat daarop rus.

3 NEEM tog waar en kyk hoe dit lyk of al die bome in die winter verwelk en hulle blare afskud, behalwe [daardie] veertien bome wat nie hulle blaredrag verloor nie, maar dit vir twee tot drie jaar behou totdat nuwe blare uitkom.

4 EN kyk tog ook na die dae van die somer, wanneer die son bo die Aarde is teen die uitspansel. En jy na skaduwee en skuiling soek teen die hitte van die son, en die Aarde met ‘n gloeiende hitte brand; sodat jy, vanweë die gloed, nie op die Aarde en die rotse durf trap nie.

5 AANSKOU ook hoe die bome hulle met groen blare bedek en vrugte dra. Daarom, gee ag en let op al Sy werke, en erken hoe Hy, wat vir Ewig lewe, dit so gemaak het.

2 En al Sy werke gaan voort van jaar tot jaar, vir ewig; ja, ook al die werke wat vir Hom verrig word, verander nie, maar soos Elohim dit bepaal het, so word dit uitgevoer. 

3 En kyk hoe die see en riviere op dieselfde wyse hul pligte volvoer, en hulle verander niks van wat Hy beveel het nie.

4 Maar julle, - julle het nie volhard nie, en julle het ook nie die Wet van JaHWeH onderhou nie, ja, julle het weggedraai en met vuil lippe trotse en harde woorde teen Sy Majesteit gespreek. O julle hardvogtiges, julle sal geen Vrede vind nie.

5 Daarom sal julle nog julle dae vervloek, en julle lewensjare sal tot niet gaan, en die jare van julle vernietiging sal vermenigvuldig word tot ‘n ewige vervloeking, en julle sal geen Barmhartigheid vind nie.

6a In daardie dae sal julle jul naam in ‘n ewige vervloeking verander vir al die regverdiges,

6b En die wat vervloek, sal julle naam as vervloeking gebruik. 

6c En al die wetsoortreders en wetteloses sal julle verwens.

6d En al die uitverkorenes sal juig,

6e En daar sal vergewing van oortredinge wees,

6f En daar sal Barmhartigheid en Vrede en verdraagsaamheid wees:

6g Daar sal Redding vir hulle wees, die vriendelike Lig.

6h En vir al julle oortreders sal daar geen redding wees nie,

6i Op julle almal sal daar ‘n vloek rus.

7a Maar vir die uitverkorenes sal daar Lig en Barmhartigheid en Vrede wees,

7b En hulle sal die Adamah [die adamiet se Aarde] beërwe. [Psalm 1:1-6; MattithJaHûW 5:5]
8 En dan sal daar aan die uitverkorenes Wysheid gegee word, en hulle sal almal lewe en nooit weer oortree nie, nóg deur vergeetagtigheid, nóg deur hoogmoed; en die wat Wysheid het, sal nederig wees.

9 En hulle sal nie meer oortree nie, al die dae van hul lewe sal hulle nie weer oortree nie, hulle sal ook nie sterwe vanweë die Grimmigheid of Woede van Elohim nie, maar hulle sal die volheid van die dae van hul lewes voltooi. En Vrede sal toeneem in hulle bestaan, en hulle jare van vreugde sal vermenigvuldig word, in ewige Blydskap en Vrede, al die dae van hulle lewes.

Die val van die Boodskappers.

6 EN so het dit dan gebeur dat die kinders van die adam vermeerder het en dat daar in daardie dae pragtige, aanvallige dogters vir die adamiet gebore is. [Génesis 6:1-2]
2 En die Boodskappers, die kinders van die Hemele, het hulle gesien en hulle met wellus begeer, en toe vir mekaar gesê: Kom, laat ons vir ons vroue kies onder die kinders van die adam en vir ons kinders verwek.

3 En Semfazas, wat hulle leier was, het aan hulle gesê: Ek is bevrees julle sal nie instem tot hierdie daad nie en dan moet ek alleen die straf vir hierdie groot oortreding betaal.

4 En hulle het hom geantwoord en gesê: Laat ons almal ‘n eed neem, en ons verbind deur onderlinge vervloeking dat ons nie hierdie plan sal laat vaar nie, maar hierdie plan effektief sal uitvoer.

5 Daarop het almal saam gesweer en hulleself verbind met onderlinge vervloekinge.

6 En hulle was altesaam tweehonderd wat in die dae van Jared neergedaal het op die kruin van die berg Hermon, en hulle het die berg Hermon genoem, omdat hulle saamgesweer het en hulleself onderling met eedswering verbind het.

7 Hier is die name van hulle leiers: Semfazas, hul leier, Arakiba, Ramiël, Kokabiël, Tamiël, Ramiël, Danêl, Ezegiël, Barakial, Azazel, Armaros, Batarêl, Ananiël, Zakiël, Samsapiël, Satarêl, Turêl, Jomjaêl, Sariël. [Boekrol van Henog 69:2]

8 Hierdie is al die name van hulle owerstes oor tien.

Die demoralisering van die adamiet

7 EN al die ander saam met hulle het vir hulle vroue gevat, en elkeen het vir homself een gekies in die eenduisend-eenhonderd-en-sewentigste jaar van die wêreld, en hul het by hulle ingegaan en hulle besoedel deur met hulle te vermeng. En hulle het aan die vroue towerspreuke en betowerings geleer; ook hoe om wortels te sny en het aan hulle bome getoon.

2 En hulle het swanger geraak en groot reuse gebaar, reuse wat [besonder groot] groot was; [Génesis 6:4-6]
3 Hulle [die reuse] het alles wat die adamiet tot stand gebring het, verteer en tot niet gemaak. En toe die adamiete hulle nie langer kon verduur nie,

4 het die reuse teen hulle opgestaan en die adamiete verslind.

5 Hulle het begin om teen die voëls te oortree, teen diere, en reptiele en visse, en ook om mekaar se vlees te verorber en die bloed te drink. [MattithJaHûW 24:37-39]
6 Toe het die Aarde die wetteloses aangekla.

Oorlog en toorkuns

8 EN Azazel het die adamiet geleer hoe om swaarde te maak en messe en skilde en borsplate. Hy het hulle die dinge daarna getoon, en die kuns om dit te maak: armbande en ornamente, die kuns om die oë op te maak en die ooglede te versier, die mees kosbare en uitgesoekte gesteentes, en alle soorte kleurtinte.

2 En die wêreld het verander. En daar het groot besoedeling ontstaan en hulle het begin hoereer en hulle het afgedwaal en het in hul weë vermeng.

3 Semfazas het onderrig gegee in betoweringe en wortelsnitte; Armaros in die verklaring van betoweringe; Batarêl oor die astrologie; Kokabiël oor sterrebeelde; Ezegiël aangaande die Kennis van wolke; Barakial oor die tekens van die Aarde; Samsapiël oor die tekens van die son, en Sariël oor die koers van die maan. [JeségiEl 13:8]

4 En soos die adamiete omgekom het, het hulle uitgeroep en hulle geroep het opgegaan na die Hemele.

Die voorspraak van die Boodskappers ter wille van die adamiet

9 TOE het MikaEl, UriEl, RafaEl en GabriEl uit die Hemele die bloedvergieting op die Aarde gesien, en al die ongeregtigheid wat op Aarde geskied het.

2 Hulle het vir mekaar gesê: Laat die vernietigde Aarde uitroep met ‘n geweeklaag op na die Poorte van die Hemele 

3 en tot ons, die Apartes van die Hemele, maak die siele van die adamiet ‘n saak uit en sê: Bring ons saak voor die Hoogste El en ons vernietiging voor die Grote Majesteit, voor die Vors van die vorste in majesteit.

4 En hulle sê aan die Elohey van alle tye: Vors van die vorste, El van die Elohim, Koning van die konings. Die Troon van U Glansrykheid staan vir al die geslagte van die Aarde en U Naam is uitgeroep, glansryk en geseënd vir alle geslagte van die Aarde! [Wysheid van Sirah 24:4]
5 U het alle dinge gemaak, en U het mag oor alle dinge: en voor U aangesig lê alle dinge naak en ontbloot, en U sien alle dinge, en niks kan van U aangesig verberg word nie. [Markus 4:22]
6 U sien wat Azazel gedoen het, hy wat alle besoedeling aan die op die Aarde geleer het, en wat die ewige verborgenhede wat in die Hemele bewaar is, bekend gemaak het, die dinge wat die adamiet begeer het om te ken:

7 En Semfazas het betoweringe bekend gemaak, aan wie U die gesag verleen het om te heers oor diegene wat saam met hom is.

8 En hulle het saam na die dogters van die adam op Aarde gegaan en by die vroue ingegaan, en hulself besoedel met die vroue, en aan hulle al hierdie oortredinge bekend gemaak en hulle towerspreuke geleer wat haat voortbring.

9 Die dogters van adam het reuse gebaar, en daardeur is die Aarde met bloed besoedel.

10 Gee ag, die siele van die wat gesterf het, roep en wend hulle na die Poorte van die Hemele, en hulle smeekbedes styg op, en hou nie op nie vanweë die wettelose dade wat op Aarde gepleeg is. [Openbaring 6:10]

11 En U wat alle dinge weet nog voordat dit gebeur. U sien hierdie dinge en U is lankmoedig, en U sê nie aan ons wat ons aan hulle moet doen rakende hierdie saak nie.

10. Die oordele oor die Boodskappers word deur JaHWeH aangekondig

10 TOE spreek die Hoogste El, die Almagtige en Aparte Een en stuur UriEl na die seun van Lameg en sê aan hom:

2 Spreek in My Naam aan hom: Verberg jouself en openbaar dan die komende einde aan hom: dat die hele Aarde vernietig gaan word, en dat ‘n vloed oor die hele Aarde sal kom en alles wat op haar is, sal vernietig.

3 Vertel aan hom dat hy sal ontsnap en dat sy saadlyn bewaar sal bly vir al die geslagte van die wêreld.

4 En weer het die Almagtige aan RafaEl gesê: Bind Azazel se hande en voete en werp hom in die duisternis: en maak ‘n opening in die woestyn wat in Dudael is en werp hom in haar.

5 En plaas op hom ruwe en skerp rotse en bedek hom met duisternis en laat hom daar bly vir ewig, en bedek sy aangesig sodat hy nie lig mag sien nie.

6 Op die dag van die groot oordeel sal hy in die vuur gewerp word.

7 Herstel die Aarde wat die Boodskappers bederf het, en kondig die herstel van die Aarde aan, dat hulle hul van die plaag kan genees en dat al die kinders van die adam nie sal vergaan deur die geheimenisse wat die Wagters onthul het en hulle seuns geleer het nie.

8 Die hele Aarde het korrup geword deur die werke wat deur Azazel geleer is: aan hom kan alle oortreding toegeskryf word.

9 En aan GabriEl het JaHWeH gesê: Tree op teen die basters en die verworpenes, en teen die kinders van die verbasteraars: en vernietig die basterkinders en die kinders van die Wagters uit die seuns van die Adam: en laat hulle uitgaan; stuur hulle die een teen die ander sodat hulle mekaar in stryd kan vernietig: want lengte van dae sal hulle nie hê nie.

10 En geen versoek wat hulle [m.a.w. hul voorvaders] tot u rig, sal toegestaan word ter wille van hulle vaders nie; want hulle hoop om ‘n Ewige Lewe te lei, en dat elkeen van hulle vyfhonderd jaar sal leef.

11 JaHWeH het aan MikaEl gesê: Gaan, bind Semfazas en sy bondgenote wat hulleself verenig het met die vroue en hulleself onteer het met hulle in al hulle besoedeling. 

12 Wanneer hulle seuns mekaar verslaan het, en hulle het die vernietiging van hulle geliefdes gesien, bind hulle vas vir sewentig geslagte in die valleie van die Aarde tot die dag van hulle oordeel en voleinding, totdat die oordeel wat vir Ewig tot in Ewigheid is, volbring is.

13 In daardie dae sal hulle weggelei word na die Afgrond van vuur, en na die foltering en die gevangenis waarin hulle vir altyd opgesluit sal wees.

14 Wie ook al veroordeel en vernietig sal word, sal van dan af met hulle saamgebind word tot aan die einde van al die geslagte.

15 Vernietig die siele van wellus van die geeste van die verworpenes en die kinders van die Wagters, want hulle het verkeerd gehandel teenoor die adam.

16 Vernietig al die onreg van die aangesig van die Aarde en laat elke besoedelde werk tot ‘n einde kom, en laat die Plant van Geregtigheid en Waarheid te voorskyn kom; en Sy sal tot seën wees: die werke van Geregtigheid en Waarheid sal Hy plant in Vreugde vir altyd.

17 Dan sal al die regverdiges nederig wees, en hulle sal lewe totdat hulle duisende kinders verwek het, en al die dae van hul jeug en hul oudag sal hulle voltooi in Vrede.

18 En in daardie dae sal die hele Aarde bewerk word deur Geregtigheid, en sal heeltemal beplant word met bome, en vol seëninge wees. 

19 En alle begeerlike bome sal in haar geplant word, en hulle sal Wingerde in haar plant: en die wynstok wat hulle in haar plant, sal wyn in oorvloed gee, en wat betref al die saad wat in haar gesaai word, elke maat van haar sal ‘n duisend keer soveel dra, en elke maat van olywe sal tien parse olie gee. [Miga 4:3-4]
20 En jy, [Gabriel] suiwer die Aarde van alle verkeerdheid en van alle verdrukking, ongeregtigheid, oortreding en besoedeling; en al die verbastering wat op die Aarde bewerk is en verwyder hulle van die Aarde.

21 Al die kinders van die adam sal regverdig word, en al die nasies sal My dien en seën, en sal My loof, en hulle almal sal My aanbid.

22 Die Aarde sal skoon word van alle vermenging en van alle oortreding en van alle grimmigheid en van alle kwelling, en Ek sal nooit weer ‘n vloed stuur in alle geslagte tot in ewigheid nie.

Die Messiaanse Koninkryk

11 IN daardie dae sal Ek die skatkamers van seëninge wat in die Hemele is, oopmaak sodat dit na die Aarde afgestuur kan word as beloning vir die werk en arbeid van die seuns van die Adam. 

2 En Waarheid en Vrede sal saam verenig word deur al die dae van die wêreld en deur al die geslagte in ewigheid. [Númeri 25:12; JeHôWganan 14:26-27]
Droomgesig van Henog; sy voorbidding vir Azazel en die gevalle Boodskappers; en sy bekendmaking aan hulle van hulle eerste en finale vonnis.

12 VOOR al hierdie dinge was Henog verberg en nie een van die kinders van die adam het geweet waar hy skuil nie en waar sy tuiste is nie of wat van hom geword het nie.

2 Sy hele optrede het te doen gehad met die Wagters en met die Apartes in sy dae.

3 En ek, Henog, het my Meester JaHWeH, die Koning van al die eeue geloof, en kyk! die Wagters roep my, Henog die skrywer, en sê vir my:

4 Henog, skrywer van regverdigheid, gaan, lig die Wagters van die Hemele in wat die hoë Hemele verlaat het, die ewige Apartheid, en hulleself vermeng het met vroue, en gedoen het wat die seuns van die Adam doen, en vir hulleself vroue geneem het, en heeltemal verbaster het op die Aarde:

5 Hulle sal geen Vrede of vergifnis van oortreding hê nie; want hulle sal hulle nie in hulle kinders verheug nie. [MattithJaHûW 12:31]
6 Hulle sal die slagting van hul geliefdes sien, en oor die vernietiging van hul kinders sal hulle weeklaag, en sal smeekgebede maak tot in ewigheid, maar Barmhartigheid en Vrede sal hulle nie kry nie. 

Henog se voorbidding vir Azazel en die gevalle seuns van die Elohim

13 HENOG het gegaan en gesê: Azazel, jy sal geen Vrede hê nie: ‘n wrede straf is teen jou uitgespreek dat jy gebind gaan word:

2 En daar sal vir jou geen vergunning of rus of Barmhartigheid wees nie as gevolg van die ongeregtigheid wat jy geleer het, en oor al die besoedelde werke en die ongeregtigheid en oortreding wat jy aan die seuns van die Adam getoon het. 

3 Toe het ek na hulle gegaan en met almal gepraat en hulle was almal bevrees en Vrees en bewing het van hulle besit geneem.

4 Hulle het my gesmeek om ‘n versoekskrif vir hulle op te trek sodat hulle vergifnis mag vind en om die versoekskrif op te vat na JaHWeH in die Hemele.

5 Want van toe af kon hulle nie met Hom praat nie, of hulle oë hemelwaarts ophef nie uit skaamte vir hulle oortredinge waarvoor hulle veroordeel is.

6 Toe het ek hulle versoek uitgeskryf en die gebed betreffende hulle geeste en hulle dade afsonderlik en betreffende hulle versoeke dat hulle vergifnis en lengte van dae behoort te hê.

7 Ek het weggegaan en gaan sit by die waters van Dan, na die suidweste van Hermon: Ek het hulle versoekskrif gelees totdat ek aan die slaap geraak het.

8 En kyk, ‘n droom het na my gekom en visioene het op my neergedaal, en ek het visioene van kastyding gesien en ‘n Stem het my gebied om dit te vertel aan die seuns van die Hemele en hulle te bestraf.

9 En toe ek wakker word, het ek na hulle gegaan en hulle het almal bymekaargesit, wenend in Abelsjail, wat tussen Libanon en Sínear is, met hulle gesigte bedek.

10 Ek het aan hulle oorvertel al die gesigte wat ek in my slaap gehad het, en ek het hierdie woorde van Geregtigheid met hulle begin praat en die hemelse Wagters bestraf.

Henog maak aan die gevalle seuns van die Elohim hulle eerste en finale vonnis bekend

14 DIE Boekrol van die Woord van Geregtigheid, en van die bestraffing van die ewige Wagters in ooreenstemming met die bevel van die Almagtige Aparte Een in daardie visioen.

2 Ek het in my slaap gesien wat ek nou vertel met ‘n vleeslike tong en met die asem van my mond: wat die Almagtige aan die adamiet gegee het om mee te gesels en die hart om mee te verstaan.

3 Soos wat Hy die adamiet geskape en aan hom die mag van begrip vir die woorde van Wysheid gegee het, so het Hy my ook geskape en my die mag gegee om die Wagters, die kinders van die Hemele, te bestraf.

4 Ek het julle versoek uitgeskryf en in my visioen het dit so verskyn, dat julle versoek nie aan julle toegestaan word dwarsdeur al die dae van die ewigheid nie, en dat die finale oordeel oor julle gevel is: ja, julle versoek sal nie toegestaan word nie en julle sal nie Vrede hê nie.

5 Van nou af aan sal julle nie in die Hemele opvaar tot in alle ewigheid nie, en die bevelskrif is uitgevaardig om julle te bind in die Aarde vir al die dae van die ewigheid. [Judas 1:6]
6 En dat julle vooraf sal aanskou die vernietiging van julle geliefde seuns en julle sal geen behae in hulle hê nie, maar hulle sal voor julle val deur die swaard.

7 Julle versoek ter wille van hulle sal nie toegestaan word nie, ook nie julle eie nie, selfs al ween julle en bid en spreek julle al die woorde wat die geskrif wat ek geskryf het, bevat.

8 Die gesig was so aan my gewys: Kyk, in die gesig het wolke my uitgenooi en ‘n mis het my geroep, en die rigting van die Sterre en die weerligte het versnel en my aangejaag, en die wind in die gesig het veroorsaak dat ek gevlieg het, en dit het my opgelig en my in die Hemele ingedra.

9 Ek het ingegaan tot ek naby gekom het by ‘n muur wat gebou was van haelstene, en omring deur tonge van vuur, en dit het my begin verskrik.

10 Ek het ingegaan in die tonge van vuur en gekom by ‘n groot huis wat gebou was van haelstene: en die mure van die huis was gemaak van haelstene soos ‘n mosaiekvloer, en die fondament was sneeu.

11 Die plafon was soos die pad van die Sterre en die weerligte, en tussen hulle was vurige Gérubs, en hulle Hemele was helder soos water.

12 ‘n Vlammende vuur het die mure omring, en sy Poorte het gebrand met vuur.

13 Ek het in daardie huis ingegaan en dit was so warm soos vuur en so koud soos sneeu: daar was geen vreugde of lewe in hom nie: angs het my bedek, en ‘n bewing het my oorweldig.

14 En wyl ek gesidder en gebewe het, het ek op my aangesig neergeval. En ek het ‘n gesig gesien.

15 En kyk, daar was ‘n tweede Huis, groter as die vorige, en die hele Poort het voor my oopgestaan, en hy was gebou van vlamme van vuur. [Boekrol van Henog 71:5]

16 In elke opsig het hy so in prag en glansrykheid geskitter dat ek nie aan julle die omvang van sy glansrykheid kan beskryf nie. [JeségiEl 1]

17 Sy vloer was van vuur, en bo dit was die weerligte en die pad van die Sterre en die plafon was ook van vlammende vuur. 

18 Ek het gekyk en gesien in hom was ‘n hoë Troon: sy voorkoms was soos kristal en die wiele daarvan soos die blink son, en daar was die gesig van Gérubs.

19 En van onder die Troon het strome vlammende vuur gekom sodat ek nie daarna kon kyk nie. 

20 Die Groot Glansrykheid het daarop gesit en Sy klere het helderder as die son geskyn en was witter as sneeu. [Openbaring. 4:2-11]
21 Geeneen van die Boodskappers kon daar ingaan en Sy aangesig aanskou nie weens die Glansrykheid en Majesteit, en geen vlees kon Hom aanskou nie.

22 Die vlammende vuur was rondom Hom, en ‘n groot vuur het voor Hom gestaan en geeneen wat daar was, kon naby Hom kom nie: tienduisend maal tienduisend het voor Hom gestaan, tog het Hy geen aparte raadgewer nodig gehad nie. [Boekrol van Henog 40:1; Openbaring 5:11-12]
23 Die Wesens van Apartheid wat naby Hom was, het nie in die nag weggegaan of Hom verlaat nie.

24 Tot dan toe was ek neergewerp op my aangesig, bewend: en Elohim het my geroep met Sy eie mond, en aan my gesê: Kom hier, Henog, en luister na My Woord.

25 En een van die Wesens van Apartheid het na my gekom en my opgewek en Hy het my laat opstaan en die deur genader: en ek het my aangesig na die Aarde gebuig.

Henog in Elohim se Teenwoordigheid.

15 HY het geantwoord en vir my gesê, en ek het Sy Stem gehoor: Wees nie bevrees nie, Henog, regverdige man en skrywer van Geregtigheid: kom hierheen en luister na My Stem.

2 En gaan sê aan die Wagters van die Hemele, wat jou gestuur het om as bemiddelaar vir hulle op te tree: Julle behoort as bemiddelaars op te tree vir die adamiet en nie die adamiet vir julle nie:

3 Waarom dan het julle die hoë, aparte en ewige Hemele verlaat en met vroue ingegaan en julleself besoedel met die dogters van die adam en vir julle vroue geneem en gedoen soos die kinders van die Aarde, en reuse as julle seuns verwek? [Génesis 6:2-4]
4 Alhoewel julle apartgestel was, en geestelik die Ewige Lewe geleef het, het julle julself besoedel met vroue en het julle vir julle kinders verwek in die bloed van die vlees, en soos die adam, het julle vlees en bloed begeer soos diegene wat moet sterf.

5 Daarom het Ek vir hulle [die adam] ook vroue gegee dat hulle swanger mag word en kinders verwek deur hulle, sodat hulle geen tekort op Aarde sal hê nie.

6 Maar julle was vantevore geestelike wesens, het ‘n Ewige Lewe gelei en was onsterflik vir al die geslagte van die wêreld.

7 Daarom het Ek nie vir julle vroue aangewys nie; want soos vir die geestelike wesens van die Hemele, is die Hemele jul woning. [MattithJaHûW 22:30]
8 En nou, die reuse wat voortgebring is uit die gees en uit die vlees, sal genoem word geeste van besoedeling op die Aarde, en die Aarde sal hulle woonplek wees.

9 Besoedelde geeste het vanuit hulle liggame uitgegaan; omdat hulle gebore is uit die adam, en uit die apartgestelde Wagters. Dit is hulle begin en oorsprong; hulle sal besoedelde geeste op Aarde wees, en geeste van besoedeling sal hulle genoem word. 

10 Wat die geeste van die Hemele betref, die Hemele sal hulle woonplek wees, maar wat die geeste op Aarde betref wat op die Aarde gebore is, op die Aarde sal hulle woonplek wees.

11 Die geeste van die reuse teister, onderdruk, vernietig, val aan, maak oorlog, bewerk vernietiging op die Aarde en veroorsaak moeilikheid: hulle eet nie voedsel nie, maar is nogtans honger en dors, en gee aanstoot.

12 Hierdie geeste sal in opstand kom teen die seuns van die Adam en teen die vroue, want hulle het uit hulle voortgekom. [Lukas 4:33, 36]
Elohim se finale uitspraak oor die gevalle seuns van die Elohim

16 SEDERT die dae van die slagting en vernietiging en dood van die reuse, van die siele van wie se vlees die geeste kom, sal hulle vernietig word voor die oordeel. So sal hulle vernietig word tot die dag van voleinding, die groot oordeel waarin die lang tydperk oor die Wagters en die besoedeling voleindig sal wees, ja, heeltemal voleindig sal wees.

2 En nou, wat betref die Wagters wat jou gestuur het om as bemiddelaar op te tree, wat voorheen in die Hemele was, sê aan hulle:

3 Julle was in die Hemele, maar al die geheimenisse was nog nie aan julle geopenbaar nie, en julle het geheimenisse geken, en dit in die hardheid van julle harte aan die vroue bekend gemaak. Deur hierdie geheimenisse bewerk mans en vroue groot besoedeling op Aarde. [Judas 1:4,6,13]
4 Sê daarom aan hulle: Julle sal nooit Vrede hê nie.

Henog se reis deur die Aarde en Doderyk/Sheol (Die eerste reis]

17 EN hulle het my na ‘n plek geneem waarin diegene wat in haar was soos vlammende vuur was, en wanneer hulle dit begeer het, het hulle hulself soos adamiete laat lyk.

2 Hulle het my na die plek van duisternis geneem, na ‘n berg waarvan die punt van die kruin gereik het tot aan die Hemele.

3 Ek het die ligbronne gesien en die skat van die Sterre en van die donder, en in die uiterste dieptes waar daar ‘n vurige boog en pyle is en hulle pylkoker, en ‘n vurige swaard en al die weerligte.

4 Hulle het my geneem na die water van die lewe, en na die vuur van die weste wat elke sonsondergang ontvang.

5 Ek het gekom by ‘n rivier van vuur waarin die vuur soos water gevloei het, en dit self losgelaat het in die groot see na die weste.

6 Ek het die groot riviere gesien en gekom by die groot rivier en by die groot Duisternis en gegaan na die plek waar geen vlees loop nie.

7 Ek het die berge van die duisternis van die winter gesien en die plek waarheen al die waters van die diepte vloei.

8 Ek het die monde van al die riviere op die Aarde gesien en die mond van die Afgrond.

Die einde van die heelal

18 EK het die skatkamers van al die Geeste gesien; ek het gesien hoe Hy hulle toerus met die hele skepping en die ferm fondamente van die Aarde. [Job 38:22]
2 En ek het die hoeksteen van die Aarde gesien: Ek het die vier Geeste wat die Aarde dra, gesien, en die uitspansel van die Hemele.

3 Ek het gesien hoe die Geeste die hemelgewelf uitstrek, en hulle stasie tussen Hemele en Aarde het: hierdie is die pilare van die Hemele. [Job 26:7, 28:5]

4 Ek het ook die Geeste van die Hemele gesien wat om die son en al die Sterre draai en hulle na hul plekke bring.

5 Ek het die Geeste gesien wat op die Aarde die Wolkkolom dra: ek het die Paaie van die Boodskappers gesien: ek het die eindes van die Aarde en die uitspansel van die Hemele daarbo gesien.

6 En ek het suidwaarts beweeg - en ek het voortgegaan en ‘n plek gesien wat dag en nag brand, waar daar sewe berge is van manjifieke stene, drie na die ooste en drie na die suide.

7 En wat die na die ooste betref, was die een ‘n gekleurde steen, en een was van pêrel en een van hiasint, en die na die suide was van rooi stene.

8 Maar die middelste een het na die Hemele gereik soos die Troon van Elohim, van albaster, en die kruin van die Troon was van saffier.

9 En ek het ‘n vlammende vuur gesien wat in al hierdie berge was.

10 En anderkant hierdie berge het ek ‘n landstreek gesien, en die waters was hier saamgetrek.

11 En ek het ‘n diep Afgrond gesien, met pilare van hemelse vuur en tussen hulle het ek pilare van vuur sien val wat onmeetbaar was in diepte en in hoogte.

12 Anderkant die Afgrond het ek ‘n plek gesien met geen uitspansel van die Hemele bo en geen stewig geankerde Aarde daaronder nie: daar was geen water daarop, en geen voëls nie, maar dit was ‘n woesteny en ‘n verskriklike plek.

13 Ek het gesien daar was sewe Sterre soos groot, brandende berge en aan my het die Boodskapper gesê: 

14 Hierdie plek is die einde van die Hemele en die Aarde: dit is ‘n gevangenis vir die Sterre [Prinse] van die Hemele en die leërskare van die Hemele.

15 Die Sterre wat in die vuur rol, is hulle wat die Wet van JaHWeH oortree het van die begin van hulle opkoms, want hulle het nie uitgekom op hulle bestemde tyd nie.

16 En Hy was toornig met hulle en het hulle gebind tot die tyd van voltrekking van hulle skuld in die jaar van verborgenheid.

19 EN UriEl het aan my gesê: Hier sal die geeste van die boodskappers staan wat hulleself met vroue verbind het, wat baie verskillende vorms aanneem, wat die adamiet besoedel het en wat die adamiet sal verlei om aanbiedinge aan demone as gode te bring, totdat die dag van die groot oordeel waarin hulle geoordeel sal word en daar aan hulle ‘n einde gemaak word. 

2 En ook die vroue van die Boodskappers wat afgedwaal het, sal uitskreeu. [2 Petrus 2:4-5]
3 En ek, Henog, alleen het die gesig gesien, die einde van alle dinge: en geen adamiet het gesien wat ek gesien het nie.

20. Name en funksies van die sewe Boodskapper-vorste

20 HIERDIE is die name van die Boodskappers van die Kragte wat waghou. 

2 UriEl, een van die Boodskappers van Apartheid, naamlik die Boodskapper van donderslae en van aardbewings, [wat aangestel is oor die wêreld en oor Tartarus]. [Openbaring 10; 2 Ezra 10:28]

3 RafaEl, een van die Boodskappers van Apartheid wat aangestel is oor die gees van die adamiet.

4 RaguEl, een van die Boodskappers van Apartheid wat wraak neem op die wêreld en die ligte.

5 MikaEl, een van die Boodskappers van Apartheid, naamlik, hy wat aangestel is oor die beste deel van die nasie en wat oor die chaos en die nasies heers. [DaniEl 12:1]
6 SarakâEl, een van die Boodskappers van Apartheid wat aangestel is oor die geeste van die adamiete wat ander geeste laat oortree.

7 GabriEl, een van die Boodskappers van Apartheid, wat aangestel is oor die Paradys en die Nagashim/slange en die Gérubs. [Lukas 1:19]
8 RemiEl, een van die Boodskappers van Apartheid wat JaHWeH aangestel het oor hulle wat in opstand kom.

Die voorbereidende en finale plek van straf van die gevalle seuns van die Elohim (Sterre)

(Die tweede reis van Henog)

21 EK het voortgegaan na waar dinge chaoties was.

2 En ek het daar iets verskriklik gesien: Ek het nog Hemele daarbo, nóg ‘n stewig geankerde Aarde gesien, maar ‘n plek chaoties en verskriklik.

3 Daar het ek sewe Sterre van die Hemele saam daarin gebind gesien, soos groot berge en brandend met vuur.

4 Ek het gesê: Vir watter oortreding is hulle gebind, en om watter rede is hulle hierheen gewerp?

5 En UriEl het gepraat, een van die Boodskappers van Apartheid wat met my was, en wat hoof oor hulle was, en gesê: Henog, waarom vra jy? En waarom is jy gretig vir die Waarheid?

6 Hierdie is van die getal van die Sterre van die Hemele wat die Wet van JaHWeH oortree het, en hulle is gebind totdat tienduisend tye voltooi is, die aantal dae van hul oortreding.

7 En van daar het ek na ‘n ander plek gegaan, wat nog meer verskriklik as die vorige was, en ek het ‘n verskriklike ding gesien: ‘n groot vuur het daar gebrand en gegloei en die plek was oopgekloof tot so ver as die Afgrond, en was vol geweldige pilare van vuur wat afdaal: En nog hul omvang, nog hul grootte kon ek sien, nog die bron kon ek bepaal.

8 Toe het ek gesê: Hoe vreesaanjaend is die plek en hoe verskriklik om na te kyk!

9 Toe het UriEl my geantwoord, een van die Boodskappers van Apartheid wat saam met my was, en vir my gesê: Henog, hoekom is jy so bang en verskrik? En ek het geantwoord: Oor hierdie vreesaanjaende plek en by die aanskouing van al die pyn.

10 En hy het vir my gesê: Hierdie plek is die gevangenis van die boodskappers en hier sal hulle in gevangenskap bly vir ewig.

Die Doderyk/Sheol, of die onderwêreld

22 DAARVANDAAN het ek na ‘n ander plek gegaan, en hy het my in die weste ‘n ander groot en hoë berg van harde rots gewys.

2 En daar was vier hol plekke in haar, diep en wyd en baie glad. Hoe glad is die hol plekke en diep en donker om na te kyk. [Spreuke 7:27]

3 Toe het RafaEl geantwoord, een van die Boodskappers van Apartheid wat saam met my was, en vir my gesê: Hierdie hol plekke is geskep vir hierdie besondere doel, dat die geeste van die siele van die dooies in haar moet vergader, ja, dat al die siele van die kinders van die adamiet hier moet vergader.

4 Hierdie plekke is gemaak om hulle te ontvang tot op die dag van hulle oordeel, en tot op hulle bepaalde tyd wanneer die groot oordeel oor hulle sal kom.

5 Ek het die geeste van die kinders van die adamiete wat dood was, gesien en hulle stemme het opgegaan na die Hemele en hulle het versoeke gerig. 

6 Toe het ek aan RafaEl, die Boodskapper wat saam met my was, gevra en aan hom gesê: Hierdie gees - wie is dit wie se stem uitgaan en versoeke rig?

7 Hy het my geantwoord en gesê: Dit is die gees wat uitgaan van Abel, wie se broer Kain hom doodgeslaan het, en hy sal voortgaan om hom aan te kla totdat sy saad van die aangesig van die Aarde af vernietig is en sy saad uitgeroei is onder die saad van die adamiete. [Génesis 4:10; Openbaring 6:9-10]
8 Toe het ek daaromtrent gevra en omtrent al die hol plekke: Hoekom is hierdie een geskei van die ander [drie]?

9 En hy het my geantwoord en aan my gesê: Hierdie drie is gemaak sodat die geeste van die dooies afgeskei mag wees van die geeste van die regverdiges; waarin daar ‘n Fontein van Water en Lig is. [Lukas 16:23-26]
10 En soortgelyk is dus ‘n plek gemaak vir die wetsoortreders wanneer hulle sterf en in die Aarde begrawe word, en die oordeel is nog nie op hulle volbring in hulle leeftyd nie.

11 Hier sal hul geeste [siele] geskei gehou word in hierdie groot pyn tot op die dag van oordeel en straf en kastyding vir hulle wat vir ewig vervloek is, en vergelding aan hulle geeste. Daar sal Hy hulle vir altyd bind. [Psalm 146:4; Prediker 9:5]
12 En soortgelyke skeiding is gemaak vir die geeste[siele] van hulle wat aankla, wat onthullings gemaak het aangaande die vernietiging, toe hulle vermoor is in die dae van die wetsoortreders. [Openbaring 6:9; Openbaring van Petrus 27]
13 Soortgelyke plek is gemaak vir die siele van die sterflinge wat nie Apartheid beoefen het nie, maar verbastering, wat bedrewe in besoedeling was en met die besoedeldes sal hulle lot wees: Maar hulle siele sal nie doodgemaak word op die dag van oordeel nie, ook sal hulle nie hiervandaan opgeneem word nie.

14 Toe het ek die Elohey van Glansrykheid geseën en gesê: Geseënd is my Meester, die Elohey van Glansrykheid en van Geregtigheid, wat oor alles regeer vir ewig.

Die Vuur wat afreken met die ligbronne van die uitspansel

23 DAARVANDAAN het ek na ‘n ander plek gegaan, na die weste van die Einde van die Aarde.

2 Ek het ‘n Brandende Vuur gesien wat, sonder om te rus, beweeg het, dag en nag, en wat nie verpoos het of van koers verander het nie, maar Hy het reëlmatig beweeg.

3 En ek het gevra en gesê: Wie is Hy wat nie rus het nie?

4 Toe het RaguEl, een van die Boodskappers van Apartheid wat saam met my was, my geantwoord en aan my gesê: Die gang van die vuur wat jy gesien het, is die vuur in die weste wat al die Ligte van die Hemele straf. [JeshaJaH 54:16]

Die sewe berge in die noordweste en die boom van die lewe

24 EN vandaar het ek na ‘n ander plek op die Aarde gegaan en hy het my ‘n bergreeks van vuur gewys wat gebrand het, dag en nag.

2 Ek het anderkant dit gegaan en sewe manjifieke berge gesien, almal verskillend van mekaar en kosbare en pragtige gesteentes, en die voorkoms van die gesteentes was manjifiek en die vorm pragtig, manjifiek as ‘n geheel, van glansryke voorkoms en pragtig buitekant, daar was drie na die ooste, die een op die ander gegrondves, en drie na die suide, die een op die ander, en diep, ruwe afgronde waarvan geeneen met die ander verbind was nie.

3 Die sewende berg was in die middel hiervan en hy het die ander oortref in hoogte, hy het gelyk soos die sitplek van ‘n Troon: en geurige bome het die Troon omring. [JeshaJaH 6:1]
4 Tussen hulle was ‘n Boom soos wat ek nog nooit geruik het nie, daar was geen ander soos sy nie en sy was soos geen ander nie: Sy het ‘n geur gehad verhewe bo alle geure en haar blare en blomme en hout verwelk tot in ewigheid nie: en haar vrugte was pragtig, en haar vrugte het gelyk soos die dadels van ‘n palm.

5 Toe het ek gesê: Aanskou hoe pragtig is hierdie Boom, begeerlik om te sien en aangenaam is haar blare, en har vrugte suiwer om van te eet. [Génesis 2:9]
6 Toe het MikaEl geantwoord, een van die Boodskappers van Apartheid wat in beheer en wat saam met my was.

Die Boom van Lewe

25 EN hy het vir my gesê: Henog, hoekom vra jy my omtrent die geur van die Boom, en waarom wil jy die Waarheid leer?

2 Toe het ek hom geantwoord en gesê: Ek wil graag van alles leer, maar veral oor die Boom. [2 Ezra 2:18]
3 Hy het geantwoord en gesê: Hierdie hoë berg wat jy gesien het wie se kruin is soos die Troon van Elohim, [dit] is Sy Troon, waar die Aparte Een, die Almagtige Elohey van Glansrykheid, die Ewige Koning sal sit wanneer Hy sal afkom om die Aarde met Suiwerheid vir ewig te besoek. [JeségiEl 40:2; DaniEl 7:13-14; Lukas 1:32-33]
4 En wat die geurryke Boom betref, geen vlees mag haar aanraak voor die dag van die Groot Oordeel wanneer Hy op almal wraak sal neem en alles vir ewig tot voleinding sal bring. Dan sal sy aan die regverdiges en die apartes gegee word.

5 Haar vrugte sal voedsel wees vir die uitverkorenes: sy sal uitgeplant word na die plek van Apartheid, by die Huis van JaHWeH, die Ewige Koning. [JeségiEl 47:12]
6 Dan sal hulle van vreugde jubel en met blydskap vervul wees. En hulle sal by die plek van Apartheid ingaan; en die geur van haar sal in hulle beendere wees, en hulle sal ‘n lang lewe op Aarde leef, soos hulle vaders geleef het: En in hulle dae sal geen droefheid of plaag, of kastyding of ramp hulle aanraak nie. [Exodus 23:25]

7 Toe het ek JaHWeH, die Glansryke geloof, die Ewige Koning, wat sulke dinge vir die regverdige voorberei het, en dit geskep het, en hulle belowe het dat Hy hulle dit sal gee. [Openbaring 22:2]

Jerusalem en die berge, afgronde en strome

26 EK het daarvandaan gegaan na die middel van die Aarde, en ek het ‘n geseënde plek gesien waarin daar afgekapte bome was met takke wat uitspruit.

2 Daar het ek ‘n berg van Apartheid gesien en onder die berg na die ooste was ‘n stroom en hy het na die suide gevloei.

3 Ek het na die ooste ‘n ander berg gesien, wat groter as hierdie een was, en tussen hulle ‘n diep, smal kloof; daar het ook ‘n stroom onder in die berg gevloei.

4 En na die weste daarvan was daar nog ‘n berg, laer as die eerste en van klein hoogte, en tussen hulle was ‘n diep en droë kloof en ‘n ander diep en droë kloof was aan die einde van die drie berge. 

5 Al die klowe was diep en smal en gevorm uit harde rots, en daar was bome op hulle geplant.

6 Ek het my verwonder oor die rotse en ek het my verwonder oor die klowe, ja, ek het my baie verwonder.

Die doel van die Vervloekte Vallei

27 TOE het ek gesê: Tot watter doel is hierdie geseënde Aarde wat heeltemal gevul is met bome, en die vervloekte vallei tussenin?

2 Toe het RafaEl, een van die Boodskappers van Apartheid wat met my was, geantwoord en gesê: Hierdie vervloekte vallei is vir diegene wat vir altyd vervloek is: hier sal die vervloekte bymekaar gemaak word wat met hulle lippe teen JaHWeH onwelvoeglike woorde geuiter het en van Sy Glansrykheid harde dinge gesê het.

3 In die laaste dae sal daar oor hulle wees, die skouspel van die regverdige oordeel voor die aangesig van die regverdiges vir Ewig tot in Ewigheid: hier sal die ootmoediges die Glansrykheid van JaHWeH, die Ewige Koning, seën. 

4 In die dae van oordeel oor die voriges, sal hulle Hom loof vir Sy Barmhartigheid in ooreenstemming met wat Hy aan hulle toegewys het.

5 Toe het ek die Glansrykheid van JaHWeH geseën en Sy Majesteit verkondig en Hom glorieryk geprys.

Verdere reis na die ooste [Wysheid van Sirah 24:13-15]

28 DAARNA is ek na die ooste toe in die middel van die berg in die wildernis, en ek het net ‘n woestyn gesien 

2 en hy was geïsoleer, gevul met bome en plante en van bo-af het water gespuit,

3 stromend soos ‘n oorvloedige waterweg en hy het na die noordweste gevloei en hy het wolke en dou na alle kante gebring. [Sirah 24: 13-17]

29 EN daarvandaan is ek na ‘n ander plek in die woestyn, en ek het aan die oostekant van die bergreeks nader gegaan,

2 en daar het ek geurige bome gesien met die reuk van wierook en mirre, en die bome was soortgelyk aan amandelbome. [Sirah 24:15]
30 ANDERKANT hierdie dinge het ek ver na die ooste gereis, en ek het nog ‘n plek gesien, ‘n vallei gevul met water.[Sirah 24:15]
2 En daarin was ‘n Boom, waarvan die kleur en geur soos ‘n mastikboom was.

3 Aan die kante van daardie vallei het ek geurige kaneelbome gesien. En ek is daar verby en het na die ooste gereis.

31 TOE het ek ander berge gesien, en tussen hulle was daar bome in boorde, en uit daardie boorde het daar ‘n nektar gevloei wat sarara en galbanum genoem is.

2 Anderkant hierdie berge het ek nog ‘n berg gesien, na die ooste van die eindes van die Aarde, waarop daar aalwyne was, en al die bome was geurvol, net soos die amandelboom.

3 En wanneer ‘n mens haar gebrand het, het sy soeter geruik as enige ander geur. [Prediker 12:5]

32. Die Boom van Kennis

32 EN na hierdie geurige reuke, terwyl ek noord oor die berge kyk, het ek sewe berge vol uitsoek nardus en geurige bome en kaneel en peper gesien.

2 En ek is oor die hoogtes van al hierdie berge, ver na die ooste van die Aarde, en is hoog oor die Eritrese [Rooi] See, en het ver daarvandaan gereis, en toe het ons oor die Boodskapper ZotiEL gegaan.

3 En ek het by die Tuin van Geregtigheid gekom, en van anderkant daardie bome, baie groot bome sien groei met asemrowende geure, groot, baie mooi en lowerryk, en die Boom van Kennis waarvan hulle eet en groot Kennis bekom.

4 Daardie Boom was in hoogte soos die denneboom, en die blare soos die Boom van die karobboom: en haar vrug is soos die trosse van die Wingerdstok, baie mooi: en die geur van die Boom dring ver deur.

5 Toe sê ek: Hoe pragtig is die Boom en hoe aantreklik is sy nie!

6 En toe het RafaEl, die Boodskapper van Apartheid wat by my was, geantwoord en aan my gesê: Hierdie is die Boom van Kennis, waarvan jou vader, oud in jare, en jou ou moeder wat voor jou was, geëet het, en hulle het Kennis bekom, en hulle oë is geopen, en hulle het geweet hulle is naak en is uit die Tuin verdrywe. [Génesis 2:9, 3:6]

Die poorte van die Sterre

33 EN daarvandaan is ek na die eindes van die Aarde en het daar groot diere gesien, die een het van die ander verskil; en ek het ook verskillende voëls gesien, elkeen anders in voorkoms, skoonheid en fluit - hulle het ook van mekaar verskil.

2 Aan die oostekant van daardie diere het ek die eindes van die Aarde gesien, waarop die Hemele rus, en die Poorte van die Hemele was oop.

3 En ek het gesien hoe die Sterre van die Hemele voortkom, en ek het die Poorte getel waaruit hulle gekom het, en ek het al hulle uitgange neergeskryf, elke enkele Ster s’n afsonderlik, volgens hulle nommer en hulle name, hulle bane en hulle posisies, en hulle tye en hulle maande, soos UriEl, die Boodskapper van Apartheid wat by my was, aan my gewys het.

4 Hy het al die dinge aan my gewys en dit vir my neergeskryf: ook hulle name het hy neergeskryf, en die wette wat oor hulle heers en hulle groepe.

Henog se reis na die noorde

34 DAARVANDAAN het ek na die noorde gegaan, tot aan die eindes van die Aarde, en daar het ek ‘n groot en wonderlike werktuig gesien, ja, aan die eindes van die hele Aarde.

2 Daar het ek drie Poorte van die Hemele geopen gesien; deur elkeen van hulle het noordewinde gewaai, en wanneer hulle waai, is daar koue, hael, ryp, sneeu, dou en reën.

3 En uit die een poort waai dit aanhoudend, maar wanneer dit deur die ander twee Poorte waai, dan is daar geweld en beproewing op die Aarde, en hulle waai met geweld.

35 EN daarvandaan is ek na die weste tot aan die eindes van die Aarde, en daar het ek die Poorte van die Hemele geopen gesien, soos ek in die ooste gesien het. Dieselfde aantal Poorte, en dieselfde aantal uitgange.

Die reis na die suide

36 DAARVANDAAN is ek na die suide tot aan die eindes van die Aarde, en ek het drie Poorte van die Hemele geopen gesien, en daarvandaan het dou, reën en wind gekom.

2 En van daar is ek na die ooste tot aan die eindes van die Hemele, en hier het ek die oostelike Poorte van die Hemele geopen gesien en kleiner Poorte bokant hulle.

3 Deur elkeen van hierdie kleiner Poorte gaan die Sterre van die Hemele op hulle bane na die weste soos vir hulle aangewys word.

4 En so dikwels soos ek dit gesien het, het ek gedurig die Glansrykheid van JaHWeH geseën, en aangehou om die Glansrykheid van JaHWeH te seën. Hy wat groot is en hierdie wonders voortgebring het om die grootheid van Sy werke aan Sy Boodskappers, en aan die Geeste en aan die adamiete te toon, sodat hulle Sy werke kon prys, so ook Sy skepping: dat hulle die werking van Sy mag kon sien en Hom prys oor die groot werk van Sy Hande en Hom vir ewig mag seën. [Job 38]
Die gelykenisse

37 DIE tweede visioen wat hy gesien het, die visioen van die Wysheid wat Henog, die seun van Jered, die seun van Mahalalel, die seun van Kenan, die seun van Enos, die seun van Set, die seun van Adam, gesien het.

2 En hierdie is die aanvang van die woorde van die Wysheid toe ek my stem verhef het om Haar aan hulle wat op Aarde woon, bekend te maak: Hoor, julle manne van die outyd, en sien, julle wat later kom, die woorde van die Aparte Een wat ek voor die Aangesig van die Elohey van die Geeste sal spreek. [Boekrol van Henog 82:2]

3 Dit was beter om Haar aan die manne van die ou tyd te verklaar, maar selfs aan die wat later kom, sal ons nie die begin van die Wysheid weerhou nie.

4 Tot op die huidige dag is hierdie Wysheid, wat ek, volgens my insig, ontvang het, nog nooit deur die Elohey van die Geeste, geopenbaar nie, soos dit die Elohey van die Geeste behaag het en deur wie ek die lot van die Ewige Lewe ontvang het.

5 Nou, drie gelykenisse is aan my oorgedra, en ek het my stem verhef om dit oor te dra aan hulle wat op die Aarde woon.

Die eerste gelykenis - die komende oordeel oor die besoedeldes

38 DIE eerste gelykenis: Wanneer die gemeente van die regverdiges sal verskyn, en wetsoortreders geoordeel sal word vir hulle oortredinge, en van die gesig van die Aarde af verdryf sal word.

2 En wanneer die Regverdige Een sal verskyn voor die oë van die regverdiges, wie se uitverkore werke deur die Elohey van die Geeste geweeg word, en die Lig verskyn aan die regverdiges en die uitverkorenes wat op die Aarde woon. Waar sal dan die woning van die wetteloses wees, en waar die rusplek van die wat die Elohey van die Geeste misken het? Vir hulle sou dit beter gewees het as hulle nie gebore was nie.

3 Wanneer die geheime van die regverdiges openbaar word en die wetsoortreders geoordeel word, en die besoedeldes verdryf word uit die teenwoordigheid van die regverdiges en die uitverkorenes, 

4 van daardie tyd af sal die wie die Aarde besit, nie meer sterk en verhewe wees nie: En hulle sal nie in staat wees om die aangesigte van die apartes te aanskou nie, want die Elohey van die Geeste het Sy Lig laat verskyn op die aangesigte van die apartes, die regverdiges en die uitverkorenes. [DaniEl 12:10]
5 Dan sal die konings van die Aarde en die magtiges tot niet gaan, en in die hande van die regverdiges en apartes gegee word. 

6 En van die dag af sal hulle nie meer vir hulself Barmhartigheid soek by die Elohey van die Geeste nie. Want hulle lewe het tot ‘n einde gekom.

Die woonplek van die regverdiges en van die Uitverkore Een. Die lofsang van die geseëndes

39 EN so sal dit gebeur dat die uitverkore en apartgestelde kinders in daardie dae sal neerdaal uit die hoogste Hemele, en hulle saad sal een word met die van die kinders van die adam. 

2 En in daardie dae het Henog Boekrolle van Ywer en Toorn, en van Oproerigheid en van Uitdrywing ontvang. En Barmhartigheid sal nie aan hulle toegestaan word nie, sê die Elohey van die Geeste

3 En in daardie dae het ‘n warrelwind my van die Aarde af weggedra, en my by die eindes van die Hemele neergesit.

4 En daar het ek nog ‘n visioen gesien: die woonplekke van die apartes, en die rusplekke van die regverdiges.

5 Ja, my oë het hul wonings gesien saam met Sy regverdige Boodskappers en hul rusplekke by die apartes. En hulle het gesmeek en gebid en ingetree vir die kinders van die adam, en Geregtigheid het voor hulle soos water gevloei, en Barmhartigheid soos Dou op die Aarde: So bly Sy tussen hulle vir Ewig tot in Ewigheid. [Openbaring 6:9-10; Wysheid van Sirah 24:8]
6a En in daardie plek het my oë die uitverkorenes van Geregtigheid en Geloof gesien.

6b En Geregtigheid sal in hulle dae die oorhand kry, en die regverdiges en die uitverkorenes sal sonder getal voor Hom wees, vir Ewig tot in Ewigheid.

7a En ek het Sy woonplek onder die Vleuels van die Elohey van die Geeste gesien.

7b En al die regverdiges en uitverkorenes voor Hom sal sterk wees soos vurige ligte, en hulle monde sal met seëninge gevul wees, en hulle lippe sal die Naam van die Elohey van die Geeste verhoog, en nooit sal Geregtigheid voor Hom faal nie, en ook Waarheid sal nooit voor Hom faal nie. [Openbaring 15:2-4; JeshaJaH 60:17; Boekrol van Henog 71:14-15]
8 My verlange was om daar te bly, en my gees het gesmag na daardie woonplek: En dit was my deel tot hiertoe, want so is dit vir my bepaal voor die Elohey van die Geeste.

9 In daardie dae het ek die Naam van die Elohey van die Geeste geprys en verhef met seëninge en prysinge, omdat Hy my uitverkies het vir seën en Glansrykheid volgens die Goeie Wil van JaHWeH van die Geeste.

10 Ek het baie lank na daardie plek gekyk, en ek het Hom geloof en geprys, terwyl ek sê: Geseënd is Hy, en mag Hy van die begin af tot in ewigheid geseën wees.

11 En by Hom is daar geen einde nie. Voordat die wêreld geskep was, weet Hy al wat vir ewig sal wees, en wat van geslag tot geslag sal duur.

12 Sal die wat nie slaap U nie seën nie: hulle staan voor U Glansrykheid en seën, met lofprysing en verheffing, en sê: Apart, apart, apart is die Elohey van die Geeste. Hy vul die Aarde met Geeste. [Openbaring 4:8]
13 En hier het my oë aanskou diegene wat nie slaap nie: hulle staan voor Hom en spreek seëninge uit en sê: Geseënd is U en geseënd is die Naam van JaHWeH vir Ewig tot in Ewigheid. [Openbaring 4:9]
14 En my aangesig het verander; want ek kon nie langer kyk nie.

40. Die vier Boodskapper-vorste

40 EN daarna het ek duisende van duisende gesien, en tienduisende maal tienduisende, ek het ‘n ontelbare menigte voor die Elohey van die Geeste sien staan. [Boekrol van Henog 14:22; Openbaring 5:11]
2 En aan die vier kante van die Elohey van die Geeste, het ek vier Wesens gesien, verskillend van die wat nie slaap nie, en ek het hulle name geleer: want die Boodskapper wat saam met my gegaan het, het hulle name aan my bekend gemaak, en het al die verborge dinge aan my gewys. [JeségiEl 1:6; Openbaring 4:6]

3 En ek het die stemme van daardie vier Wesens gehoor terwyl hulle lofprysinge voor die Elohey van Glansrykheid gesing het.

4 Die eerste stem het die Elohey van die Geeste vir Ewig tot in Ewigheid geseën.

5 En die tweede stem het die Uitverkorene Een geseën en (ook] die Uitverkorenes wat die Elohey van die Geeste aanhang.

6 En die derde stem wat ek gehoor het, bid en tree in vir die wat op die Aarde woon en smeek in die Naam van die Elohey van die Geeste.

7 En ek het die vierde stem gehoor wat die duiwels wegkeer en hulle verbied om voor die Elohey van die Geeste te kom om die wat op die Aarde woon, aan te kla.

8 Daarna het ek aan die Boodskapper van Vrede wat saam met my gegaan het, en alles wat verborge was aan my gewys het, gevra: Wie is hierdie vier Wesens wat ek gesien het en wie se woorde ek gehoor en neergeskryf het?

9 En hy sê aan my: Die eerste is MikaEl, die barmhartige en lankmoedige. En die tweede, wat aangestel is oor al die siektes en al die wonde van die kinders van die adam, is RafaEl, en die derde wat oor al die Kragte aangestel is, is GabriEl; en die vierde, wat aangestel is oor die wat berou het met die hoop dat hulle die Ewige Lewe sal ontvang, se naam is FanuEl. [JeségiEl 1:5]
10 En hierdie is die vier Boodskappers van die Elohey van die Geeste en die vier Stemme wat ek in daardie dae gehoor het. [Openbaring 4:6]

Sterrekundige geheime

41 DAARNA het ek al die geheime van die Hemele gesien, en hoe die koninkryk verdeel is, en hoe die dade van die adamiet geweeg word op die skaal.

2 En daar het ek die wonings van die uitverkorenes en die wonings van die apartes gesien, en daar het my oë gesien hoe al die wetsoortreders, wat die Naam van die Elohey van die Geeste ontken het, uitgedryf is, en hoe hulle weggesleep is. En hulle kon nie daar bly nie as gevolg van die straf wat van die Elohey van die Geeste uitgegaan het.

3 My oë het daar die geheime van die weerlig, die donder en die geheime van die wind gesien, en hoe hulle verdeel is om oor die Aarde te waai, asook die geheime van die wolke en die dou, en daar het ek gesien waarvandaan hulle kom en waarvandaan hulle die stowwerige Aarde deurdrenk.

4 Daar het ek geslote kamers gesien waar die winde verdeel word; ook die kamer van die hael en wind, die kamer van die mis en van die wolke, en hierdie wolke hang sedert die skepping van die Aarde daaroor. [Job 38:22-41]
5 Ek het ook die kamers van die son en die maan gesien, waarheen hulle gaan en hulle glorieryke terugkeer, en hoe die een die ander se meerdere is, en ek het hulle statige wentelbane gesien, en dat hulle nie hulle wentelbane verlaat nie – ja, hulle voeg niks by hul wentelbane nie, en hulle neem niks daarvan weg nie, en hulle beweeg trou aan mekaar, in ooreenstemming met die eed wat hulle aan mekaar bind.

6 Die son gaan eerste uit op reis op sy baan, volgens die opdrag van die Elohey van die Geeste, en groot is Sy Naam vir Ewig tot in Ewigheid.

7 Hierna het ek die onsigbare en sigbare bane van die maan gesien, en sy bereik die weg van sy baan in daardie plek in die dag en die nag - die een hou ‘n posisie teenoorgesteld teenoor die ander voor die Elohey van die Geeste. Hulle gee dank en lofprysinge en rus nie, want hulle danksegging is hulle rus.

8 Die son verander gereeld in ‘n seëngroet of ‘n vloek. Die weg van die maan se baan is lig vir die regverdiges, maar vir die wetteloses is sy duisternis in die Naam van JaHWeH, HY wat skeiding tussen lig en donkerte gemaak het [Génesis 1:14], wat die geeste van die adamiete verdeel het, en die geeste van die regverdiges versterk het in die Naam van SY Geregtigheid.

9 Want geen Boodskapper staan teë en geen Krag staan teë nie; want HY het ‘n Regter aangestel vir almal van hulle, en HY oordeel hulle almal voor HOM.

Die wonings van Wysheid en van Ongeregtigheid

42 WYSHEID het geen plek gevind waar Sy kon woon nie; toe is ‘n woonplek vir Haar in die Hemele aangewys. [Wysheid van Sirah 24:7]
2 Wysheid het uitgegaan en woonplek tussen die kinders van die adam gesoek en het geen woonplek gevind nie: Wysheid het na Haar plek teruggekeer en het Haar sitplek tussen die Boodskappers ingeneem.

3 Maar Besoedeling het uit haar kamers uitgekom, en wie sy nie gesoek het nie, het sy gevind en gewandel onder hulle soos reën in ‘n woestyn en dou in ‘n dorsland. [Spreuke 9:13-18; Hoséa 2:2; 2 Ezra 7:101]
Geheime van die Sterre

43 KYK, ek het ander weerligte en die Sterre van die Hemele gesien, en ek het gemerk hoe Hy hulle almal by die naam roep, en hoe hulle almal na Hom luister.

2 En ek het gesien hoe hulle op ‘n regverdige skaal geweeg is, volgens hulle afgemete deel van die lig: Ek het die wydte van hulle ruimtes gesien en die dag van hulle verskyning en hoe hulle wentelbane weerlig veroorsaak het; en ek het hulle wentelbane gesien volgens die getal van die Bood-skappers, en hoe trou hulle aan mekaar is.

3 Toe het ek aan die Boodskapper wat saam met my gegaan en aan my die verborgenhede gewys het, gevra: Wat is dit hierdie?

4 Hy sê toe aan my: Die Elohey van die Geeste het aan jou dit gewys: Dit is die name van die apartes wat op die Aarde woon en in die Naam van die Elohey van die Geeste glo, vir Ewig tot in Ewigheid.

44 OOK het ek ‘n ander verskynsel rakende die weerligte gesien: Hoe sommige van die Sterre opkom en weerligte word en nie weer van hulle nuwe vorm ontslae kan raak nie. [JeshaJaH 14:12; JeségiEl 28; Lukas 10:18]
Die tweede gelykenis: Die lot van die afvalliges: Die nuwe Hemele en die nuwe Aarde

45 HIERDIE is die tweede gelykenis rakende die wat die name van die woonplekke van die Apartes ontken, en ook die Elohey van die Geeste.

2 Hulle sal nie in die Hemele opvaar nie, en op die Aarde sal hulle nie kom nie: Só sal die lot van die wetteloses wees wat die Naam van die Elohey van die Geeste ontken het, en hulle is dan bewaar vir die dag van lyding en verdrukking.

3 Daardie dag sal My Uitverkore Een op die Troon van Glansrykheid sit, en Hy sal hulle werke toets en hulle plekke van rus sal ontelbaar wees. Hulle siele sal versterk word wanneer hulle My Uitverkore Een sien, en wanneer hulle die Naam van My Apartheid en My Glansrykheid aanroep. [Boekrol van Henog 25:3; Openbaring 3:21]

4 Dan sal Ek My Uitverkore Een tussen hulle laat woon, en Ek sal die Hemele verander en hom ‘n ewige Seën en Lig maak. [2 Ezra 2:43]
5 Ek sal die Aarde verander en haar ‘n ewige Seën maak en Ek sal My uitverkorenes op haar laat woon: Maar die oortreders en besoedeldes sal nie hulle voete op haar sit nie.

6 Want ek het My regverdiges voorsien van en tevrede gestel met Vrede en het hulle voor My laat woon. Maar vir die oortreders is daar ‘n wagtende oordeel by My, sodat Ek hulle van die Aarde af sal vernietig. [Boekrol van Henog 71:15; JeHôWganan 14:27]

Die Hoof [Oue) van Dae en die Seun van Adam

46 DAAR het ek EEN gesien wat ‘n Hoof (Oue) van Dae was, en SY hare was so wit soos wol, en by HOM was daar nog ‘n Wese met die voorkoms soos die van ‘n adam; Sy gesig was gevul met Medelye, net soos die van die Boodskappers van Apartheid. 

2 Ek het aan die Boodskapper wat saam met my was en wat al die geheime dinge aan my gewys het, gevra wie daardie Seun van Adam is, en waarvandaan Hy kom, en waarom Hy saam met die Hoof (Oue) van die Dae gaan?

3 Hy het geantwoord en aan my gesê: Hierdie is die Seun van Adam wat Geregtigheid besit, by wie Geregtigheid inwoon en wat al die skatte openbaar van Haar wat geheim gehou is. Omdat die Elohey van die Geeste Hom verkies het en wie se lot voorrang by die Elohey van die Geeste geniet weens Sy opregtheid, vir ewig. [Job 28:20; 2 Ezra 7:26]
4 Die Seun van Adam wat jy gesien het, sal die konings en die magtiges van hulle rusplekke af opjaag, en die sterkes van hulle trone. Hy sal die leisels van die sterkes slap maak en die tande van die wetteloses breek. [Lukas 18:31]
5 Hy sal die konings hulle trone en koninkryke ontneem omdat hulle Hom nie verhoog en prys nie, ook nie nederig erken wie die koninkryke aan hulle gegee het nie. [Psalm 72:11]
6 Die aangesig van die sterke sal Hy neerwerp en hulle sal met skaamte vervul word. Die donkerte sal hulle woonplek word en wurms hulle bed wees. Hulle sal geen hoop hê om van hulle beddens op te staan nie omdat hulle die Naam van die Elohey van die Geeste nie verhoog het nie.

7 Dis hulle wat die Sterre van die Hemele sal oordeel, wat hulle hande ophef teen die Hoogste El en die Aarde vertrap en op haar woon. Al hulle dade spreek van ongeregtigheid, en hulle mag berus op hulle rykdom; hulle vertrou op die gode wat hulle met hul hande gemaak het en hulle ontken die Naam van die Elohey van die Geeste;

8 Hulle vervolg die huise van Sy gemeentes, die getroues wat vasklou aan die Naam van die Elohey van die Geeste.

Die gebed van die opregtes vir wraak en hul vreugde by die vervulling daarvan

47 IN daardie dae sal die gebed van die opregtes omhoog styg, en die opregtes se bloed van die Aarde tot voor die Elohey van die Geeste. [Génesis 4:10]
2 In daardie dae sal die apartes wat in die Hemele woon, met een stem verenig en smeek en bid en prys, en hulle sal dank gee en die Naam van die Elohey van die Geeste seën namens die opregtes se bloed wat verspil is, sodat die gebed van die regverdiges nie nodeloos voor die Elohey van die Geeste sal wees nie, en die oordeel oor hulle kan kom, sodat hulle nie vir ewig sal moet ly nie. [Openbaring 6:9]
3 In daardie dae het ek die Hoof (Oue) van Dae gesien toe HY op die Troon van SY Glansrykheid gaan sit het, en die Boekrolle van die lewendes is voor HOM oopgemaak. SY groot leërskare wat bo in die Hemele is en SY raadgewers het voor HOM gestaan, [Boekrol van Henog 60:2; Openbaring 20:12]
4 En die harte van die apartes was met vreugde gevul, want die getal van die regverdiges is bereik, die gebed van die regverdiges verhoor en die maat van die bloed van die regverdiges is geëis voor die Aangesig van die Elohey van die Geeste. [2 Ezra 2:41; Openbaring 6:10]
Die bron van Geregtigheid, die Seun van Adam - die anker van die regverdiges. Die oordeel oor die konings en die magtiges

48 IN daardie plek het ek die Fontein van Geregtigheid gesien wat onuitputlik is, en rondom Haar was baie Fonteine van Wysheid; en almal wat dors was, het van Haar gedrink en is met Wysheid gevul, Hul woonplek was by die regverdiges en die apartes en die uitverkorenes. [Hooglied van Salomo 3:11; Wysheid van Sirah 24:7-8]
2 In daardie uur is die Seun van Adam benoem voor die Aangesig van die Elohey van die Geeste en is Sy Naam voor die Hoof [Oue] van Dae genoem. [MattithJaHûW 28:19]
3 Ja, voordat die son en die tekens geskep is, voordat die Sterre van die Hemele gemaak is, is Sy Naam genoem voor die Elohey van die Geeste.

4 Hy sal ‘n Staf vir die regverdiges wees waaraan hulle hul kan anker, sodat hulle nie val nie, en Hy sal ‘n Lig vir die nasies wees, en hoop vir die met ‘n bekommerde hart. [JeshaJaH 10:26]

5 Almal wat op die Aarde woon, sal neerval en Hom vereer, Hom prys en seën en feesvier met sang voor die Aangesig van die Elohey van die Geeste. [Boekrol van die Opregte 49:35]

6 Daarom is Hy verkies en verborge voor HOM, van vóor die skepping van die wêreld af, en vir altyd.

7 Die Wysheid van die Elohey van die Geeste het Hom openbaar aan die apartes en die regverdiges; Hy bewaar die lot van die regverdiges, want hulle het hierdie wêreld van Ongeregtigheid gehaat en verag. Ja, hulle het al dié werke en dié weë in die Naam van die Elohey van die Geeste gehaat. Want in Sy Naam is hulle gered, en volgens Sy suiwer wil was Hy ter wille van hul lewens. 

8 In daardie dae sal die konings van die Aarde ‘n gevalle gesig hê, en die sterkes sal die Aarde besit as gevolg van die werke van hulle hande, want in die dag van hulle angs en lyding sal hulle nie in staat wees om hulself te kan red nie, 

9 en Ek sal hulle oorgee in die hande van My uitverkorenes. [Psalm 149:9] Soos strooi in die vuur, só sal hulle verbrand voor die aangesig van die apartes; soos lood in die water, so sal hulle sink voor die aangesig van die regverdiges, en daar sal nooit weer ‘n teken van hulle te vinde wees nie. 

10 Op die dag van hul lyding sal daar rus op die Aarde wees, en voor hulle aangesig sal hulle val en nie weer opstaan nie. Daar sal niemand wees wat hulle hand na hulle uitreik en hulle help nie; want hulle het die Elohey van die Geeste en Sy Gesalfde misken. Geseënd is die Naam van die Elohey van die Geeste!

Die Krag en die Wysheid van die Uitverkore Een

49 JA, Wysheid word uitgestort soos later, en vir ewig sal Glansrykheid voor Hom nie te kort skiet nie.

2 Hy is magtig in al die geheime van regverdigheid, en die Ongeregtigheid sal soos ‘n skaduwee verdwyn, en nie meer bestaan nie, want die Uitverkore Een sal voor die Elohey van die Geeste staan, en Sy Glansrykheid is vir Ewig tot in Ewigheid, en Sy Mag tot in alle geslagte.

3 In Hom woon die Gees van Wysheid, die Gees wat Insig gee en die Gees van Kennis en Mag, en ook die gees van die wat regverdig ontslaap het. [Exodus 35:31; JeshaJaHûW 11:2]
4 Hy sal die geheime dinge beoordeel, en niemand sal ‘n leuenagtige woord voor Hom spreek nie, want Hy is die Uitverkore Een voor die Elohey van die Geeste volgens SY suiwer wil.

50. Die oorwinning van die regverdiges: die berou van die gelowiges

50 IN daardie dae sal daar ‘n verandering intree vir die apartes en uitverkorenes en die Gees van Wysheid sal op hulle rus en Glansrykheid en Eer sal terugkeer na die apartes,

2 op die dag van verdrukking wanneer die besoedeling opgehoop word teen die oortreders. Dan sal die regverdiges oorwinnaars wees in die Naam van die Elohey van die Geeste, en Hy sal Haar aan die ander getuies bekend maak sodat hulle hul kan bekeer en die [besoedelde] werke van hulle hande kan laat staan. 

3 Hulle sal geen Eer ontvang deur die Naam van die Elohey van die Geeste nie. Tog sal hulle deur Sy Naam gered word. En die Elohey van die Geeste sal Medelye met hulle hê, want Sy Medelye is groot;

4 en Hy is regverdig ook in Sy oordeel en voor die Aangesig van Sy Glansrykheid sal die skuld van Ongeregtigheid nie bly staan nie. By Sy oordeel sal diegene wat hul nie bekeer het nie, voor Hom tot niet gaan.

5 Van nou af sal Ek geen Barmhartigheid aan hulle betoon nie, sê die Elohey van die Geeste.

Die opstanding van die dooies; die skeiding deur die regter van die regverdiges en die besoedeldes

51 IN daardie dae sal die Aarde teruggee wat daar in haar skoot is en die Doderyk / Sheol sal teruggee wat sy ontvang het, en die Dood sal teruggee dit wat sy skuld, [Openbaring 20:13] 

2 en Hy sal die regverdiges en apartes tussen hulle uitkies, want die dag van hul redding het naby gekom. [2 Nikodemus 5]
3 Die Uitverkore Een sal in daardie dae op My Troon sit, en uit Sy Mond kom voort al die geheime van Wysheid en Raad, want die Elohey van die Geeste het Haar aan Hom gegee en het Hom verhoog.

4 In daardie dae sal die berge huppel soos ramme en die heuwels sal bokspring soos lammers wat dik gedrink is. En die gesigte van al die Boodskappers in die Hemele sal glinster van Vreugde.

5 Want in daardie dae sal die Uitverkore Een opstaan, en die Aarde sal juig, en die regverdiges sal op haar woon, en die uitverkorenes sal op haar wandel.

Die sewe metaalberge en die Uitverkore Een

52 NÁ daardie dae, in die plek waar ek al die gesigte gesien het oor dit wat verborge is, is ek deur ‘n warrelwind weggevoer wat my na die weste gedra het.

2 Daar het my oë al die geheime dinge van die Hemele gesien, dit wat sal wees, ‘n Berg van Yster, ‘n Berg van Brons, en ‘n Berg van Silwer, en ‘n Berg van Goud, en ‘n Berg van Sagte Metaal, en ‘n Berg van Lood. [DaniEl 2:32]
3 Ek het die Boodskapper wat saam met my gegaan het, gevra: Wat is hierdie dinge wat ek in die geheim gesien het?

4 En hy het aan my gesê: Al hierdie dinge wat jy gesien het, sal die ryksgebied van Sy Gesalfde dien sodat Hy sterk en magtig op die Aarde sal wees.

5 Die Boodskapper van Vrede antwoord en sê aan my: Wag net ‘n bietjie, en al die geheime dinge wat die Elohey van die Geeste omgeef, sal aan jou geopenbaar word.

6 Hierdie berge wat jou oë gesien het, die Berg van Yster en die Berg van Brons en die Berg van Silwer en die Berg van Goud en die Berg van Sagte Metaal en die Berg van Lood, sal almal voor die Aangesig van die Uitverkore Een wees, soos was voor die vuur, soos die water wat van bo-af neerstort [op hierdie berge] en voor Sy voete sal hulle kragteloos word. [Daniel 2:45]
7 In daardie dae sal dit gebeur dat nie een gered word nie, nie deur goud of silwer nie en niemand sal kan ontsnap nie. Hulle sal ook nie die mag hê om hulleself te beveilig en weg te vlieg nie.

8 Daar sal geen yster vir oorlog wees nie, ook sal niemand hom met ‘n borsplaat kan bedek nie; brons sal van geen nut wees nie, en tin sal ook nutteloos wees en geen waarde besit nie. En niemand sal lood wil hê nie.

9 En al hierdie dinge sal ontneem en van die aangesig van die Aarde vernietig word, op die dag as die Uitverkore Een voor die Aangesig van die Elohey van die Geeste verskyn.

Die vallei van oordeel; die Boodskappers van die strafgerig; die gemeenskappe van die Uitverkore Een

53 DAAR het my oë ‘n diep vallei gesien met geopende poorte; en almal wat op die Aarde, see en eilande woon, sal aan Hom geskenke en presente en tekens van aanbidding bring, maar daardie diep vallei sal nie vol word nie.

2 Hulle hande doen wettelose werke, en die oortreders verslind almal wat hulle wetteloos verdruk. Tog sal die oortreders voor die Aangesig van die Elohey van die Geeste vernietig word; hulle sal van die aangesig van Sy Aarde af verban word, en hulle sal vir Ewig tot in Ewigheid vergaan.

3 Ek het al die Boodskappers van Strafgerig daar sien wag en gesien hoe hulle al die instrumente van Satan gereedmaak. [JôWEl 2:3]
4 Ek het aan die Boodskapper van Vrede, wat saam met my was, gevra: Vir wie maak hulle die instrumente gereed?

5 En hy het aan my gesê: Hulle berei dit voor vir die konings en die magtiges van die Aarde, sodat hulle vernietig kan word.

6 Hierna sal die Regverdige en Uitverkore Een die Huis van Sy gemeente laat verskyn, waarna hulle nooit weer in die Naam van die Elohey van die Geeste, verhinder sal word nie, [Openbaring 21:2]
7 en hierdie berge sal nie meer staan soos die Aarde voor Sy Geregtigheid nie, maar die heuwels sal soos ‘n fontein van water wees en vir die regverdiges sal daar rus van die verdrukking van oortreders wees.

Die brandende vallei

54 EK het gekyk en weggedraai na ‘n ander deel van die Aarde, waar ek ‘n diep vallei met ‘n brandende vuur gesien het.

2 Hulle het die konings en die magtiges gebring en begin om hulle in die diep vallei te werp.

3 Daar het my oë gesien hoe hulle die instrumente maak, ysterkettings van onmeetbare gewig.

4 Ek het aan die Boodskapper van Vrede, wat saam met my gegaan het, gevra: Vir wie word die kettings voorberei?

5 En hy het my geantwoord: Dit word voorberei vir die menigte van Azazel sodat hulle hul kan neem in die Afgrond van die volkome verdoemenis, en hulle kakebene sal bedek word met ruwe klippe, net soos die Elohey van die Geeste beveel het.

6 MikaEl en GabriEl en RafaEl en FanuEl sal hulle op daardie groot dag vasgryp en hulle in die brandende oond gooi, sodat die Elohey van die Geeste op hulle wraak kan neem oor hulle ongeregtigheid, omdat hulle aan Satan ondergeskik geword het en die wat op die Aarde woon, verlei het.

‘n Noag-fragment oor die eerste wêreld-oordeel

7 IN daardie dae sal die straf van die Elohey van die Geeste kom, en Hy sal die kamers van die water wat bo die Hemele is, open, en so ook al die Fonteine wat onder die Aarde is.

8 En al die water sal by al die water aansluit: dit wat bo die Hemele is, is die manlike, en die water onder die Aarde is die vroulike.

9 En almal wat op die Aarde woon, sal vernietig word, en ook die wat onder die eindes van die Hemele woon.

10 Wanneer hulle die ongeregtigheid wat hulle op die Aarde bewerk het, sien, sal hulle daardeur tot niet gaan.

Die finale oordeel oor Azazel, die Wagters en hulle kinders

55 DAARNA het die Hoof (Oue) van die Dae berou gehad en gesê: Tevergeefs het EK almal wat op die Aarde woon, vernietig.

2 En HY het by SY grote Naam gesweer: Van nou af sal EK dit nie weer aan almal wat op die Aarde woon, doen nie, en EK sal ‘n Teken aan die Hemele gee: en sy sal ‘n belofte van goeie trou tussen MY en hulle wees, vir ewig, so lank soos die Hemele bo die Aarde is. En so sal sy wees in ooreenstemming met MY bevel.

3 En die Elohey van die Geeste sê: Maar as Ek op die dag van verdrukking en pyn oor al daardie oortredinge, daarna verlang om hulle, deur die Boodskappers, aan die hand te vat, sal My pyniging en Woede nog by hulle bly.

4 Julle magtige konings wat op die Aarde woon, julle sal nog My Uitverkore Een aanskou, hoe Hy op Sy Troon van Glansrykheid sit en Azazel oordeel, en al sy medepligtiges, en al sy menigtes, in die Naam van die Elohey van die Geeste. [Boekrol van Henog 69:27; MattithJaHûW 25:31; 28:18; JeHôWganan 5:22]

Die Boodskappers word bewapen vir die stryd

56 DAAR het ek die menigte van die Boodskappers van Strafgerig sien gaan, en hulle het roedes en kettings van yster en brons by hulle gehad.

2 Ek het aan die Boodskapper van Vrede, wat saam met my gegaan het, gevra: Vir wie hou hulle die kastyding aan die gang?

3 En hy het aan my gesê: Vir hulle uitverkorenes en geliefdes sodat hulle in die kloof oor die Afgrond van die vallei gewerp kan word.

4 Dan sal daardie vallei gevul word met hul uitverkorenes en geliefdes, en die dae van hulle lewe sal op ‘n einde wees, en die dae van hulle verleiding sal daarna nie meer gereken word nie.

Die laaste stryd.

5 IN daardie dae sal die Boodskappers terugkeer en hulleself na die ooste werp, op die Parthiese en die Mede, en hulle sal die konings in beroering bring, sodat ‘n gees van onrus oor hulle sal kom; en hulle sal hulle van hul trone af opjaag, sodat hulle soos leeus en honger wolwe tussen die kuddes sal invaar.

6 Hulle sal opgaan en die Adamah [die adamiet se Aarde] van die uitverkorenes onder hulle voete vertrap, en die Adamah [die adamiet se Aarde] van Sy uitverkorenes sal voor hulle soos ‘n dorsvloer en ‘n hoofweg wees,

7 maar die Stad van My regverdiges sal ‘n struikelblok vir hulle perde wees; en hulle sal onder mekaar begin veg, en hulle regterhand sal sterk teen hulleself wees, en ‘n man sal sy eie broer nie wil ken nie, ook nie ‘n seun sy eie vader of moeder nie.  Totdat die getal van die lyke ontelbaar is, as gevolg van hulle slagting, en hulle straf sal nie tevergeefs wees nie.

8 In daardie dae sal die Doderyk/Sheol haar kake oopmaak en hulle sal in haar gesluk word. En hulle vernietiging sal op ‘n einde wees; die Doderyk/Sheol sal die oortreders verteer voor die aangesig van die uitverkorenes.

57 DAARNA het dit gebeur dat ek ‘n menigte waens gesien het en mense wat daarop ry, en hulle het gekom op die winde van die ooste en van die weste tot in die suide.

2 En die geraas van hulle waens is gehoor, en terwyl die verwarring voortduur, het die Apartes van die Hemele daarop kommentaar gelewer; en die pilare van die Aarde is uit hulle plekke geskuif, en die geluid van haar is van die een kant van die Hemele tot aan die ander kant gehoor, alles in een dag. [JôWEl 2:3; Boekrol van Henog 53:3; 2 Ezra 12]
3 Hulle sal almal neerval en die Elohey van die Geeste aanbid. En dit is die einde van die tweede gelykenis.

Die derde gelykenis.

58 EK het die derde gelykenis, aangaande die regverdiges en die uitverkorenes begin vertel:

2 Geseënd is julle, die regverdiges en uitverkorenes, want Glansrykheid sal julle lot wees. Die regverdiges sal in die Lig van die son staan,

3 en die uitverkorenes in die Lig van die Ewige Lewe; die dae van hul lewe sal sonder ophou wees, en die dae van die apartes sonder getal.

4 Hulle sal die Lig soek en Geregtigheid vind by die Elohey van die Geeste. Daar sal vir die regverdiges Vrede wees in die Naam van die Elohey van die Aarde. [Génesis 24:3; Openbaring 11:4]
5 Hierna sal daar aan die apartes in die Hemele gesê word dat hulle moet soek na die geheime van Geregtigheid, die erfenis van Geloof, want Sy is helder soos die son op die Aarde, en die Duisternis is verby.

6 Daar sal ‘n Lig wees wat nooit eindig nie, en tot op die einde [letterlik getal] van dae sal hulle nooit kom nie, want eers sal die Duisternis vernietig word, en die Lig gevestig word voor die Elohey van die Geeste, en die Lig van Opregtheid vir ewig gevestig word voor die Elohey van die Geeste. [Openbaring 22:4-5]
Die weerligte en die donder

59 IN daardie dae het my oë die geheime van die weerligte en van die ligte gesien, en die oordele wat hulle voltrek [letterlik hulle oordeel]; en hulle maak lig vir ‘n seën of ‘n vloek, soos die Elohey van die Geeste dit wil.

2 Daar het ek die geheime van die donder gesien, en hoe dit klink wanneer dit in die Hemele weergalm, en Hy het toegelaat dat ek kon sien hoe die oordele op die Aarde voltrek word, en of dit vir welsyn en seën, of vir vervloeking was, volgens die Woord van die Elohey van die Geeste.

3 Hierna is al die geheime van die ligte en weerligte aan my gewys, en hulle maak lig tot seën en tevredenheid.

60. Die Boekrol van Noag, ‘n fragment; die Hemele word geskud. Behemot (die kolos) en Leviatan; die elemente

60 In die jaar vyfhonderd, in die sewende maand, op die veertiende dag van die maand in die lewe van Henog. In daardie gelykenis het ek gesien hoe ‘n magtige skudding die Hemele van die Hemele laat skud, en die Skeppingsleërmag van die Almagtige; en die Boodskappers, ‘n duisend duisende en tienduisend maal tienduisend, was verontrus met ‘n groot angstigheid. 

2 Die Hoof [Oue] van Dae het op die Troon van SY Glansrykheid gesit, en die Boodskappers en die regverdiges het rondom HOM gestaan. [Boekrol van Henog 47:3]

3 Ek is deur ‘n groot bewing oorval, en Vrees het my aangegryp, en my lendene het los geraak, en ek het geen beheer oor myself gehad nie. Ek het op my aangesig neergeval.

4 MikaEl het ‘n ander Boodskapper uit die apartes gestuur en hy het my opgetel en dit het my gees weer laat terugkeer, want ek kon die gesig van hierdie menigte nie aanskou nie, ook nie die geraas en die geskud van die Hemele nie.

5 En MikaEl het aan my gesê: Hoekom is jy ontsteld oor so ‘n visioen? Tot op hierdie dag het Sy Barmhartigheid bestaan; en Hy was vol Medelye en lankmoedig teenoor die wat op die Aarde woon.

6 Die dag, en die Krag, en die straf, en die oordeel kom, wat die Elohey van die Geeste voorberei het vir diegene wat nie die regverdige Wet wou gehoorsaam nie, en vir hulle wat die regverdige oordeel nie wou erken nie, en vir diegene wat Sy Naam ydellik gebruik het. Die dag sal vir die uitverkorenes ‘n Verbond wees, maar vir die wetteloses ‘n dag van vervolging. Wanneer die straf van die Elohey van die Geeste op hulle rus, sal dit wees sodat die straf van die Elohey van die Geeste nie tevergeefs kom nie, en Hy sal die kinders saam met hulle moeders vernietig, so ook die kinders saam met hulle vaders. Daarna sal die oordeel plaasvind volgens Sy Barmhartigheid en Sy geduld.

7 En op daardie dag is twee gediertes geskei, ‘n vroulike gedierte met die naam Leviatan, om in die dieptes van die oseaan te woon [en te heers], oor die Fonteine van die waters. [Job 40:15; 41; 2 Ezra 6:49]
8 Maar die manlike se naam is Behemot, wat met sy bors ‘n verlate wildernis met die naam Duidain [Regter], bewoon het aan die oostekant van die Tuin waar die uitverkorenes en regverdiges woon, waar my grootvader opgeneem is, die sewende van Adam af - die eerste man wat die Elohey van die Geeste geskape het. [Job 40:15; 2 Ezra 1:38]
9 En ek het aan ‘n ander Boodskapper gevra dat hy my die mag van daardie gediertes moet wys, hoe hulle op een dag geskei is, en die een na die dieptes van die see geslinger is, en die ander na die droë grond van die wildernis.

10 En hy het aan my gesê: Jy, seun van Adam, hierin soek jy om te verstaan wat verborge is.

11 Die ander Boodskapper wat saam met my was, en aan my al die geheime gewys het, het my vertel wat is die eerste en laaste in die Hemele in die hoogtes, en onder die Aarde in die dieptes, en aan die eindes van die Hemele, en op die fondamente van die Hemele.

12 En die kamers van die winde en hoe die winde verdeel is, hoe hulle geweeg word, en hoe die poorte van die winde bereken word, elkeen volgens die Krag van die wind, en die Krag van die ligte van die maan, en volgens die Krag wat toepaslik is, en die verdeling van die Sterre volgens hulle name, en hoe al die afdelings verdeel is.

13 En die donder volgens die plekke waar hulle val, en al die verdelings wat tussen die weerligte gemaak word sodat hulle lig kan gee, en hulle menigtes dat hulle dadelik gehoorsaam. 

14 Want die donder het plekke van rus wat aan hulle toegewys is terwyl hulle wag op hulle weerklank. En die donder en die weerligte is onskeidbaar, hoewel nie een en verenig nie, gaan hulle saam deur die gees en verdeel nie.

15 Want wanneer die weerligte verskyn, laat die donder sy stem hoor, en die Gees forseer ‘n pouse gedurende die gerammel en verdeel gelykop tussen hulle; want die skatte van hul klanke is soos die sand van die see, en elkeen van hulle wat ‘n geluid voortbring, word beheer en keer terug deur die Krag van die Gees, en word uitgestuur na die baie hoeke van die Aarde.

16 Die Gees van die See is manlik en sterk, en volgens die Krag van Sy sterkte, trek Hy hom terug met ‘n toom en op dieselfde manier word Hy voortgedryf en versprei Hy tussen al die berge van die Aarde.

17 Die Gees van die Ryp het Sy eie Boodskapper, en die Gees van die Hael is ‘n goeie Boodskapper.

18 Die Gees van die Sneeu het Sy kamer verlaat as gevolg van Sy sterkte - daar is ‘n spesiale Gees in Hom, en Hy wat daaruit opstyg, is soos rook, en Sy naam is Ryp.

19 En die Gees van die Mis het nie met hulle in hulle kamers verenig nie, maar het ‘n eie kamer, want Sy weg is glorieryk, beide in lig en donkerte, en in winter en somer, en in Sy kamer is daar ‘n Boodskapper.

20 Die Gees van die Dou se woonplek is aan die eindes van die Hemele, en is verbind met die kamers van die reën, en Hulle weg is in die winter en die somer; en Hulle wolke en die wolke van die mis is saamgevoeg, en die een gee aan die ander.

21 Wanneer die Gees van die Reën uit Sy kamer voortkom, kom die Boodskappers en maak die kamer oop en lei Hom uit, en wanneer Hy oor die hele Aarde versprei is, verenig Hy met die water op die Aarde. En wanneer Hy met die water op die Aarde verenig ... (gedeelte ontbreek in die oorspronklike teks).

22 Want die water is vir die wat op die Aarde woon; Hy is die Almagtige in die Hemele se voedingskrag aan die op die Aarde. Daarom is daar ‘n maat vir die reën en die Boodskappers beheer Hom.

23 Hierdie dinge het ek gesien met betrekking tot die Tuin van die regverdiges. 

24 Die Boodskapper van Vrede wat by my was, het aan my gesê: Daardie twee gediertes is voorberei ooreenkomstig die grootheid van JaHWeH, en sal voedsel wees en sal gevoer word sodat die straf van JaHWeH nie tevergeefs sal wees nie.

25 En hulle sal die kinders doodmaak; moeders met hulle kinders sowel as vaders, wanneer die straf van die Elohey van die Geeste op hulle rus. Daarna sal die oordeel wees volgens Sy Barmhartigheid en Sy geduld.

Die Boodskappers vertrek om die Paradys te meet; die oordeel oor die regverdiges deur die Uitverkore Een; die lof van die Uitverkore Een en van Elohim

61 EN daardie dae het ek gesien hoe lang meetsnoere aan die Boodskappers gegee word, en hulle het Vleuels geneem en daarmee gevlieg, en hulle het na die noorde gegaan.

2 Ek het aan die Boodskapper gevra en aan hom gesê: Hoekom het die Boodskappers die meetsnoere geneem en vertrek? En hy het aan my gesê: Hulle het gegaan om te meet. [Openbaring 11:1]
3 Die Boodskapper wat saam met my gegaan het, het aan my gesê: Hulle sal die maat van die regverdiges bring, en die toue van die regverdiges vir die regverdiges, sodat hulle hulself kan anker aan die Naam van die Elohey van die Geeste vir Ewig tot in Ewigheid.

4 Die uitverkorenes sal by die uitverkorenes begin woon, en dit sal die maat wees wat aan Geloof gegee word en wat Geregtigheid sal versterk.

5 Hierdie mate sal al die geheime van die dieptes van die Aarde openbaar, en hulle wat deur die woestyn vernietig is, en hulle wat deur die wilde wesens verslind is en hulle wat deur die visse van die see verslind is, sodat hulle mag terugkeer en hulleself anker op die dag van die Uitverkore Een; want niemand sal voor die Aangesig van die Elohey van die Geeste vernietig word nie, en nie een kan vernietig word nie.

6 Almal wat bo in die Hemele woon, het ‘n bevel ontvang, asook mag en een stem en een Lig soos vuur.

7 Hulle het daardie Een met hul eerste woorde geseën, en Hom verhef en Sy Wysheid toegesing, en hulle was wys in hulle uitsprake en in die gees van die lewe.

8 Die Elohey van die Geeste het die Uitverkore Een op die Troon van Glansrykheid geplaas en Hy sal al die werke van die apartes bo in die Hemele oordeel, en op die skaal sal hulle dade geweeg word. [Openbaring 5:11]

9 Wanneer Hy Sy aangesig ophef om hulle geheime weë volgens die Woord van die Naam van die Elohey van die Geeste te beoordeel, en hulle pad volgens die weg van die regverdige oordeel van die Elohey van die Geeste, dan sal hulle almal met een stem spreek en seën, en die Naam van die Elohey van die Geeste verhoog, en verhef en apart stel.

10 Hy sal die Leërskare van die Hemele laat roep, en al die apartes daarbo, en die Leërowerstes van Elohim; die Gérubs, die Serafs en Ofanien[vlieëndes], en al die Boodskappers van Krag, en al die Boodskappers van die vorstedomme en die Uitverkore Een, en die ander Owerstes op die Aarde en oor die water. [JeshaJaH 11:2]

11 Op daardie dag sal hulle een stem verhef en daarmee seën en verhoog en verhef in die Gees van Geloof, en in die Gees van Wysheid, en in die Gees van Geduld, en in die Gees van Barmhartigheid, en in die Gees van Oordeel en van Vrede, en in die Gees van Suiwerheid, en almal sal met een stem sê: Geseënd is Hy, en mag die Naam van die Elohey van die Geeste vir ewig en ewig geseën word. [Exodus 35:31; JeshaJaH 11:2]
12 Almal wat nie in die Hemele slaap nie, sal Hom seën; al die apartes wat in die Hemele is, sal Hom seën, en al die uitverkorenes wat in die Tuin van Lewe woon. En elke Gees van Lig wat in staat is om te seën, te verhoog, en te verhef, en apart te stel, sal U geseënde Naam aanroep, En alle vlees sal sonder maat U Naam verhoog en seën, vir Ewig tot in Ewigheid.

13 Want groot is die Barmhartigheid van die Elohey van die Geeste, en Hy is lankmoedig, en al Sy werke en alles wat Hy geskep het, het Hy aan die regverdiges en uitverkorenes geopenbaar in die Naam van die Elohey van die Geeste.

Die oordeel van die konings en die magtiges; die geseëndheid van die regverdiges

62 SO het JaHWeH die konings en die magtiges en die verhewenes beveel, en die wat op die Aarde woon, en gesê: Open julle oë en tel op jul horings as dit vir julle moontlik is om die Uitverkore Een te herken. [Spreuke 30:4]

2 Die Elohey van die Geeste het Hom op Sy Troon van Sy Glansrykheid laat sit, en die Gees van Regverdigheid is oor Hom uitgestort, en die woorde van Sy Mond het al die oortreders gedood, en al die onregverdiges is van voor Sy aangesig vernietig. [Openbaring 19:15]
3 Daardie dag sal al die konings en die magtiges opstaan, en die verhewenes en die wat die Aarde in hul greep het, en hulle sal Hom sien en Hom herken, waar Hy op Sy Troon van Glansrykheid sit, deur Geregtigheid word daar voor hom geoordeel en nie een leuenagtige woord word voor Hom gespreek nie.

4 Dan sal pyn oor hulle kom soos oor ‘n vrou in barensnood wanneer haar kind die mond van die baarmoeder binnegaan, en sy pyn het om voort te bring. [JirmeJaH 13:21]
5 En een deel van hulle sal na die ander kyk, en hulle sal verskriklik wees, en hulle sal neergeslane aangesigte hê, en pyn sal hulle aangryp wanneer hulle die Seun van Adam sien waar Hy op die Troon van Sy Glansrykheid sit. [Boekrol van Henog 63:4]

6 Die konings en die magtiges en almal wat die Aarde besit, sal Hom seën en verhoog en verhef, wat oor alles regeer en wat verborge was,

7 want van die begin af was die Seun van Adam verborge, en die Hoogste El het Hom bewaar voor die Aangesig van Sy Krag, en het Hom aan die uitverkorenes openbaar. [Odes van Salomo 19]
8 Die gemeente van die uitverkorenes en die apartes sal besaai wees, en al die uitverkorenes sal daardie dag voor Hom staan.

9 Al die konings en die magtiges en die verhewenes en die wat oor die Aarde heers, sal op hulle aangesigte voor Hom neerval, en Hom vereer en hulle hoop vestig op die Seun van Adam, en versoekskrifte voorlê en smeek vir die Barmhartigheid uit Sy Hande.

10 Desnieteenstaande sal die Elohey van die Geeste hulle so beproef, dat hulle haastig uit Sy Teenwoordigheid sal vlug, en hulle gesigte sal met skaamte gevul wees, en die donkerte op hulle gesigte sal vermeerder.

11 Hy sal hulle aan die Boodskappers oorlewer om gestraf te word, om wraak te voltrek op hulle, omdat hulle Sy kinders en Sy uitverkorenes verdruk het.

12 Hulle sal ‘n skouspel wees vir die regverdiges en vir Sy uitverkorenes, en daar sal blydskap oor hulle wees, omdat die Woede van die Elohey van die Geeste op hulle sal rus, en Sy swaard dronk van hulle bloed sal wees. [JirmeJaH 46:10]
13 Die regverdiges en die uitverkorenes sal op daardie dag gered word, en van dan af sal hulle nooit weer die gesigte van die wetteloses en onregverdiges aanskou nie.

14 Die Elohey van die Geeste sal oor hulle waak, en saam met die Seun van Adam sal hulle eet en gaan lê en opstaan, vir ewig en ewig.

15 En die regverdiges en uitverkorenes sal opgaan van die Aarde af, en nie meer gevalle gesigte hê nie.

16 Hulle sal geklee word met kledingstukke van Glansrykheid, ja, die Elohey van die Geeste sal aan hulle kledingstukke van die Lewe gee, en hulle kledingstukke sal nie verslyt nie, ook sal hulle Glansrykheid voor die Elohey van die Geeste nie verbygaan nie. [Wysheid van Sirah 24]
Die nuttelose berou van die konings en die magtiges

63 IN daardie dae sal die konings en die magtiges wat die Aarde besit, Hom smeek om ‘n kort rukkie verligting te kry van die Boodskappers van Strafgerig aan wie hulle oorgelewer is, sodat hulle kan neerval en voor die Aangesig van die Elohey van die Geeste kan aanbid, en hulle oortredinge voor Hom kan bely.

2 Hulle sal die Elohey van die Geeste seën en loof en sê: Geseënd is die Elohey van die Geeste en die Koning van JaHWeH en die Magtige van JaHWeH en die Rykdom van JaHWeH en die Glansrykheid van JaHWeH en die Wysheid van JaHWeH; [Openbaring 5:12]

3 wonderbaarlik is U Mag in elke geheime saak van geslag tot geslag. En U Glansrykheid is vir ewig en ewig. Diep is U geheime en ontelbaar, en U Geregtigheid is onberekenbaar. 

4 Ons het nou geleer dat ons die Koning van JaHWeH moet verhoog en Hom seën wat Koning oor al die konings is. [Boekrol van Henog 62:5]
5 Hulle sal sê: As ons maar rus gehad het om U te verhoog, en dank te gee en ons geloof voor U Glansrykheid te bely!

6 Nou verlang ons eers ‘n bietjie rus, maar vind dit nie; ons soek angstig daarna, maar kry dit nie. En die Lig het voor ons verdwyn, en Duisternis is ons woonplek, vir Ewig tot in Ewigheid.

7 Want ons het nie voor Hom geglo nie, en ook nie die Naam van die Elohey van die Geeste verhoog nie, ook nie JaHWeH verhoog in al Sy dade nie. Ons hoop was in die septer van ons koninkryk en in ons [eie] glorie.

8 In die dag van ons verdrukking en lyding red Hy ons nie, en daar is geen verligting vir ‘n skuldbelydenis nie: dat onse Elohey getrou is in al Sy werke, en in Sy oordele en in Sy regspraak; Sy oordeel is sonder aansien des persoon.

9 Ons gaan weg voor Sy aangesig as gevolg van ons werke, en al ons oortredinge word noukeurig bereken.

10 Nou sal hulle aan mekaar sê: Ons siele is vol van onregverdige wins, maar dit verhoed ons nie om na die swaarkry van die Doderyk/Sheol neer te daal nie.

11 Daarna sal hulle aangesigte verdonker met skaamte voor daardie Seun van Adam, en hulle sal uit Sy Teenwoordigheid verdryf word, en die swaard sal in hul midde voor Sy aangesig vertoef.

12 So spreek die Elohey van die Geeste: Dit is die bepaling en oordeel met betrekking tot die magtiges en die konings en die verhewenes en aan diegene wat die Aarde in hul greep het voor die Aangesig van die Elohey van die Geeste.

Die visioen van die gevalle seuns van die Elohim in die plek van strafgerig

64 ANDER gedaantes het ek versteek gesien in daardie plek.

2 Ek het die stem van die Boodskapper hoor sê: Hierdie is die boodskappers wat na die Aarde neergedaal het, om dinge wat verborge was aan die kinders van die adam bekend te maak, en wat daardie kinders van die adam verlei het om oortreding te doen. [Génesis 6:1-5]
Henog profeteer aan Noag oor die vloed en oor sy eie bewaring

65 IN daardie dae het Noag gesien dat die Aarde gekantel het, en dat haar vernietiging op hande was.

2 En hy het daar opgestaan en na die eindes van die Aarde gegaan, en hardop na sy grootvader, Henog, geroep: en drie maal het Noag met ‘n verbitterde stem gesê: Hoor my! Hoor my! Hoor my!

3 Ek het aan hom gesê: Vertel my wat is aan die gang op die Aarde dat die Aarde so geteister en geskud word, voordat ek dalk ook deur die rampe daarmee saam sal vergaan.

4 Daarop was daar ‘n groot versteuring op die Aarde, en ‘n Stem is uit die Hemele gehoor, en ek het op my aangesig neergeval.

5 Henog, my grootvader, het by my kom staan en aan my gesê: Hoekom roep jy so na my met daardie bitter stem en ‘n geween?

6 En ‘n bevel het uit die Teenwoordigheid van JaHWeH uitgegaan rakende hulle wat op die Aarde woon, dat hulle einde in vervulling gekom het, omdat hulle al die geheime van die boodskappers geleer het, en al die geweld van die demone, en al hulle magte, selfs die diepste geheime en al die kragte van die wat toorkuns bedryf, en die krag van betowering, en die krag van die wat gegote beelde vir die hele Aarde maak: 

7 Hoe silwer uit die stof van die Aarde gemaak word, en hoe sagte metale hul oorsprong in die Aarde het.

8 Want lood en tin word nie uit die Aarde gemaak soos die voorafgaande [metale] nie: dit kom uit ‘n Fontein, en ‘n Boodskapper staan daarin, en daardie Boodskapper is voortreflik.

9 Daarna het my grootvader, Henog, my hand geneem en my opgerig, en aan my gesê: Gaan heen, want ek het die Elohey van die Geeste gevra aangaande die versteuring wat oor die Aarde gaan kom.

10 En Hy het aan my gesê: As gevolg van hulle ongeregtigheid is daar vir hulle ‘n oordeel bepaal wat nie vir ewig deur My teruggehou sal word nie. As gevolg van die duiwelskunste wat hulle nagevors en bestudeer het, sal die Aarde en die wat daarop woon, vernietig word.

11 En hierdie – hulle sal vir ewig nie ‘n plek van berou hê nie omdat aan hulle die verborge dinge bekend gemaak is; ja, hierdie is die verdoemdes, maar wat jou betref, my seun, die Elohey van die Geeste weet dat jy raseg is, en onskuldig is op die aanklag wat betref die geheime. [Génesis 6:9]
12 Hy het jou naam bestem vir ‘n plek tussen die apartes, en Hy sal jou bewaar tussen die wat op die Aarde woon, en jou regverdige saad is bestem vir koningskap en groot eer, en uit jou saad sal ‘n fontein van regverdiges voortkom en apartes sonder tal, vir ewig. [Openbaring 7:9]

Die Boodskappers van die waters kry opdrag om dit in toom te hou

66 HIERNA het hy my die Boodskappers van Strafgerig gewys wat voorbereid was om al die kragte van die waters onder die Aarde los te laat, om sodoende die oordeel en vernietiging oor almal wat op die Aarde vertoef en bly, te bring.

2 Die Elohey van die Geeste het bevel gegee aan die Boodskappers wat besig was om uit te gaan, om nie die waters te laat styg nie, maar om dit in toom te hou: want daardie Boodskappers was in beheer van die krag van die water.

3 En ek het Henog se teenwoordigheid verlaat.

Elohim se belofte aan Noag: die plekke van strafgerig van die boodskappers en van die konings

67 EN daardie dae het die Woord van Elohim tot my gekom, en Hy het aan my gesê: Noag, jou beskore deel is voor My [aangesig] bepaal, ‘n deel sonder blaam, ‘n deel van liefde en opregtheid.

2 En nou maak die Boodskappers ‘n houtstruktuur, en wanneer hulle hul taak voltooi het, sal Ek My Hand op haar plaas en haar bewaar, en uit haar sal die saad van die lewe voortkom, en daar sal ‘n verandering intree sodat die Aarde nie sonder inwoners sal bly nie. [Wysheid van Salomo 10:4]
3 En Ek sal vir ewig jou saad in stand hou, en Ek sal die wat saam met jou woon wyd oor die Aarde versprei, en jou saad sal nie onvrugbaar wees oor die ganse Aarde nie, maar sal geseënd wees, en sal vermenigvuldig op die Aarde in die Naam van JaHWeH.

4 En Hy sal die boodskappers wat skuldig was aan ongeregtigheid in die gevangenis werp, in daardie brandende vallei wat my grootvader Henog voorheen aan my gewys het, daar in die weste tussen die berge van goud en silwer en yster en sagte metaal en tin.

5 En ek het daardie vallei gesien waarin daar ‘n groot beroering was en ‘n beweging van waters.

6 Terwyl al hierdie dinge gebeur het, het daar van die gloeiende gesmelte metaal en van die beroering in daardie plek ‘n reuk soos swawel opgeslaan, en dit was ook in die waters en die vallei van die boodskappers wat die adamiet verlei het, en wat onder in daardie deel van die Aarde gebrand het.

7 En deur die valleie gaan daar strome van vuur uit, waar hierdie boodskappers gestraf word, omdat hulle die wat op die Aarde woon verlei het.

8 Maar die water sal in daardie dae dien as voorbeeld vir die konings en die magtiges en die verhewenes, en die wat op die Aarde woon, om hulle liggame te genees, maar hulle geeste te straf, want hulle geeste is vol wellus, en hulle sal in hul liggame gestraf word omdat hulle die Elohey van die Geeste ontken het, [daarom] ervaar hulle die straf nou daagliks en tog glo hulle nog nie in Sy Naam nie.

9 En soos wat die verbranding van hul liggame vererger, so sal daar ‘n soortgelyke verandering in hul geeste plaasvind, vir Ewig tot in Ewigheid; want voor die Elohey van die Geeste sal niemand ‘n ydele woord uiter nie.

10 Die oordeel sal oor hulle kom, want hul geloof was in die wellus van hul liggame en hulle het die Elohey van die Geeste ontken.

11 En daardie selfde waters sal in daardie dae ‘n verandering ondergaan; want wanneer die bood-skappers in daardie water gestraf word, sal die waterfonteine se temperatuur verander, en wanneer die boodskappers opgeneem word, sal die water van die Fonteine verander en koud word.

12 Ek het MikaEl hoor antwoord en hy het gesê: Hierdie oordeel waarmee die boodskappers geoordeel is, is ‘n getuienis vir die konings en die magtiges wat die Aarde besit.

13 Omdat hierdie waters van oordeel dien om die liggame van die konings te genees en die wellus van hulle liggame; daarom sal hulle nie sien en nie glo dat die waters sal verander nie, en ‘n vuur word wat vir ewig brand nie.

MikaEl en RafaEl verbaas oor die strengheid van die oordeel

68 HIERNA het my grootvader Henog my van al die geheime in die Boekrol onderrig en [ook] in die Gelykenisse wat aan hom geopenbaar is; en hy het dit vir my saamgevoeg in die woorde van Die Boekrol van Gelykenisse.

2 Op daardie dag het MikaEl aan RafaEl ‘n antwoord gegee en gesê: Die Krag van die Gees deurdring alle dinge en laat my bewe oor die strengheid van die oordeel oor die geheime en die oordeel oor die boodskappers. Wie kan bly staan as so ‘n streng oordeel voltrek word en waarvoor hulle sal wegsmelt?

3 En weereens antwoord MikaEl, en sê: Wie is hy wie se hart nie sal versag by sulke gebeure nie, en wie se lendene sal nie gepla word deur hierdie woord van oordeel wat oor hulle uitgespreek is weens hulle wat hul uitgelei het nie?

4 So gebeur dit toe terwyl hulle voor die Aangesig van die Elohey van die Geeste staan, dat MikaEl aan RafaEl sê: Ek gaan nie vir hulle kant kies voor die Oë van JaHWeH nie, want die Elohey van die Geeste was woedend vir hulle omdat hulle opgetree het asof hulle JaHWeH is.

5 Daarom sal al die verborge oordeel oor hulle kom vir Ewig tot in Ewigheid; en geen Boodskapper of man sal in hulle straf deel nie, maar alleen het hulle hul oordeel ontvang vir Ewig tot in Ewigheid.

Die name en funksies van die gevalle Seuns van die Elohim en die demone; die geheime eed

69 NÁ hierdie oordeel sal hulle diegene bevrees maak en hulle laat sidder, want dit is aan die wat op die Aarde woon bekend gemaak.

2 Neem kennis van die name van daardie boodskappers, en hier is die name: die eerste van hulle is Semfazas, die tweede Arakiba, en die derde Rameel, die vierde Kokabiël, die vyfde Tamiël, die sesde Ramiël, die sewende Danêl, die agste Negael, die negende Barakial, die tiende Ananiël, die elfde Armaros, die twaalfde Batarêl, die dertiende Busasejal, die veertiende Hananel, die vyftiende Turêl, die sestiende Samsapiël, die sewentiende Jetrel, die agtiende Tumael, die negentiende Turel, die twintigste Rumael, die een-en-twintigste Azazel, [Boekrol van Henog 6:7]

3 En hierdie is die hoofde van die boodskappers en hulle name, en hulle hoofde oor ‘n honderd, en oor vyftig, en oor tien.

4 Die naam van die eerste, Jegon; dit is die een wat al die Seuns van Elohim verlei het, en hulle na die Aarde gebring het, en hulle verlei het deur die dogters van die adam.

5 En die tweede se naam was Asbiël: hy het aan die aparte seuns van Elohim besoedelde raad gegee, en het hulle verlei sodat hulle hul liggame besoedel het deur die dogters van die adam.

6 En die derde is Gadriël genoem: dit was hy wat die kinders van die adam al die houe geleer het om ander dood te slaan, en hy het Eva bedrieg, en hy het die wapens van die Dood aan die seuns van die Adam gewys, die skild, en die ysterharnas, en die swaard vir die stryd, en al die wapens van die Dood aan die kinders van die adam. [Génesis 3:12, 13]
7 Uit sy hand het hulle opgetrek teen die wat op die Aarde woon van daardie dag af, en sedertdien.

8 En die vierde is Penemue genoem: hy het aan die kinders van die adam oor wat bitter en wat soet is, geleer, en hy het hulle al die geheime van hul wysheid bekend gemaak.[die Dwaasheid]

9 Hy het die mensdom met ink op papier leer skryf, en daardeur het baie oortree van ewigheid tot ewigheid, tot vandag toe.

10 Want die adamiet was nie geskape om hulle geloof met ‘n pen en ink te bevestig nie.

11 Want die adamiet was nie anders as die Boodskappers geskape nie, met die doel dat hulle rassuiwer en apart sal lewe, en die Dood, wat alles vernietig, kon nie op hulle ‘n houvas kry nie; maar deur hierdie Kennis van hulle gaan hulle tot niet, en deur hierdie Krag word ons ook verteer.

12 Die vyfde se naam was Kasdeja: dit is hy wat die kinders van die adam die uitwissing deur die geeste en demone gewys het, en die uitwissing van die embrio in die baarmoeder, dat dit vernietig kan word, en die uitwissing van die siel, die byt van Nagash/slang, en die uitwissing wat volg op die hitte van die middag, die seun van Nagash/slang wat sterk is.

13 Dit is Kasbiël se taak, hoof van die eed, hy het dit aan die apartes gewys toe hy hoog daarbo in Glansrykheid gebly het, en die naam is Bika.

14 Hierdie Boodskapper het ‘n versoek aan MikaEl, die aparte gerig om die verborge Naam aan hom te openbaar, dat hy Hom in die eed kon weergee, sodat die ander kon bewe by die noem van die Naam, en die eed wat alles openbaar gemaak het wat geheim gehou was, aan die kinders van die adam.

15 Hier is die Krag van die eed, want sy is kragtig en sterk, en hy het hierdie eed, Akae, in MikaEl, die aparte se hand geplaas.

16 Hier is die geheime van daardie eed. En deur hierdie eed is hulle sterk: Die Hemele het gehang voordat die Aarde geskape is, en vir ewig.

17 Deur haar is die Aarde geskep op die water, en uit die geheime dieptes in die berge kom lieflike waters, van die skepping van die Aarde af en tot in ewigheid.

18 Deur daardie eed is die see geskep, en as fondament het Hy die sand gestel teen die tyd van Sy Woede, en dit nie durf waag om daar verby te gaan van die skepping van die Aarde af tot in ewigheid nie.

19 Deur daardie eed is die Afgrond bepaal, en bly en roer nie uit hulle plek van ewigheid tot ewigheid nie.

20 Deur daardie eed volbring die son en die maan hulle baan, en wyk nie af van hulle instelling van ewigheid tot ewigheid nie.

21 Deur daardie eed voltooi die Sterre hulle bane, en Hy noem hulle op hulle name, en hulle antwoord Hom van ewigheid tot ewigheid.

22 Op soortgelyke manier [vind] die Geeste van die water, en van die wind, en van alle briesies hulle pad van alle hoeke van die winde.

23 En daar word die stemme van die donder bewaar en die lig van die weerligte: en daar word die kamers van die hael bewaar en die kamers van die sneeu, en die kamers van die mis, en die kamers van die reën en die dou. [Job 38:22]
24 Hulle almal glo en dank die Elohey van die Geeste, en verhoog Hom met al hul kragte, en hulle voedsel is in elke daad van danksegging: hulle dank en verhoog en verhef die Naam van die Elohey van die Geeste vir ewig en ewig.

25 En hierdie eed is magtig oor hulle, en deur sy word hulle bewaar en hulle weë is beskerm, en hulle bane word nie vernietig nie.

Die afsluiting van die derde gelykenis

26 En daar was ‘n groot Vreugde tussen hulle, en hulle het geseën en verhoog en verhef, omdat die Naam van die Seun van Adam aan hulle geopenbaar is. 

27 Hy het op die Troon van Sy Glansrykheid gesit, en die som van die oordeel is aan die Seun van Adam gegee, en Hy het die oortreders laat sterf en hulle van die gesig van die Aarde af laat vernietig, en ook hulle wat die wêreld verlei het. [Boekrol van Henog 55:4; MattithJaHûW 25:31; 28:18; JeHôWganan 5:22]
28 Met kettings sal hulle gebind word, en in hulle bymekaarkomplek van vernietiging sal hulle gevange gehou word, en al hulle werke sal van die gesig van die Aarde af verdwyn. [2 Petrus 2:4]
29 En daarna sal niks [meer] bederfbaar wees nie, want daardie Seun van Adam het verskyn, en het plaasgeneem op die Troon van Sy Glansrykheid, en alle besoedeling sal voor Sy gesig verdwyn, en die woord van daardie Seun van Adam sal uitgaan en sal sterk wees voor die Elohey van die Geeste. Hierdie is die derde gelykenis van Henog. [Openbaring 3:21]

70. Henog word finaal weggeneem

70 EN so het dit gebeur dat sy naam gedurende sy leeftyd vanuit die wat op die Aarde woon, opgedra is aan die Seun van Adam en aan die Elohey van die Geeste.

2 Hy is in die rytuie van die Gees omhoog gelig, en sy naam het onder hulle verdwyn. [JeségiEl 1]
3 En van daardie dag af is ek nie meer onder hulle getel nie; en Hy het my tussen die twee Geeste geplaas, tussen die Noorde en die Weste, waar die Boodskappers die meetsnoere geneem het om my te meet vir ‘n plek by die uitverkorenes en die regverdiges. [Boekrol van Henog 77:3]
4 Daar het ek die eerste vaders en die regverdiges gesien wat van die begin af in daardie plek woon.

Twee vroeëre gesigte van Henog

71 EN so het dit daarna gebeur dat my gees verplaas is en sy het in die Hemele omhoog gestyg en ek het die Seuns van Apartheid van Elohim gesien. Hulle het op vlamme van vuur geloop, hulle gewade was wit en hulle gesigte het soos sneeu geglinster.

2 Ek het twee strome vuur gesien, en die Lig van daardie vuur het soos hiasint geskyn, en ek het op my gesig neergeval voor die Aangesig van die Elohey van die Geeste.

3 Die Boodskapper MikaEl, een van die Boodskapper-vorste, het my aan my regterhand gegryp, en my opgetel en my gelei in al die verborge dinge, en hy het my al die verborgenhede van Geregtigheid gewys.

4 Hy het my al die verborge dinge van die eindes van die Hemele gewys, en al die skatkamers van al die Sterre, en al die ligbronne waarvandaan hulle uitgaan voor die aangesigte van die apartes. 

5 En die Gees het my, Henog, verplaas na die hoogste Hemele, en ek het ‘n struktuur gesien wat gelyk het of hy van kristalle gebou is, en tussen die kristalle tonge van lewende vuur, [Boekrol van Henog 14:15; Openbaring 4:6]
6 en my gees het ‘n gordel gesien wat daardie Huis van vuur omsluit, en aan die vier kante was daar strome van lewende vuur, en hulle het daardie Huis omgord. [JeségiEl 42:16-20]
7 Rondom was daar Serafs, Gérubs, en Ofaniem: En hulle is die wat nooit slaap nie, en die Troon van Sy Glansrykheid bewaak.

8 Ek het ontelbare Boodskappers gesien, ‘n duisend duisende, en tienduisend maal tienduisende, wat om daardie Huis saamtrek, en MikaEl, en RafaEl, en Gabriel, en FanuEl, en die Boodskappers van Apartheid wat bokant die Hemele is, het in en uit daardie Huis beweeg.

9 Hulle het uit daardie Huis gekom, en MikaEl, en Gabriel, RafaEl en FanuEl, en baie Boodskappers van Apartheid sonder tal.

10 En saam met hulle was die Hoof [Oue] van Dae, SY hoof wit en suiwer soos wol, en SY kleed onbeskryfbaar.

11 Ek het op my aangesig neergeval, en my hele liggaam het ontspan, en my gees was verglans; en ek het met ‘n luide stem uitgeroep ... met die Gees van Krag, en het geseën, en verhoog en verhef.

12 Hierdie seëninge wat uit my mond gekom het, was aanvaarbaar vir die Oue van Dae.

13 Daardie Hoof (Oue) van Dae is saam met MikaEl en GabriEl, RafaEl en FanuEl, en duisende en tienduisende Boodskappers sonder getal.  En die Oue van Dae het gekom met MikaEl en GabriEl, RafaEl en FanuEl, en duisende en tiene van duisende sonder getal.

14 En hy [d.i. die Boodskapper] het na my toe gekom en my met Sy stem gegroet, en aan my gesê: Jy is die Seun van Adam wat vir Geregtigheid gebore is; en Geregtigheid vertoef oor jou, en die Geregtigheid van die Oue van Dae verlaat jou nooit nie.

15 Hy het aan my gesê: Hy kondig vir jou Vrede aan in die naam van die wêreld wat nog moet kom; en hiervandaan kom Vrede voort sedert die skepping van die wêreld, en so sal Hy vir jou wees vir ewig en vir ewig en ewig. [Boekrol van Henog 39:7; 45:6; JeHôWganan 14:27]
16 En almal sal in jou weë wandel, want Geregtigheid verlaat jou nooit nie, en by jou sal hulle woonplekke wees, en by jou hulle erfenis, en hulle sal nie van jou geskei word nie vir ewig en ewig en ewig.

17 So sal daar lengte van dae wees saam met daardie Seun van Adam, en die regverdiges sal Vrede hê en hulle sal opreg lewe in die Naam van die Elohey van die Geeste vir ewig en ewig.

Die Boekrol oor die bane van die hemelse ligbronne

Die son

72 DIE Boekrol oor die bane van die ligbronne van die Hemele, hulle verhouding tot mekaar, volgens hul verskillende klasse, hul magsgebied, en hulle seisoene, volgens hul name en hul plekke van oorsprong, en volgens hulle maande wat UriEl, die Boodskapper van Apartheid wat by my was, en wat hulle gids is, aan my gewys het; en hy het al hulle Wette aan my gewys, presies soos sy is, en wat hulle verhouding tot die jare van die wêreld is en tot in ewigheid, totdat die nuwe skepping voltooi is wat sal duur tot in ewigheid.

2 En dit is die eerste Wet van die ligbronne: Die ligbron bekend as die son, kom deur die oostelike poorte van die Hemele op en sak in die westelike poorte weg. [JeségiEl 43:1]
3 Ek het ses poorte gesien waarin die son opkom, en daar was ses poorte waarin hy gedaal het: en die maan kom deur daardie poorte op en gaan deur daardie poorte onder, en die leiers van die Sterre en die wat hulle lei: ses in die ooste en ses in die weste, en die een volg die ander in ‘n vaste patroon: daar is ook baie vensters regs en links van die poorte.

4 Ten eerste gaan die groot ligbron, die son, uit en sy omtrek is soos die omtrek van die Hemele, en hy is heeltemal gevul met liggewende en hittegewende vuur.

5 Die strydwa waarmee hy omhoog styg word voortgedryf deur die Gees, en die son sak uit die Hemele uit en keer na die noorde terug ten einde die ooste te bereik, en word so gelei dat hy by daardie poort uitkom, en dan skyn hy in die aangesig van die Hemele.

6 Op hierdie manier verskyn hy in die eerste maand in die groot poort, wat die vierde poort is van daardie ses poorte in die ooste. [Exodus 12:2]
7 En in daardie vierde poort waar die son in die eerste maand verskyn, is twaalf vensteropeninge waaruit ‘n vlam verskyn wanneer hulle in hul seisoen geopen word.

8 Wanneer die son in die Hemele opstyg, kom hy dertig oggende na mekaar deur daardie vierde poort en sak akkuraat in die vierde poort in die weste van die Hemele.

9 Gedurende hierdie periode word die dag daagliks langer en die nag elke nag korter tot op die dertigste oggend.

10 Op daardie dag is die dag ‘n negende deel langer as die nag en dag is gelyk aan tien dele en die nag gelyk aan agt dele.

11 Die son styg uit daardie vierde poort en sak in die vierde poort en dan beweeg hy na dertig oggende na die vyfde poort in die ooste en styg daaruit en sak in die vyfde poort.

12 En dan word die dag twee dele langer en is in totaal elf dele en die nag word korter en is in totaal sewe dele.

13 Hy keer terug na die ooste en gaan by die sesde poort in, en styg en sak en gaan vir een-en-dertig oggende daar in as gevolg van sy Teken.

14 Op daardie dag word die dag langer as die nag, en die dag word dubbel die nag, en die dag word twaalf dele, en die nag is verkort en word ses dele.

15 Die son verskuif hoër om die dag korter te maak en die nag langer te maak, en die son keer terug na die ooste en gaan by die sewende poort in en styg daaruit dertig oggende en sak elke keer.

16 Wanneer dertig oggende voltooi is, word die dag met een deel verkort, en word elf dele en die nag sewe dele.

17 Die son gaan uit daardie sesde poort in die ooste, en gaan na die weste en kom op vir dertig oggende in die vyfde poort en sak in die weste in die vyfde westelike poort.

18 Op daardie dag word die dag twee dele korter en die dag se lengte is tien dele en die nag is agt dele.

19 Die son gaan by die vyfde poort uit en sak in die vyfde poort in die weste, en kom uit die vierde vir een-en-dertig oggende, as gevolg van die Teken, en sak in die weste.

20 Op daardie dag word die dag en die nag gelyk gemaak [en beide het gelyke dele] en die nag het nege dele en die dag het nege dele.

21 Die son kom uit daardie poort en sak in die weste, en keer terug na die ooste en vir dertig dae kom dit op uit die derde poort en sak in die weste in die derde poort.

22 Op daardie dag word die nag langer as die dag, en die nag word langer as die nag, en die dag korter as die dag tot op die dertigste oggend, en die nag is presies tien dele lank en die dag agt dele.

23 Die son kom uit die derde poort en sak in die weste in die derde poort en keer terug na die ooste, en vir dertig oggende kom dit op uit die tweede poort in die ooste en op dieselfde manier sak dit in die tweede poort in die weste van die Hemele.

24 Op daardie dag is die nag elf dele lank en die dag is sewe dele lank.

25 En die son kom op daardie dag uit die tweede poort en sak in die weste in die tweede poort, en keer terug na die ooste na die eerste poort vir een-en-dertig dae, en sak in die weste in die eerste poort van die Hemele.

26 Op daardie dag is die nag langer en is dubbel so lank soos die dag: die nag is presies twaalf dele en die dag ses dele.

27 Daarmee het die son die verdelings van sy wentelbaan voltooi, en keer terug na sy wentelbaan en die verdelings, en gaan deur daardie poort vir dertig oggende en sak in die teenoorgestelde poort in die weste.

28 Op daardie dag het die nag met ‘n negende deel korter geword, en die nag het elf dele geword en die dag het sewe dele.

29 Die son het teruggekeer na die tweede poort in die ooste, en keer terug volgens sy verdeling vir dertig oggende, opkoms en sak.

30 En op daardie dag word die nag korter, en die nag word tien dele lank en die dag agt dele.

31 En op daardie dag kom die son op uit daardie poort, en gaan in die weste onder en keer terug na die ooste, en kom vir een-en-dertig oggende op uit die derde poort en sak in die weste van die Hemele.

32 Op daardie dag word die nag korter en is nege dele en die dag is nege dele en die nag is gelyk aan die dag en die aantal dae van die jaar is presies driehonderd vier-en-sestig.

33 En die lengte van die dag en die nag, en die korte duur van die dag en die nag kom ter sprake - deur die baan van die son word hierdie verskille veroorsaak [letterlik hulle is verdeel].

34 So gebeur dit dat sy baan daagliks langer word, en sy baan elke nag korter.

35 Dit is die Wet en die baan van die son en sy terugkeer, so gereeld soos hy terugkeer, sestig keer en opkom; hy is die groot ligbron, genaamd die Son, vir ewig en ewig.

36 Hy wat so opkom, is die groot ligbron, en hy word so genoem volgens sy voorkoms en soos JaHWeH beveel het.

37 Soos hy opkom, so sak hy en word nie kleiner nie, en hy rus nie, maar gaan dag en nag voort, en sy lig is sewe maal helderder as die van die maan: maar rakende grootte is hulle albei gelyk [soos van die Aarde af gesien].

Die maan en sy fases

73 EN na hierdie Wet het ek ‘n ander Wet gesien wat met die kleiner lig handel en wat genoem word die maan.

2 Haar omtrek is soos die omtrek van die Hemele, en die strydwa waarop sy ry, word deur die Gees voortgedrywe. En lig word aan haar in ‘n bepaalde mate gegee.

3 En haar opgaan en sak verander elke maand: en haar dae is soos die dae van die son, en wanneer haar lig eenvormig [d.i. vol] is, dan is sy gelyk aan ‘n sewende deel van die lig van die son.

4 En so kom sy op. Haar eerste fase in die ooste kom voort op die dertigste oggend: op daardie dag is sy sigbaar, en word vir jou die eerste fase van die maan op die dertigste dag, tesame met die son in die poort waar die son opkom.

5 Die een helfte van haar gaan voort met ‘n sewende deel, en haar omtrek is leeg, sonder lig, met die uitsondering van ‘n sewende deel van haar, en ‘n veertiende deel van haar lig.

6 Wanneer sy een sewende deel van die helfte van haar lig ontvang, dan is haar lig ‘n sewende deel en die helfte daarvan.

7 En sy sak saam met die son, en wanneer die son opkom, kom die maan saam met hom op en kry die helfte van een deel lig, en in daardie nag, aan die begin van haar oggend, dan gaan die maan saam met die son onder, en is daardie nag onsigbaar met die veertien dele en die helfte van een van hulle.

8 En sy kom op daardie dag met presies ‘n sewende deel, en kom voort en trek terug van die opkomende son af, en in haar oorblywende dae word sy helder in die oorblywende dertien dele.

Die maanjaar

74 EK het ‘n ander baan gesien, ‘n Wet vir haar, en hoe sy, volgens haar Wet, haar maandelikse omwentelings voltooi.

2 Al die dinge het UriEl, die Boodskapper van Apartheid wat hulle almal se leier is, aan my gewys, en hulle posisies, en ek het hulle posisies soos hy dit aan my gewys het, afgeskryf, en ek het hulle maande soos dit is, afgeskryf, en die verskyning van hulle ligte totdat vyftien dae voltooi is.

3 In enkel sewende gedeeltes gee sy al haar lig in die ooste, en in enkel sewende gedeeltes al haar donkerte in die weste.

4 Gedurende sommige maande verander sy haar posisie, en in ander maande volg sy haar eie besonderse baan.

5 In twee maande gaan die maan onder saam met die son in daardie twee middelste poorte, die derde en die vierde.

6 Vir sewe dae gaan sy voort, en draai dan om en keer terug deur die poort waar die son opkom, en gee al haar lig, en sy trek weg van die son af, en in agt dae gaan sy die sesde poort in waar die son voortkom.

7 En wanneer die son voortkom van die vierde poort af gaan sy vir sewe dae uit, totdat sy voortkom van die vyfde en draai weer om en in sewe dae tot in die vierde poort en gee al haar lig; en dan trek sy terug en gaan by die eerste poort na agt dae in.

8 Sy kom weer na die vierde poort in sewe dae, daar waar die son opkom.

9 So het ek hulle posisies gesien, hoe die maan opkom en die son sak in daardie dae.

10 En as vyf jare bymekaar getel word, het die son ‘n oorskot van dertig dae, en al die dae wat nog bygetel word vir elkeen van daardie vyf jare, wat, wanneer dit vol is, ‘n totaal van driehonderd-vier-en-sestig dae maak.

11 Die oorskot van die son en die Sterre kom neer op ses dae: in vyf jaar sal ses dae elke jaar ‘n totaal van dertig gee: en die maan raak agter by die son en die Sterre met ‘n totaal van dertig dae.

12 Die son en die Sterre bring al die jare presies in, sodat hulle nie hul stand met ‘n enkele dag vooruit beweeg of vertraag nie, nie tot in ewigheid nie: maar hulle voltooi die jare met presiese gehoorsaamheid in driehonderd-vier-en-sestig dae.   [Boekrol van Henog 82:9; Exodus 12:2]
13 In drie jaar is daar eenduisend twee-en-negentig dae, en in vyf jaar eenduisend-agthonderd-en-twintig dae, sodat daar in agt jaar tweeduisend-negehonderd-en-twaalf dae is.

14 Vir die maan alleen is die aantal dae in drie jaar eenduisend-twee-en-sestig dae en in vyf jaar raak sy vyftig dae agter: [d.i. by die som [van eenduisend-sewehonderd-en-sewentig] moet daar vyf bygetel word [‘n duisend plus] twee-en-sestig dae].

15 En in vyf jaar is daar eenduisend-sewehonderd-en-sewentig dae, en vir die maan die dae, ses in agt jaar gee een-en-twintig komma agt drie twee dae.

16 [Want in agt jaar raak sy agter met tagtig dae], al die dae wat sy agterraak in agt jaar is tagtig.

17 En die jare word akkuraat voltooi in ooreenstemming met hulle wêreldstasies en die stasies van die son, wat deur die poorte opkom, want hy [die son] styg en sak in dertig dae.

Die tekens en die tye

75 DIE Leiers van die Hoofde van die duisende, wat oor die skepping en die Sterre aangestel is, het ook te doen met die vier bygevoegde dae, wat onskeidbaar van hulle pligte is, volgens die beraming van die jaar, en Hulle lewer diens op die vier dae wat nie in die jaar verreken is nie.

2 As gevolg van hulle raak die adamiet deurmekaar, want daardie Ligbronne lewer werklike dienste op die wêreldstasies, een in die eerste poort, een in die derde poort van die Hemele, een in die vierde poort en een in die sesde poort, en die presiesheid van die jaar word bereik deur die afsonderlike driehonderd-vier-en-sestig stasies.

3 Want die Tekens, en die Tye, en die jaar, en die dae het die Boodskapper UriEl aan my gewys, wat die Glansrykheid van JaHWeH vir ewig aangestel het oor al die ligbronne van die Hemele, in die Hemele en in die wêreld, en dat Hulle moet heers in die aangesig van die Hemele en op Aarde gesien moet word, en Leiers vir die dag en die nag moet wees, d.i. die son, maan, en Sterre, en al die dienende skeppings wat hulle omwentelings maak in die strydwaens van die Hemele.

4 UriEl het twaalf soortgelyke Deure aan my gewys, oop in die omtrek van die son se strydwa in die Hemele, waardeur die strale van die son breek, en van hulle word hitte oor die Aarde uitgesprei wanneer Hulle in hul bepaalde seisoen oopgemaak word.

5 En ook die winde en die Gees van die Dou wanneer Hulle oopgemaak word, en dan oopstaan in die Hemele aan die eindes.

6 Wat betref die twaalf poorte in die Hemele by die eindes van die Aarde en waar die son, maan en Sterre uitgaan, en al die werke van die Hemele in die ooste en die weste: [Openbaring 21:12]
7 Daar is talle Vensters oop na die linker- en regterkant van Hulle, en een Venster lewer op sy bepaalde tyd hitte [volgens sy aard] aan daardie Deure waar die Sterre te voorskyn kom soos Hy Hulle bevel gegee het, en waar hulle sak ooreenstemmend met hulle getal.

8 Ek het strydwaens in die Hemele gesien, in volle vaart oor die Aarde, bokant die poorte waarin die Sterre ronddraai wat nooit daal nie.

9 En een [strydwa] is groter as al die ander, en dit is hy wat sy weg deur die hele wêreld bepaal.

Die twaalf winde en hulle poorte

76 AAN die Einde van die Aarde het ek twaalf poorte oop gesien na al die kwartiere/rigtings van die Hemele, waarvandaan die Geeste/winde voortgaan en oor die Aarde waai. [2 Ezra 3:19]

2 Drie van hulle is oop in die aangesig [d.i. die ooste] van die Hemele, en drie in die weste, en drie na regs [d.i. die suide] van die Hemele, en drie na links [d.i. die noorde].

3 En die eerste drie is die van die ooste, en drie is van die noorde, en die drie na Hulle op linkerkant is van die suide, en drie is aan die weste.

4 Deur vier van hierdie poorte kom Geeste van Seën en Voorspoed, en van agt af Geeste van Strafgerig: wanneer Hulle gestuur word, bring Hulle vernietiging oor die hele Aarde en oor die water daarop, en oor almal wat daar woon, en oor enigiets wat in die water is, en op die Aarde.

5 Die eerste Gees van daardie poorte, genaamd die Ooste[wind], kom uit die eerste poort wat in die ooste lê, met ‘n neiging na die Suide: daaruit kom verlatenheid, droogte, hitte, en vernietiging voort.

6 En deur die tweede poort in die middel kom dit wat Reg is, en daarvandaan kom reën en vrugbaarheid en voorspoed en dou; en deur die derde poort wat na die Noorde lê, kom koue en droogte.

7 Hierna kom die Geeste van die Suide deur drie poorte: deur die eerste poort wat na die ooste neig, kom ‘n Gees van Dood.

8 En deur die poort in die middel, wat langsaan is, kom lieflike geure, en Dou en reën, en voorspoed en lewe.

9 En deur die derde poort wat na die weste lê, kom daar Dou en reën, sprinkane en verlatenheid. 

10 En hierna kom Geeste van die Noorde: uit die sewende poort in die Ooste kom Dou en reën, sprinkane en leegheid.

11 En uit die middelste poort kom op ‘n reguit baan lewe en reën en Dou en voorspoed; en deur die derde poort in die weste kom wolke en kwaai ryp, en sneeu en reën, en Dou en sprinkane.

12 Ná hierdie vier kom die Geeste vanuit die Weste: deur die eerste poort aangrensend aan die noorde, kom Dou en kwaai ryp, en koue en sneeu en ys. [Job 38:29]
13 En uit die middelste poort kom daar Dou en reën, voorspoed en seën; en deur die laaste poort wat aan die suide grens, kom daar droogte en verlatenheid, verbranding en vernietiging.

14 Die twaalf poorte van die vier kwartiere van die Hemele is hiermee voltooid, en al hulle Wette en al hulle plae en al hulle voordele het ek aan jou getoon, my seun Metúsalag.

Die vier kwartiere van die wêreld; die sewe berge, die sewe riviere, ens.

77 DIE eerste kwartier word die Ooste genoem, omdat dit eerste is: en die tweede, die Suide, want die Hoogste El sal daar neerdaal, ja, daar in ‘n besonder spesiale sin sal Hy wat vir ewig geseën is vir ewig neerdaal.

2 En die westelike kwartier word genoem inkrimping, want daar taan al die ligbronne van die Hemele en gaan onder.

3 Die vierde kwartier, bekend as die Noorde, is in drie dele verdeel: die eerste is vir die bewoning deur die adam, en die tweede bevat ‘n see van water, en die dieptes en die woude en riviere, en donkerte en wolke; en die derde deel bevat die Tuin van Geregtigheid. [Boekrol van Henog 70:3]

4 Ek het sewe hoë berge gesien hoër as al die berge wat op die Aarde is: en daarvandaan kom ryp, terwyl die dae, seisoene, en jare verbygaan.

5 Ek het sewe riviere op die Aarde gesien, groter as al die ander riviere; een van hulle wat uit die weste kom, het sy water in die Groot See gestort.

6 En hierdie twee kom van die Noorde af en stort hul water in die Eritrese See in die ooste.

7 Die oorblywende vier kom van die Noorde af na hul eie see toe; twee van hulle in die Eritrese See, en twee in die Groot See en mond daar uit [en sommige sê: tot in die woestyn].

8 Ek het sewe groot eilande in die see gesien, en op die vasteland: twee op die vasteland en vyf in die Groot See.

Die son en maan; die groei en afneem van die maan

78 DIE name van die son is die volgende: die eerste Orjarês, en die tweede Tômas.

2 En die maan het vier name: die eerste naam is Asônja, die tweede Ebla, die derde Benasê, en die vierde Erae.

3 Hierdie is die twee groot ligbronne: hulle omtrek is soos die omtrek van die Hemele, en die grootte van beide is [lyk] dieselfde.

4 In die omtrek van die son is daar sewe gedeeltes van lig wat bygetel word, meer as die maan s’n, en in duidelike afmetings word dit bygevoeg totdat die sewende gedeelte van die son uitgeput is.

5 En hulle bepaal en gaan die poorte van die weste binne en maak hulle omwentelinge na die noorde, en kom voort deur die oostelike poorte in die aangesig van die Hemele.

6 Wanneer die maan opkom, verskyn een veertiende gedeelte in die Hemele [die lig in haar word vol]: op die veertiende dag bereik haar lig ‘n hoogtepunt.

7 Vyftien gedeeltes lig word na haar oorgeplaas tot op die vyftiende dag wanneer haar lig volbring is, volgens die teken van die jaar, en sy word vyftien gedeeltes, en die maan groei deur die byvoeging van veertien gedeeltes.

8 En wanneer sy afneem [die maan] verminder sy op die eerste dag tot veertien gedeeltes van haar lig, op die tweede tot dertien gedeeltes van haar lig, op die derde tot twaalf, op die vierde tot elf, op die vyfde tot tien, op die sesde tot nege, op die sewende tot agt, op die agtste tot sewe, op die negende tot ses, op die tiende tot vyf, op die elfde tot vier, op die twaalfde tot drie, op die dertiende tot twee, op die veertiende tot die helfte van ‘n sewende, en al haar oorblywende lig verdwyn op die vyftiende.

9 In sekere maande het die maand net nege-en-twintig dae en eenkeer agt-en-twintig.

10 En UriEl het nog ‘n Wet aan my gewys: wanneer lig oorgedra word na die maan, en aan watter kant dit deur die son na haar oorgedra word.

11 Gedurende die hele periode wanneer die maan besig is om in haar lig te groei, dra sy dit na haarself oor terwyl sy teenoor die son is gedurende veertien dae [haar lig word in die Hemele tot groei gebring], en wanneer sy regdeur verlig is, kom haar lig tot wasdom in die Hemele.

12 Op die eerste dag word sy die nuwemaan genoem, want op daardie dag begin die lig op haar skyn.

13 Sy word volmaan, presies wanneer die son in die weste sak, en uit die ooste kom sy op in die aand, en dan skyn die maan die hele nag, totdat die son teenoor haar opkom en die maan teenoor die son gesien word.

14 Aan die kant van die maan waar die lig vandaan voortkom, daar weer neem die krag van die maan af, totdat al haar lig verdwyn en die maand aan sy einde is, en haar omtrek leeg is, en sy geen lig meer het nie.

15 Drie maande lank maak sy van dertig dae, en op haar tyd maak sy drie maande van nege-en-twintig dae elk, in welke tyd sy haar afname voltooi in die eerste periode van tyd, en in die eerste poort vir eenhonderd sewe en sewentig dae.

16 In die tyd wat sy uitgaan, verskyn sy vir drie maande van dertig dae elk, en vir drie maande verskyn sy vir nege-en-twintig dae elk.

17 In die nag is haar verskyning vir twintig dae elke keer rooierig, en deur die dag verskyn sy soos die Hemele, en daar is niks anders in haar behalwe haar lig nie.

‘n Samevatting van verskeie van die Wette

79 EN nou, my seun, het ek alles aan jou gewys, en die Wet van al die Sterre van die Hemele is voltooi.

2 Hy het al hierdie Wette vir elke dag gewys, en vir elke seisoen wat dit geldig is, en vir elke jaar, en vir die uitgaan, en vir die orde wat bepaal is vir elke maand, en elke week.

3 En die afneem van die maan wat plaasvind in die sesde poort: want in die sesde poort kom haar lig tot volheid, en daarna is daar die begin van die afname.

4 Die afname wat plaasvind in die eerste poort in sy seisoen, totdat eenhonderd sewe-en-sewentig dae voltooi is: wanneer dit in weke bereken word, vyf en twintig weke en twee dae. 

5 Sy raak agter die son en die orde van die Sterre presies vyf dae in die tydperk van een periode, wanneer hierdie plek wat jy sien, oorgesteek is.

6 So is die prentjie en skets van elke ligbron wat UriEl, die Boodskapper-vors wat hul leier is, vir my gewys het.

80 EN daardie dae het die Boodskapper UriEl geantwoord, en aan my gesê: Kyk, ek het alles aan jou gewys, Henog, en ek het alles aan jou openbaar sodat jy hierdie son en hierdie maan kan sien, en die Leiers van die Sterre van die Hemele en almal wat dit laat draai, hulle opdragte en tye en vertrek.

80. Die verleiding van die natuur en die hemelse liggame as gevolg van die oortredinge van die adamiet

2 IN die dae van die oortreders sal die jare verkort word, en hulle saad sal traag wees op hulle landerye en velde, en alles op die Aarde sal verander en sal nie op hulle tyd verskyn nie, en die reën sal teruggehou word, en die Hemele sal dit weerhou.

3 En in daardie tye sal die vrugte van die Aarde minderwaardig wees, en nie in hul seisoen groei nie, en die vrugte van die bome sal in hulle seisoen weerhou word.

4 Die maan sal haar orde verander, en nie op haar tyd verskyn nie. Maar in daardie dae sal die Hemele gesien word, en verlatenheid sal heers in die gebied van die groot strydwa in die weste,

5 en in daardie dae sal die son gesien word en hy sal in die aand verbytrek op die verste punt van die groot strydwa in die weste. Hy sal helderder skyn as dit wat ooreenstem met die orde van lig.

6 En baie aanvoerders van die Sterre sal die voorgeskrewe orde oortree; en die Sterre sal hulle wentelbane en take verander, en nie verskyn in die seisoene wat vir hulle voorgeskryf is nie: [Openbaring 8]

7 Die ganse orde [stand] van die Sterre sal vir die oortreders verborge wees, en die gedagtes van hulle wat op die Aarde woon, sal onkundig wees aangaande hierdie dinge, en hulle sal verdorwe wees in al hulle weë. Ja, hulle sal dwaal en dink hulle is gode.

8 En besoedeling sal vir hulle vermenigvuldig word, en straf sal oor hulle kom om almal te vernietig.

Die hemelse tafels en die opdrag aan Henog

81 EN hy het aan my gesê: Kyk, Henog, kyk na hierdie hemelse tafels en lees wat daarop geskryf staan, en neem kennis van elke afsonderlike feit.

2 Ek het na die hemelse tafels gekyk, en het alles gelees wat daarop geskryf was en het alles verstaan, en het die Boekrol van die dade van die mensdom gelees, en van al die kinders van die vlees wat op die Aarde sal wees tot met die verste geslagte.

3 Hierna het ek die Ewige El geseën, die Koning van Glansrykheid vir ewig, omdat Hy al die werke van die wêreld gemaak het. En ek het JaHWeH geloof vir Sy geduld, en Hom geseën oor die kinders van die adam.

4 Daarna het ek gesê: Geseënd is die man wat regverdig en suiwer sterf, aangaande wie daar geen Boekrol van onregverdigheid geskryf is en teen wie geen oordeelsdag gevind sal word nie.

5 Daardie sewe apartes het my na die deur van my Huis op Aarde gebring, en aan my gesê: Verklaar alles aan jou seun, Metúsalag, en wys aan al jou kinders dat geen vlees regverdig is in die oë van JaHWeH nie, want Hy is hulle Skepper.

6 Ons sal jou [nog] een jaar by jou seun laat, totdat jy jou laaste bevele gegee het, en jy jou kinders geleer en dit vir hulle opgeteken het, en [jy] voor al die kinders getuig het; en in die tweede jaar sal Hulle jou uit hul midde kom weg haal.

7 Laat jou hart sterk wees, want die edeles sal Geregtigheid aan die edeles verkondig; die regverdige sal saam met die regverdige verheug wees, en hulle sal mekaar seën toewens.

8 Maar die wetsoortreders sal saam met wetteloses sterf, en die afvalliges sal saam met die wetteloses ten gronde gaan.

9 En die wat Geregtigheid beoefen, sal sterf vanweë die dade van mense, en weggeneem word vanweë die dade van die wetteloses.

10 In daardie dae het hulle opgehou om met my te praat en ek het na my mense toe gekom, terwyl ek die Elohey van die wêreld seën.

Opdrag aan Henog gegee; die vier toegevoegde dae; die Sterre wat die seisoene voorgaan, en die maande

82 EN nou, Metúsalag, my seun, al hierdie dinge vertel ek aan jou, en skryf dit vir jou neer, en ek het alles aan jou bekend gemaak en ook aan jou Boekrolle hieroor gegee : So, bewaar hulle, my seun, Metúsalag, die Boekrolle uit jou vader se hand, en dra sorg dat jy hulle aan die geslagte van die wêreld oorlewer.

2 Ek het die Wysheid aan jou en jou kinders gegee, en die kinders wat nog vir jou kom, dat hulle Haar aan hulle kinders sal gee geslagte lank: Sodat die Wysheid hulle verstand kan verhelder. [Boekrol van Henog 37:2]

3 En die wat Haar verstaan, sal nie kan slaap nie, maar sal luister met die oor sodat hulle die Wysheid kan leer ken, en die wat aan Haar proe, sal Haar meer geniet as diegene wat smaaklike kos eet.

4 Geseënd is al die regverdiges, geseënd is die wat in die Weë van Geregtigheid wandel en nie oortree soos die wetteloses in die berekening van al hulle dae waarin die son die hemelruim deurkruis nie, wat by die poorte ingaan en uitgaan vir dertig dae saam met die Hoofde oor duisende volgens die stand van die Sterre, saam met die vier wat bygevoeg is, wat die vier dele van die jaar verdeel, en wat hulle lei en saam met hulle ingaan vir vier dae.

5 Omrede van hulle sal die mense verkeerd doen, en dit ‘n hele jaar lank nie in berekening bring nie. Ja, die mense sal verkeerd doen en dit nie erken nie.

6 Want hulle behoort tot die berekening van die jaar, en is vir ewig daarin vasgelê, een in die eerste poort, en een in die derde, en een in die vierde, en een in die sesde, en die jaar word voltooi in driehonderd-vier-en-sestig dae. 

7 Die weergawe daarvan is akkuraat en die verslag van die berekening is presies; vir die ligbronne en die maande en die feestye, en jare en dae, het UriEl aan my gewys en geopenbaar, aan wie die Elohey van die skepping van die wêreld, die leërskare van die Hemele onderdanig gemaak het.

8 Hy het mag oor die nag en die dag in die Hemele om die lig te beveel om aan die mens lig te gee - son, maan en Sterre, en al die kragte van die Hemele wat wentel in hul sirkelvormige strydwaens.

9 En hier is die orde van die Sterre, gesetel in hul plekke, in hul seisoene en feestye en maande. [Boekrol van Henog 74:12]

10 Hier is die name van die wat hulle lei, wat dophou dat hulle op hulle tye verskyn, in hulle orde, in hulle seisoene, in hulle maande, in hulle tye van heerskappy, en in hulle plekke.

11 Hulle vier Leiers wat die vier dele van die jaar verdeel gaan eerste in, en na Hulle die twaalf Leiers van die ordes wat die maande verdeel; en vir die driehonderd-en-sestig dae is daar Hoofde oor duisende wat die dae verdeel, en vir die vier ingevoegde dae is daar die Leiers wat die vier dele van die jaar skei.

12 Hierdie Hoofde oor duisende is ingevoeg tussen Leier en Leier, elkeen agter ‘n stasie, maar hulle Leiers maak die verdeling. 

13 En hier is die name van die Leiers wat die vier dele van die jaar verdeel soos dit bepaal is: MilkiEl, Helemmelek, en Melijal, en NarEl.

14 En die name van die wat hulle lei: AdnarEl, en JaHsusaEl, en ElomiEl. Hierdie drie volg die Leiers van die ordes, en daar is een wat die drie Leiers van die ordes volg, wat weer die Leiers van die stasies volg, Hulle wat die vier dele van die jaar verdeel.

15 Aan die begin van die jaar is dit MilkiEl wat eerste verrys en heers, wie genoem word Tamaini [son], en al die dae van sy heerskappy is een-en-negentig dae.

16 En hierdie is die tekens van die dae wat op die Aarde gesien word in die dae van sy heerskappy: sweet en hitte en kalmtes; en al die bome dra vrugte, en blare spruit uit op al die bome, en die oes van koring, en daar is roosblomme, en al die blomme wat in die veld verskyn, maar die bome van die winterseisoen verwelk.

17 En hier is die name van die Leiers wat onder Hulle is: BerkaEl, ZelebsaEl, en nog een wat bygevoeg is as Hoof van duisend genaamd HiluJaHsef: en die dae van hierdie Leier is op ‘n einde. 

18 Die volgende Leier na hom is Helemmelek, wat mens die skynende son kan noem, en al die dae van sy lig is een-en-negentig.

19 Dit is die tekens van sy dae op Aarde: gloeiende hitte, droogheid, en die bome se vrugte word ryp en lewer al hulle vrugte ryp en gereed, en die skape paar en word dragtig, en al die vrugte van die Aarde word ingebring, en alles wat in die velde is, en die wynpers: hierdie dinge gebeur in die tydperk van sy heerskappy. 

20 En hier is die name, en die ordes, en die leiers van daardie Hoofde van duisende: GidajiEl, KiEl, en HiEl en die naam van die Hoof van duisend wat hierby gevoeg word, is AsfaEl: en die dae van sy heerskappy is op ‘n einde.

Die Droomgesigte
Die eerste droomgesig oor die vloed

83 EN nou, Metúsalag, my seun, sal ek al my gesigte wat ek gesien het aan jou wys, deur dit te vertel.

2 Twee gesigte het ek gesien voordat ek ‘n vrou gevat het, en die een was heeltemal anders as die ander: die eerste terwyl ek besig was om te leer skryf, die tweede voordat ek jou moeder geneem het, toe het ek ‘n verskriklike visioen gesien. En rakende dit het ek tot JaHWeH gebid.

3 Ek het in die huis van my grootvader, Mahalalel, gelê, toe ek in ‘n visioen gesien het hoe die Hemele inmekaarstort en weggedra is en Aarde toe geval het.

4 En toe dit na die Aarde geval het, het ek gesien hoe die Aarde ingesluk word in ‘n groot Afgrond, en berge het aan berge gehang, en heuwels het op heuwels neergesak, en hoë bome is van hul stamme losgeskeur, en is neergevel, en het weggesink in die Afgrond.

5 Toe het ‘n woord in my mond geval, en ek het my stem verhef, en hardop uitgeroep: Die Aarde is verwoes! 

6 My grootvader, Mahalalel, het my wakker gemaak, want ek het naby hom gelê, en hy het vir my gesê: Hoekom skreeu jy so, my seun, en hoekom hef jy so ‘n klaaglied aan?

7 Ek het hom van die visioen vertel wat ek gesien het, en hy het aan my gesê: Jy het ‘n vreeslike ding gesien, my seun, en jou visioen is swaar met betrekking tot al die geheime van al die oortredinge op die Aarde: Sy moet wegsink in die Afgrond en vernietig word met ‘n groot verwoesting.

8 Staan nou op, my seun, en pleit by die Elohey van Glansrykheid, want jy is ‘n gelowige, dat ‘n oorblyfsel op die Aarde mag oorbly, en dat Hy nie die hele Aarde sal vernietig nie.

9 My seun, van die Hemele af kom al hierdie dinge oor die Aarde, en op die Aarde gaan daar groot verwoesting wees. [MattithJaHûW 24: 37-39]
10 Hierna het ek opgestaan en gebid, gesmeek en gepleit, en het my gebed neergeskryf vir die geslagte van die wêreld, en ek sal alles aan jou wys, my seun, Metúsalag.

11 Nadat ek ondertoe is en die Hemele gesien het, en die son wat in die ooste opkom, en die maan wat in die weste sak, en ‘n paar Sterre, en die hele Aarde, en alles soos Hy dit aan die begin geken het, het ek die Elohey van oordeel geseën en Hom verhef, want Hy het die son laat voortkom uit die venster in die ooste en Hy het opgevaar en verrys en in die aangesig van die Hemele verskyn, en voortgegaan op die weg wat aan hom gewys is.

Henog bid tot JaHWeH ter wille van sy nageslag

84 EK het my hande in geregtigheid opgetel en die Aparte Een en Groot Een geseën, en met die asem van my mond gepraat, en met die tong van vlees, wat Elohim vir Sy vleeslike kinders van adamiete gemaak het sodat hulle daarmee kan praat, en Hy het hulle asem gegee en ‘n tong en ‘n mond, dat hulle daarmee kan praat:

2 Geseënd is U, o JaHWeH, Koning, groot en magtig in U grootheid, Majesteit van die hele skepping van die Hemele. Koning van konings en die El van die hele wêreld. En U mag en koningskap en grootheid duur vir Ewig tot in Ewigheid, en deur al die geslagte heen U heerskappy; en al die Hemele is U Troon vir ewig, en die hele Aarde U Voetbank vir Ewig tot in Ewigheid. [I Kronieke 29:10-13]
3 Want U het alles gemaak en U heers oor alle dinge, en niks is te swaar vir U nie, Wysheid verlaat nooit die plek van U Troon nie, en verlaat nooit U Teenwoordigheid nie. U weet en sien en hoor alle dinge, daar is niks vir U verborge nie, want U sien alle dinge. [Wysheid van Salomo 7:12]
4 Nou is die Boodskappers van U Hemele skuldig aan oortreding, op die vlees van die adamiet rus U Woede tot die groot dag van oordeel. 

5 En nou, o JaHWeH, my El en Grote Koning, smeek ek U en pleit by U om my gebed te vervul, laat vir my ‘n nageslag op die Aarde, moet tog nie alle vlees van die adam vernietig en die Aarde sonder inwoner laat nie.

6 En nou, my Elohey, vernietig van die Aarde af die vlees wat U Woede wakker gemaak het, maar vestig die Vlees van Geregtigheid en Rassuiwerheid; vestig Hom as ‘n Plant van die Ewige Saad, en verberg nie U gesig van die gebed van U dienaar nie, o JaHWeH. [JeségiEl 28:18]
Die tweede droomgesig van Henog: 

85 HIERNÁ het ek nog ‘n droom gehad, en ek sal die hele droom aan jou wys, my seun.

2 En Henog het sy stem verhef en met sy seun, Metúsalag gepraat: Met jou, my seun, sal ek praat: hoor my woorde - neig jou oor om die droomgesig van jou vader te hoor.

3 Voordat ek jou moeder, Edna, geneem het, het ek ‘n visioen op my bed gehad - en kyk, ‘n bul het uit die Aarde voortgekom en daardie bul was wit; daarna het ‘n vers voortgekom, en saam met laasgenoemde het twee bulle voortgekom, die een swart en die ander rooi.

4 Maar die swart bul het die rooi een deurboor en hom oor die Aarde gejaag en daarna kon ek die rooi bul nie meer sien nie.

5 Maar die swart bul het gegroei en die vers het saam met hom gegaan, en ek het gesien dat daar baie bulle uit hom gekom het en hulle het soos hy gelyk en hom gevolg.

6 En daardie koei, die eerste een, het uit die teenwoordigheid van die eerste bul gegaan om na die rooi bul te soek, maar het hom nie gekry nie, en sy het oor hom getreur met ‘n groot klaaglied en het na hom bly soek.

7 En ek het gekyk tot daardie eerste bul by haar gekom het en haar rustig gemaak het, en van daardie tyd af het sy nie meer getreur nie.

8 Hierna het sy nog ‘n wit bul voortgebring, en daarna het sy baie swart bulle en koeie gehad. [Génesis 4:25]
9 Ek het in my slaap gesien hoe daardie wit bul ook gegroei het en ‘n groot wit bul geword het, en uit hom het daar baie wit bulle voortgekom, en hulle het soos hy gelyk.

10 Hulle het begin om baie wit bulle te baar wat net soos hulle gelyk het, die een na die ander, sommer baie.

Die val van die Boodskappers

86 EN weer het ek met my oë gesien terwyl ek geslaap het, en ek het die Hemele daarbo gesien, en kyk, ‘n Ster het uit die Hemele geval, en hy het opgestaan en geëet en gewei tussen daardie bulle. [JeshaJaH 14:12; JeségiEl 28; Lukas 10:18]

2 Daarna het ek die groot en swart bulle gesien, en hulle het almal hul stalle [begin] verander, en hul weiplekke, en hul bulle, en hulle het bymekaar begin woon.

3 En ek het weer die visioen gesien, en het opgekyk na die Hemele, en kyk, ek het baie Sterre sien neerdaal, en hulle het hulle by die eerste Ster op die Aarde gevoeg, en hulle het bulle geword tussen daardie bulle, en saam met hulle gewei, tussen hulle. [Génesis 6:1-6; Judas 1] 

4 En ek het na hulle gekyk, en gesien, en kyk, hulle het hul geslagsdele uitgehaal, soos perde, en het die koeie van die bulle begin dek, en hulle het almal dragtig geword en olifante gebaar, en kamele en esels.

5 Al die bulle het hulle gevrees en was vreesbevange vir hulle; en hulle [die wat gebaar is] het met hul tande begin byt om te verskeur en met hul horings gegaffel.

6 Hulle het begin om daardie bulle te verslind; en kyk, al die kinders van die Aarde het begin bewe en skud voor hulle en het van hulle af weggevlug.

Die verskyning van die sewe Boodskapper-vorste

87 EN weer het ek gesien hoe hulle mekaar begin deurboor en verslind, en die Aarde het omhoog gekerm.

2 Ek het my oë opgeslaan na die Hemele, en ek het in die visioen gesien, en kyk, daar het uit die Hemele Wesens verskyn met die voorkoms van Wit Manne: en vier het uit daardie plek voortgekom en drie saam met Hulle.

3 Die drie wat laaste gekom het, het my hand gegryp en my opgeneem, weg van die geslagte op die Aarde, en Hulle het my in ‘n hoë plek geplaas, en het aan my ‘n Toring gewys hoog bo die Aarde, en al die heuwels was laer.

4 En Een het aan my gesê: Bly hier totdat jy gesien het wat gebeur met daardie olifante, kamele en esels, en die Sterre en die bulle, en almal van hulle.

Die straf van die gevalle seuns van die Elohim deur die Boodskapper-vorste

88 EN ek het Een van daardie vier wat eerste gekom het, gesien, en Hy het daardie eerste Ster wat uit die Hemele geval het, gegryp, en het hom hand en voet gebind en hom in die Afgrond gewerp, - daardie Afgrond was nou en diep, en skrikwekkend en donker.

2 Een van Hulle het ‘n swaard getrek, en haar aan daardie olifante en kamele en donkies gegee: toe het hulle mekaar begin aanval en die hele Aarde het geskud as gevolg daarvan.

3 En terwyl ek na die visioen kyk, het Een van die vier wat voortgekom het, hulle uit die Hemele begin stenig, en hy het hulle bymekaar gemaak en al die Sterre waarvan die geslagsdele soos die van perde was, se hande en voete vasgebind, en hulle oor die Afgrond van die Aarde gegooi.

Die vloed en die redding van Noag

89 EN Een van daardie vier het na die wit bul [Noag] gegaan en hom instruksies gegee aangaande ‘n geheim, sonder dat hy [die wit bul] verskrik geraak het: hy is ‘n bul gebore, maar het ‘n adamiet geword, en hy het vir hom ‘n groot vaartuig gebou en op Haar gebly. Hy en drie bulle het saam in daardie vaartuig gebly en hulle was verseël. [Génesis 7:7]
2 Ek het weer my oë na die Hemele opgeslaan en ek het ‘n hoë dak gesien, met sewe waterstrome daarop, en daardie strome het met baie water in ‘n begrensde gebied gevloei.

3 Ek het weer gesien, en Fonteine is oopgemaak op die oppervlakte van daardie groot gebied en die water het begin opwel en begin styg op die oppervlakte, en ek het na daardie begrensde gebied gekyk totdat sy hele oppervlakte met water bedek was.

4 Die water, die donkerte en die mis het daarop vermeerder, en terwyl ek na die hoogte van die water gekyk het, het die water hoër as daardie gebied gestyg, en het oor die begrensde gebied gestroom, en dit het oor die Aarde gestaan.

5 En al die bulle van daardie gebied is versamel, totdat ek gesien het hoe hulle sink en ingesluk word en in die waters vergaan.

6 Maar daardie vaartuig het op die water bly dryf, terwyl al die bulle en olifante en kamele en esels saam met al die ander diere na onder gesink het, sodat ek hulle nie langer kon sien nie, en dit was nie vir hulle moontlik om te ontsnap nie, maar hulle het vergaan en weggesink in die dieptes.

7 En weer het ek in die visioen gesien hoe die waterstrome van die hoë dak af verwyder word, en die skeure van die Aarde gelyk gemaak word en ander Afgronde is geopen.

8 Toe het die water in haar begin afloop, totdat die Aarde sigbaar was, en daardie vaartuig het op die Aarde tot rus gekom, en die donkerte het padgegee en lig het verskyn.

9 Maar daardie wit bul wat ‘n adamiet geword het, het uit die vaartuig gekom, en die drie bulle saam met hom, en een van die bulle was wit soos die eerste bul [Sem], en een was rooi soos bloed [Jafet], en een swart [Gam]. En daardie wit bul het heengegaan van hulle af. [Génesis 8:18]

Van Noag se dood tot die uittog uit Egipte

10 EN hulle het diere van die veld en voëls begin voortbring, sodat daar verskillende spesies ontstaan het: Leeus, tiers, wolwe, honde, hiënas, wildevarke, jakkalse, eekhorinkies, varke, valke, aasvoëls, kuikendiewe, arende en kraaie, en tussen hulle is daar ‘n wit bul gebore. [Lukas 13:32]
11 Hulle het mekaar begin byt; maar daardie wit bul wat tussen hulle gebore is, het ‘n wilde esel en ‘n wit bul voortgebring [Jismael en Isak], en die wilde esels het in getalle vermeerder.

12 Maar daardie bul wat uit hom gebore is, het ‘n swart wildevark [Esau] en ‘n wit skaap [Jakob] uit hom laat voortspruit; en daardie swart wildevark het baie wildevarke laat voortspruit, maar die skaap het twaalf wit skape [die stamvaders] laat voortspruit. [Psalm 80:13]

13 En toe daardie twaalf skape groot geword het, het hulle een van die twaalf aan die esels gegee [Jismaeliete], en daardie esels het weer die skaap aan die wolwe [Egiptenare] gegee. En daardie skaap het onder die wolwe grootgeword.

14 JaHWeH het die elf skape gebring om by hom te woon en saam met die wolwe te wei; en hulle het vermeerder en baie troppe skape geword:

15 Die wolwe het hulle gevrees en hulle begin onderdruk, totdat hulle die kleintjies begin vernietig het, en hulle het die jonges in ‘n rivier met baie water gegooi: maar daardie skape het hardop oor hulle kleintjies geween, en tot JaHWeH begin kla. 

16 En ‘n skaap wat van die wolwe gered is [Moshè], het na die esels toe ontvlug [Midianiete], en ek het gesien hoe die skape weeklaag en huil en na JaHWeH uitroep met al hul kragte, totdat die Elohey van die skape, omrede van hul geweeklaag, uit Sy hoë woonplek na hulle toe neergedaal en hulle laat wei het.

17 Hy het daardie skaap geroep wat van die wolwe ontsnap het, en hom aangesê om die wolwe te gaan waarsku dat hulle die skape nie moet aanraak nie.

18 Die skaap het na die wolwe toe gegaan, ooreenkomstig die Woord van JaHWeH, en nog ‘n skaap ontmoet. Daardie skaap en die twee het die vergadering van die wolwe binnegegaan, en met hulle gepraat en hul gewaarsku om nie verder die skape aan te raak nie.

19 Toe het ek gesien hoe die wolwe die skape met alle mag verdruk het. En die skape het hardop uitgeroep.

20 JaHWeH het na die skape toe gekom, en hulle het die wolwe begin verslaan, en die wolwe het berou gekry, maar die skape het stil geword en opgehou met weeklaag.

21 Ek het na die skape gekyk totdat hulle van die wolwe af weggetrek het, maar die oë van die wolwe was verblind, en daardie wolwe het met alle haas en mag agter die skape aangegaan. 

22 JaHWeH van die skape het saam met hulle gegaan, as hul Leier, en al Sy skape het Hom gevolg, en Sy Aangesig was te verblindend en glansryk en ontsagwekkend om te aanskou. [Boekrol van Henog 90:20]
23 Maar die wolwe het begin om daardie skape te agtervolg totdat hulle by ‘n see van water gekom het.

24 Die see is verdeel, en hy het voor hulle oë aan weerskante opgedam, en hulle Elohey het hulle gelei en Homself tussen hulle en die wolwe geplaas.

25 En omdat die wolwe nog nie die skape kon sien nie, het hulle na die middel van die see gegaan, en die wolwe het die skape gevolg, en daardie wolwe het agter hulle aan in die see gestorm. 

26 Toe hulle JaHWeH van die skape sien, wou hulle voor Sy aangesig wegvlug, maar die see het homself weer versamel en geword soos toe hy geskape is, en die water het opgewel en gestyg totdat dit die wolwe bedek het. 

27 Ek het gekyk tot al die wolwe wat die skape agtervolg het, vernietig is en verdrink het. [Exodus 14:26]
JisraEl in die woestyn, die Wet word gegee, die ingang in die Beloofde Land

28 MAAR die skape het uit daardie water ontsnap en in ‘n wildernis ingetrek, waar daar nie water en gras was nie; en hulle het hulle oë begin oopmaak en gesien; en ek het JaHWeH van die skape gesien en hoedat Hy hulle laat wei, en vir hulle water gee en gras, en dat die skape aan die gang gebly het terwyl [een] hulle gelei het.

29 Hierdie skaap het opgeklim na die kruin van ‘n hoë rots, en JaHWeH van die skape het haar [die Wet] aan hulle gestuur.

30 En daarna het ek JaHWeH van die skape voor hulle sien staan, en Sy voorkoms was geweldig en ontsagwekkend en majestueus, en al die skape het Hom gesien en was bang voor Sy Aangesig.

31 Hulle was almal bevrees en het gebewe voor Hom, en hulle het na die skaap wat by hulle en tussen hulle was, geroep: Ons kan nie voor onse Elohey staan, of Hom aanskou nie.

32 Die skaap wat hulle gelei het, het weer na die kruin van die rots geklim, maar die skape was besig om verblind te raak en het weggedwaal van die Weg wat hy hulle gewys het, maar die skape wou van hom niks weet nie.

33 JaHWeH van die skape was baie kwaad vir hulle, en hierdie skaap het dit agtergekom, en van die kruin van die rots afgeklim na hulle toe, en hy het bevind dat die grootste deel van hulle verblind was en afgedwaal het.

34 Toe hulle dit besef, het hulle gevrees en gebewe in Sy Teenwoordigheid en hulle wou na hul kampe terugkeer.

35 Daardie skaap het ander skape met hom saamgeneem en by die skape gekom wat afvallig geraak het, en hulle het hul begin doodmaak; en die skape was bang in sy teenwoordigheid en het van die skape wat afvallig geraak het, terug gebring, en hulle is terug na hul kampe toe.

36 Ek het in die visioen gesien dat die skaap ‘n adamiet word, en vir die Elohey van die skape ‘n Huis bou, en al die skape is in daardie Huis geplaas. 

37 Ek het die skaap gesien wat die ander skaap ontmoet het wat hulle aan die slaap laat val het; en ek het gesien hoe al die groot skape doodgaan en kleintjies in hulle plek kom, en hulle het by ‘n weiplek gekom en ‘n stroom water van Barmhartigheid.

38 Toe het daardie skaap, hulle leier wat ‘n man geword het, hom van hulle onttrek en aan die slaap geraak, en al die skape het na hom gesoek en oor hom geweeklaag [Moshè].

39 En ek het gesien hoe hulle ophou ween oor daardie skaap, en oor daardie stroom water gaan, en daar het twee skape as leiers opgestaan in die plek van die een wat hulle gelei en aan die slaap geraak het.

40 Ek het gesien hoe die skape by ‘n lieflike plek aankom, ‘n aangename en Glansryke Adamah [die adamiet se Aarde], en ek het gesien dat daardie skape tevrede is; en daardie Huis het tussen hulle gestaan in die aangename Adamah [die adamiet se Aarde] [Kanaän].

Vanaf die tyd van die Rigters tot die bou van die Tempel

41 MAAR soms was hulle oë geopen, en soms verblind, totdat ‘n ander skaap opgestaan en hulle gelei het, en dan is almal teruggebring, en dan was hulle oë weer oop.

42 Die honde en die jakkalse en die wildevarke het begin om daardie skape te verslind totdat JaHWeH van die skape ‘n ander skaap opgehef het, ‘n ram uit hulle midde wat hulle gelei het.

43 Daardie ram het begin om die honde, jakkalse en wildevarke weerskante te stamp, totdat hy hulle almal vernietig het.

44 En die skape wie se oë geopen was, het daardie ram tussen die skape gesien, totdat sy Glansrykheid hom verlaat het, en hy die skape begin stamp en op hulle getrap het en hy hom swak gedra het.

45 JaHWeH van die skape het ‘n lam na ‘n ander lam toe gestuur en hy is grootgemaak om ‘n ram te word, asook die leier van die skape in plaas van daardie ram wat Sy Glansrykheid verwerp het.

46 Hy het na hom toe gegaan en alleen met hom gepraat, en hom grootgemaak om ‘n ram te wees, en het hom ‘n prins en ‘n leier van die skape gemaak; maar gedurende al hierdie dinge het die honde die skape onderdruk.

47 Die eerste ram het die tweede ram vervolg, en die tweede ram het opgestaan en gevlug. En ek het gesien hoedat die honde die eerste ram plat trek.

48a Die tweede ram het opgestaan en die kleiner skape gelei. 

48b Daardie ram het baie skape voortgebring en het aan die slaap geraak; en ‘n klein skapie het in sy plek ram geword, en ook prins en leier van die skape. 

49 En daardie skape het gegroei en vermenigvuldig, maar al die honde en jakkalse en wildevarke was bang en het voor hulle gevlug, en daardie ram het die wilde diere gestamp en doodgemaak, en daardie wilde diere het nie langer enige mag onder die skape gehad nie en het niks meer van hulle gesteel nie.

50 En daardie Huis het groot en breed geword, en hy was gebou vir daardie skape: ‘n Toring, hoog en groots, is gebou vir die Huis van JaHWeH van die skape, en daardie Huis was laag, maar die Toring was verhewe en hoog en JaHWeH van die skape het op daardie Toring gestaan en hulle het ‘n vol tafel voor hom gedek.

51 En weer het ek gesien dat daardie skape nogmaals verkeerde dinge doen, op talle paaie wandel en hul woning verlaat het. En JaHWeH van die skape het sommige [profete] uit die skape geroep en hulle na die skape toe gestuur, maar die skape het begin om hulle dood te maak. 

52 Een van hulle is gered en nie doodgemaak nie: en hy het weggehardloop en hardop oor die skape geween: en hulle het probeer om hom dood te maak, maar JaHWeH van die skape het hom van die skape gered en hom na my gebring en daar laat woon.[EliJaHûW]

53 En baie ander skape het Hy na daardie skape gestuur om vir hulle te getuig en oor hulle te treur.

54 Daarna het ek gesien dat as hulle die Huis van JaHWeH en Sy Toring verlaat, hulle heeltemal afvallig raak, en hulle oë was verblind; en ek het gesien hoe JaHWeH van die skape ‘n groot slagting onder hulle troppe toelaat en dit was daardie skape wat die slagting uitgelok en Sy plek verloën het. 

55 Hy het hulle oorgegee aan die leeus, tiers, wolwe, hiënas, en [ook] in die hand van die jakkalse, en uiteindelik aan al die wilde diere, en daardie wilde diere het begin om die skape in stukke te skeur.

56 Ek het gesien dat Hy hulle Huis verlaat het en hulle Toring, en Hy het hulle oorgegee in die hand van die leeus, om hulle te verskeur en te verslind, in die hand van al die wilde diere. [JirmeJaH 31:27]
57 Ek het hardop begin ween, met alle mag, en ek het by JaHWeH van die skape gepleit, en dit aan Hom opgedra dat die skape deur die wilde diere opgevreet word.

58 Maar Hy het onversteurd gebly, hoewel Hy dit gesien het, en verheug was dat hulle opgevreet, ingesluk en beroof word, en Hy het hulle gelos om deur die wilde diere verslind te word.

59 Hy het sewentig skaapwagters geroep, en daardie skape aan hulle oorgelaat dat hulle vir die skape weiding moet vind, en Hy het met die skaapwagters en hulle vriende gepraat: Elkeen van julle moet die skape van nou af laat wei, en elke ding wat Ek julle in die toekoms beveel om te doen, dit doen julle. [JeségiEl 8:11]

60 Ek sal hulle korrekte getal aan julle oorhandig, en aan julle vertel wie om te vernietig en hulle moet julle vernietig. En Hy het die skape aan hulle oorhandig.

61 Hy het ‘n ander een geroep en met hom gepraat: Kyk, en neem kennis van alles wat die skaapwagters met die skape sal doen; want hulle sal meer van hulle vernietig as wat Ek beveel het.

62 En elke oormatige vernietiging wat deur die skaapwagters aangerig word, moet jy aanteken: hoeveel hulle volgens My bevel gedood het, en hoeveel volgens hul eie begeertes: teken teen elke skaapwagter aan al die vernietiging wat hy aanrig.

63 En lees voor My uit die aantal wat hulle vernietig het, en hoeveel hulle vir vernietiging oorgegee het, sodat Ek haar as ‘n getuienis teen hulle kan hê, en van elke daad van die skaapwagters kan weet, en kan begryp en sien wat hulle doen, of hulle My Gebod gehoorsaam wat Ek hulle beveel het.

64 Maar hulle sal dit nie weet nie, en jy sal hulle dit nie vertel nie, en hulle ook nie teregwys nie, maar net aanteken teen elkeen hoeveel hy vernietig het, en dit voor My lê.

65 Ek het gesien hoe daardie skaapwagters in hulle seisoen begin weiding gee, en hulle het begin om meer dood te maak en vernietig as wat die bevel was, en hulle het daardie skape in die hand van die leeus oorgegee.

66 Die leeus en die tiers het die grootste gedeelte van daardie skape geëet en verslind, en die wildevarke het saam met hulle geëet: en hulle het daardie Toring en die Huis platgeslaan. [JeségiEl 8]
67 Ek het bitter jammer gevoel omdat daardie Toring en die Huis van die skape vernietig is, en daarna kon ek nie sien of die skape by daardie Huis ingegaan het nie.

68 Die skaapwagters en hulle meelopers het die skape aan al die wilde diere oorgegee, om hulle te verslind, en elkeen van hulle het in sy tyd ‘n bepaalde aantal gekry: dit is deur die ander in ‘n Boekrol geskryf, hoeveel elkeen van hulle van die skape vernietig het.

69 Elkeen van hulle het baie meer verslaan en vernietig as wat voorgeskryf is; en ek het oor daardie skape begin ween en rou.

70 En so het ek in die visioen gesien, die een wat neerskryf, hoe hy elkeen neerskryf wat deur die skaapwagters vernietig is, dag vir dag, en toe het hy die Boekrol opgetel en hom voor die Aangesig van JaHWeH van die skape neergelê en aan Hom gewys alles wat hulle gedoen het, en alles waarmee elkeen weggedoen het, en alles wat hulle aan vernietiging oorgegee het.

71 En die Boekrol is voor die Aangesig van JaHWeH van die skape gelees, en Hy het die Boekrol uit sy hand geneem en hom gelees en dit verseël en hom neergelê.

72 Meteens het ek gesien hoe die skaapwagters die skape vir twaalf uur lank laat wei het, en kyk, drie van daardie skape het teruggekeer en ingegaan en die Huis begin herbou, maar die wildevarke het hulle probeer hinder, maar nie daarin geslaag nie.

73 Hulle het weer soos tevore begin bou, en hulle het die Toring regop getrek, en hy was genoem die hoë Toring, en hulle het weer ‘n tafel voor die Toring geplaas, maar al die brood op hom was besoedel en nie suiwer nie.

74 So wonderbaarlik as wat dit was, was die skape se oë steeds verblind sodat hulle nie gesien het nie, en ook die oë van hulle skaapwagters was verblind; en hulle is in groot getalle aan hul skaapwagters oorgegee vir vernietiging, en hulle het die skape met hulle voete vertrap en hulle verslind.

75 JaHWeH van die skape was onversteurd totdat die skape oor die veld versprei en met hulle begin vermeng het [d. i. die wilde diere] en hulle [d.i. die skaapwagters] het hulle uit die hand van die wilde diere nie gered nie. 

76 Die een wat hierdie Boekrol geskryf het, het hom opgeneem, en hom voorgelees aan JaHWeH van die skape, en hy het by Hom gepleit namens hulle en, namens hulle, aan Hom al die oortredings van die skaapwagters uitgewys, en voor Hom teen die skaapwagters getuig.

77 En Hy het die Boekrol geneem en dit langs Hom neergelê en weggegaan.

90 EK het gekyk totdat daar op die manier vyf-en-dertig skaapwagters die weiding van die skape waargeneem het, en hulle het afsonderlik hulle tydperke waargeneem, net soos die eerstes gedoen het; en ander het hulle in hul hande ontvang om hulle te laat wei vir hul tydperke, elke skaapwagter in sy eie tydperk.

2 Daarna het ek in my visioen al die voëls van die Hemele sien kom, die arende, die aasvoëls, die kuikendiewe, die kraaie; maar die arende het al die voëls gelei; en hulle het daardie skape begin opvreet, en hul oë uitgepik en hulle verslind. [2 Ezra 12]
3 Die skape het uitgeroep omdat hulle vlees geëet is deur die voëls, en op my beurt het ek gekyk en getreur in my slaap oor daardie skaapwagters wat die skape laat wei het.

4 Ek het gekyk totdat die skape opgevreet is deur die honde en arende en kuikendiewe, en hulle het geen vlees, of vel of senings laat oorbly nie, maar net hul bene het daar gestaan, en die bene het ook op die Aarde geval, en die skape het min geword.

5 En ek het gesien totdat drie-en-twintig die weiding onderneem het en in hul onderskeie tydperke voltooi het; agt-en-veertig keer.

6 Maar kyk, lammers is vir daardie wit skape gebore, en hulle het hulle oë begin oopmaak en gesien, en het by die skape gehuil.

7 Ja, hulle het by hulle gehuil, maar hulle [d.i. die skape] het nie geluister wat aan hulle meegedeel word nie, en hulle was uitsonderlik doof, en hulle oë was uitsonderlik blind.

8 En ek het in die visioen gesien hoe die kraaie vlieg na daardie lammers, en een van hulle neem, en hulle het die skape uitmekaar gejaag en hulle verslind.

9 Ek het gekyk en gesien hoe horings op die lammers uitgroei, maar die kraaie het hul horings neergewerp; en ek het gekyk totdat daar ‘n Groot Horing by die een skaap uitgekom het, en hulle oë het oopgegaan.

10 Hy het na hulle gekyk, en hul oë het oopgegaan, en Hy het na die skape geroep, en die ramme het Hom gesien en almal het na Hom toe gehardloop.

11 Desnieteenstaande al hierdie dinge, het al die arende en aasvoëls en die kraaie en kuikendiewe nog altyd voortgegaan om die skape te verskeur en op hulle bly afduik en hulle verslind: steeds het die skape stilgebly, maar die ramme het berou gehad en uitgeroep.

12 En daardie kraaie het met Hom geveg en stryd gevoer, en het probeer om Hom Sy Horing te ontneem, maar hulle het geen mag daaroor gehad nie.

[verse 13-15 en 16-18 is pare]

13 En ek het gekyk totdat die skaapwagters en arende en daardie aasvoëls en kuikendiewe gekom het, en hulle het na die kraaie geroep dat hulle die horing van die Ram moet breek, en hulle het geveg en stryd gevoer met Hom en Hy het met hulle geveg en uitgeroep dat daar vir Hom hulp mag kom.

14 Ek het gekyk totdat daardie man wat die name van die skaapwagters neergeskryf het, dit opgeneem het tot voor die Aangesig van JaHWeH van die skape en [Hy] het hom kom help en hom alles gewys: hy het neergedaal om daardie Ram te help.

15 En ek het gekyk totdat die Elohey van die skape in Woede na hulle gekom het, en almal wat Hom gesien het, het gevlug, en hulle het almal voor Sy aangesig in Sy skaduwee geval.

16 Al die arende en aasvoëls en kraaie was saam vergader, en saam met hulle het al die skape van die veld gekom, ja, hulle het almal bymekaargekom, en het mekaar gehelp om daardie Horing van die Ram te breek.

17 Ek het daardie man gesien wat die Boekrol volgens die bevel van Elohim geskryf het, die Boekrol oor die vernietigingswerk van die laaste twaalf skaapwagters, en waarin hy bewys het dat hulle baie meer as hulle voorgangers vernietig het en hy het dit voor die Aangesig van JaHWeH van die skape geopen.

18 En ek het gesien dat JaHWeH van die skape na hulle toe kom en in Sy Hand het Hy die Staf van Sy Woede geneem en die Aarde geslaan, en die Aarde het oopgeskeur, en al die wilde diere en al die voëls van die Hemele het weggeval van daardie skape, en is ingesluk in die Aarde wat hulle bedek het.

19 En ek het gekyk en ‘n groot Swaard is aan die skape gegee, en die skape het uitgetrek teen al die wilde diere van die veld om hulle te verslaan, maar die voëls van die Hemele het voor hulle aangesig weggevlug.

Die oordeel oor die gevalle seuns van die Elohim, die skaapwagters en die afvalliges - aanbreek van die Millennium

20 EK het gekyk totdat ‘n Troon in die aangename Adamah [die adamiet se Aarde] opgerig is, en JaHWeH van die skape het self daarop gaan sit, en die ander het die verseëlde Boekrolle geneem en daardie Boekrolle oopgemaak voor die Aangesig van JaHWeH van die skape. [Boekrol van Henog 89:22; Openbaring 20:12]
21 En JaHWeH het daardie manne, die sewe eerste wit manne geroep, en bevel gegee dat hulle voor Hom gebring moet word; beginnende met die eerste Ster wat die weg aangewys het, en al die ander Sterre wie se geslagsdele soos die van perde was, - en hulle het almal voor Hom gebring.

22 Hy het aan daardie man wat voor Sy Aangesig geskryf het, en wat een van die sewe wit manne was, gesê: Neem daardie sewentig skaapwagters aan wie ek die skape gegee het, en wat hulle eie kop gevolg en meer vernietig het as wat ek beveel het, 

23 en kyk, hulle was almal vasgebind, het ek gesien, en hulle het almal voor Hom gestaan.

24 Die oordeel is eers oor die Sterre gehou, en hulle is geoordeel en skuldig bevind, en is na die plek van veroordeling geneem, en hulle is in ‘n Afgrond gegooi vol van vuur en vlammegloed, en vol van vuurpilare.

25 En daardie sewentig skaapwagters is veroordeel en skuldig bevind, en hulle is ook in daardie brandende Afgrond gegooi.

26 Op daardie tyd het ek gesien hoe ‘n soortgelyke Afgrond in die middel van die Aarde geopen is, vol van vuur, en hulle het daardie blinde skape gebring en hulle is almal geoordeel en skuldig bevind en in die brandende Afgrond gewerp, en hulle het gebrand; en hierdie afgrond is aan die regterkant van daardie Huis. [MattithJaHûW 13:20-21]

27 Ek het daardie skape sien brand, en hulle beendere sien brand.

28 Ek het opgestaan om te kyk totdat hulle daardie ou Huis opgevou en al die pilare weggedra het, en al die balke en versierings van die Huis is gelyktydig daarmee opgevou, en hulle het hom weggedra en hom neergelê op ‘n plek in die suide van die Aarde.

29 En ek het gekyk totdat JaHWeH van die skape ‘n nuwe Huis gebring het, groter en ruimer as die eerste, en Hy het hom neergesit op die plek van die eerste, wat opgevou was, al sy pilare was nuut, en die versierings was nuut en groter as die van die eerste Huis, die oue wat Hy weggeneem het, en al die skape was daarin. [JeségiEl 43; Openbaring 20]
30 Ek het al die skape gesien wat agtergelaat is, en al die wilde diere van die Aarde, en al die voëls van die Hemele, het neergeval en daardie skape eer aangedoen en hulle het smeekbede tot hulle gerig om hulle in alle dinge te gehoorsaam.

31 En daarna het daardie drie wat in wit geklee was, en wat my tevore aan die hand gegryp en my opgeneem het [die hand van die Ram het my ook beetgekry] en hulle het my opgeneem en my te midde van daardie skape neergesit voordat die oordeel geskied het.

32 Daardie skape was almal wit, en hulle wol was welig en skoon. 

33 Alles wat vernietig en verstrooid was, en al die diere van die veld, en al die voëls van die Hemele, het in daardie Huis vergader, en JaHWeH van die skape was uitermate verheug omdat hulle almal suiwer was en na Sy Huis teruggekeer het. 

34 Ek het gekyk totdat hulle die Swaard neergelê het wat aan die skape gegee is, en hulle het haar teruggebring na die Huis, en sy is verseël voor die Aangesig van JaHWeH, en al die skape is ingenooi in daardie Huis, en die Huis was nie groot genoeg vir almal nie.

35 En almal se oë is geopen en hulle het die suiwere herken, en daar was nie een onder hulle wat nie gesien het nie.

36 Ek het gesien dat daardie Huis groot was, en breed en baie vol.

37 Ek het gesien dat ‘n wit Bul gebore word, met groot horings, en al die diere van die veld en al die voëls van die lug het Hom gevrees, en het die hele tyd versoeke aan hom voorgelê.

38 Ek het gekyk totdat al hulle geslagte verander is, en hulle het almal wit bulle geword, en die eerste onder hulle het ‘n Lam geword, en die Lam het ‘n groot dier geword, en Hy het groot swart horings op Sy kop gehad; en JaHWeH van die skape was verheug oor Hom en oor al die bulle.

39 Ek het in hulle midde geslaap: en ek het wakker geword en alles gesien.

40 Dit is dan die visioen wat ek gesien het terwyl ek geslaap het, en ek het wakker geword en die Elohey van Geregtigheid geseën en het Hom glorie gegee.

41 Toe het ek geween met ‘n groot hartseer en my trane het gevloei totdat ek dit nie langer kon verduur nie: en toe ek dit sien, het my trane as gevolg daarvan geloop; want alles sal gebeur en dit sal vervul word; en al die dade van die adam is in volgorde aan my getoon.

42 Op daardie nag het ek die eerste droom onthou, en as gevolg daarvan was ek verontrus en het geween omdat ek die visioen gesien het.

91. Slotgedeelte van die boek
Henog se Boekrol van waarskuwings aan sy kinders

91 EN nou, my seun Metúsalag, roep al jou broers na my toe, en bring al die seuns van jou moeder na my toe, want ’n Stem roep my, en die Gees is op my uitgestort, sodat ek jou alles mag wys wat met jou sal gebeur tot in ewigheid [profesie van die laaste dae]. [Génesis 5:24]

2 Daarop het Metúsalag gegaan en al sy broers geroep, en al sy bloedverwante byeengebring.

3 En hy, Henog, het met al die kinders oor Geregtigheid gepraat, en gesê: Luister julle, seuns van Henog, al die woorde van julle vader, en let fyn op na die woorde van my mond; want ek vermaan julle en sê aan julle, my geliefdes: julle moet Geregtigheid liefhê en in Haar wandel.

4 En julle moenie naby opregtheid kom met ‘n dubbele hart nie, en moet julle nie vereenselwig met die wat ‘n dubbele hart het nie, maar wandel in Geregtigheid, my seuns. En Sy sal julle lei op suiwer Paaie, en Geregtigheid sal jul metgesel wees. [Die Boek van die Opregte 1: 8]
5 Want ek weet dat besoedelde werke sal toeneem op die Aarde, en ‘n groot strafgerig sal op die Aarde voltrek word, en alle Verderflikheid sal tot ‘n einde kom: Ja, sy sal van haar wortels af losgesny word, en haar hele struktuur sal vernietig word.

6 En Verderflikheid sal weer eens tot volkomenheid kom op die Aarde, en al die dade van Verderflikheid en van oortreding, en besoedeling sal die oorhand kry vir ‘n tweede keer.

7 Wanneer Verderflikheid en oortreding en laster en geweld en verkeerdheid en allerhande besoedelde dade vermeerder, en afvalligheid en besoedeling en vermenging toeneem, sal ‘n groot strafgerig uit die Hemele kom oor al diesulkes, en JaHWeH, die Aparte Een sal te voorskyn kom met Woede en Strafgerig om oordeel op Aarde te bring.

8 In daardie dae sal die besoedelde dade van sy wortels afgesny word, en die wortels van Verderflikheid saam met bedrog, en hulle sal onder die Hemele uit vernietig word.

9 Al die idole van die nasies sal verwyder word en kliptorings sal met vuur verbrand word, en hulle sal dit van die hele Aarde af verwyder, en hulle [d.i. hierdie nasies] sal in die oordeel van die vuur gewerp word, en sal tot niet gaan in toorn en in bittere oordeel vir ewig.

10 Die regverdiges sal opstaan uit hulle slaap, en Wysheid sal opstaan en aan hulle gegee word.

11 En daarna sal die wortels van Verderflikheid afgesny word, en die wetsoortreders sal deur die swaard vernietig word en die lasteraars sal in elke plek afgesny word, en die wat besoedeling beplan het en hulle wat laster pleeg, sal deur die swaard vernietig word.

Die laaste drie weke

12 EN daarna sal daar nog een wees, die agtste week, die van Geregtigheid, en ‘n swaard sal gegee word sodat ‘n regverdige oordeel oor die verdrukkers uitgebring kan word, en oortreders sal oorgegee word in die hande van die regverdiges. 

13 En teen die einde sal hulle huise verkry weens hulle Geregtigheid, en ‘n Huis sal vir die Groot Koning gebou word vir Sy Glansrykheid, vir ewig. [JeségiEl 43]
14a En na dit, en in die negende week, sal die regverdige oordeel openbaar word aan die hele wêreld,

14b al die werke van die besoedeldes sal van die hele Aarde af verdwyn,

14c en die wêreld in die Afgrond gewerp word vir vernietiging.

14d en die hele mensdom sal na die Weg van Geregtigheid uitsien. 

15 Hierna, in die tiende week, in die sewende deel, sal daar ‘n groot en ewige oordeel wees waarin Hy wraak op die Wagters en in die midde van die Boodskappers in die ewige Hemele sal voltrek.

16 En die eerste Hemele sal wegrol en verbygaan, en nuwe Hemele sal verskyn, en al die kragte van die Hemele sal sewevoudig lig gee. [2 Petrus 3:10, Openbaring 21:1]
17 En na dit sal daar ontelbare weke wees, vir ewig, en alles sal in Suiwerheid en regverdigheid gehul wees, en oortreding sal nooit weer genoem word nie. [JirmeJaH 31:33-34; Openbaring 22:3-5]
18 Nou vertel ek aan julle, my seuns, en wys julle die Weë van Geregtigheid, en die weë van besoedeling. Ja, ek sal hulle weer aan julle wys, sodat julle kan weet wat gaan gebeur.

19 En nou, luister na my, my seuns, en wandel in die Weë van Geregtigheid, en moenie op die weë van besoedeling wandel nie; want almal wat in die weë van besoedeling wandel, sal vir ewig ondergaan. [JirmeJaH 31:33-34]

Alle adamiete prys Henog se Boekrol

92 DIE Boekrol geskryf deur Henog [Henog het inderdaad hierdie volledige geskrif van Wysheid geskryf wat deur alle adamiete geprys word, en dit is ‘n regspraak vir die hele Aarde] - en vir al my kinders wat op die Aarde sal woon; en vir die toekomstige geslagte wat opregtheid en Vrede in stand sal hou. [Boekrol van Henog 1:1]

2 Laat jou gees nie verontrus word as gevolg van die tye nie; want die Aparte en Groot Een het dae bepaal vir alle dinge.

3 Die regverdige sal opstaan uit sy slaap, sal opstaan en wandel in die Weë van Geregtigheid en sy weg en gesprekke sal in ewige Suiwerheid en Barmhartigheid wees. 

4 Hy sal Barmhartigheid betoon aan die regverdige en hom ewige Geregtigheid gee, en Hy sal hom Krag gee sodat hy met Suiwerheid en Geregtigheid toegerus is, en hy sal in die Ewige Lig wandel. [Exodus 33:2]

5 En oortreding sal vir ewig in die Duisternis vergaan, en sal van daardie dag af nooit meer gesien word tot in ewigheid nie.

Die openbaring van die weke

93 DAARNA het Henog die Boekrolle gegee en daaruit aangehaal.

2 En Henog het gesê: Aangaande die kinders van Geregtigheid en wat betref die uitverkorenes van die wêreld, en aangaande die Plant van Geregtigheid, sal ek die volgende spreek: Ja, ek Henog, sal Haar vir julle verklaar, my seuns: Volgens Haar wat in die hemelse visioen aan my verskyn het, en wat ek deur die woord van die Boodskappers van Apartheid weet, en wat die hemelse tafels my geleer het.

3 Henog het uit die Boekrolle begin vertel, en het gesê: Ek was sewende gebore in die eerste week, terwyl Reg en Geregtigheid nog bestaan het;

4 Na my sal daar in die tweede week groot besoedeling ontstaan, en bedrog sal sy verskyning maak; en daarin sal die eerste einde wees. En daarin sal ’n man gered word, en wanneer dit eindig, sal Ongeregtigheid toeneem, en ‘n Wet sal vir die oortreders gemaak word.

5 En daarna, in die derde week, teen sy einde, sal ‘n man verkies word as die plant van regverdige oordeel, en sy nageslagte sal vir ewig die plant van Geregtigheid word.

6 En daarna, in die vierde week, teen sy einde, sal visioene van die Apartes en Regverdiges gesien word; En ‘n Wet vir alle geslagte en ‘n afgeslote gebied sal vir hulle bepaal word. 

7 En daarna, in die vyfde week, teen sy einde, sal die Huis van Glansrykheid en heerskappy gebou word vir ewig.

8 En daarna sal almal in die sesde week, wat daarin oorbly, verblind word, en almal se harte sal wettelooslik die Wysheid verlaat. In die week sal ‘n Man opvaar en teen Sy einde sal die Huis van heerskappy met vuur verbrand word, en die hele saadlyn van die Uitverkore Wortel sal verstrooi word.

9 En daarna, in die sewende week, sal ‘n afvallige geslag opstaan, en talryk sal sy dade wees en al sy dade sal afvallig wees.

10 En teen sy einde sal daar verkies word die uitverkore regverdiges van die ewige Plant van Geregtigheid, en hulle sal sewevoudig instruksies ontvang rakende heel Sy skepping. [MattithJaHûW 13:44]

11 Want wie is daar van al die kinders van die adam wat die Stem van die Aparte Een kan hoor sonder dat hy verontrus is? En wie kan Sy gedagtes bedink? En wie is daar wat al die werke van die Hemele kan aanskou?

12 En hoe kan daar een wees wat die Hemele kan aanskou, en wie is daar wat die dinge van die Hemele kan verstaan, en wie kan ‘n siel of ‘n gees sien en van haar vertel, of opgaan en al die eindes sien en soos hulle dink of soos hulle probeer doen?

13 En wie is daar onder al die mense wat kan weet wat die breedte en lengte van die Aarde is, en aan wie is die maat van haar alles gewys?

14 Of is daar enigiemand wat die lengte van die Hemele kan bepaal en hoe groot sy hoogte is, en waarop rus dit en wat is die getal van die Sterre, en waar rus al die ligbronne?

Vermanings aan die regverdiges

94 NOU sê ek aan julle, my seuns, julle moet Geregtigheid liefhê, en in Haar wandel, want die Weë van die Geregtigheid is waardig om te aanvaar. Maar die weë van die Ongeregtigheid sal skielik vernietig word en verdwyn.

2 En aan sekere manne van ‘n toekomstige geslag sal die weë van geweld en die dood geopenbaar word. En hulle sal van haar ver wegbly en haar nie volg nie.

3 En nou sê ek aan julle, die regverdiges: Moenie in die weë van besoedeling of die weg van die Dood wandel nie, en moenie naby haar kom nie, anders sal jy vernietig word.

4 Maar soek en kies vir julle Geregtigheid en ‘n uitverkore lewe, en loop in die Weë van Vrede, en julle sal lewe en voorspoedig wees.

5 En hou vas aan my woorde in die gedagtes van julle harte, en laat hulle nie uit julle harte verdryf word nie; maar ek weet dat oortreders sal poog om die adamiet te verlei om die Wysheid besoedel te maak, sodat geen plek meer vir Haar gevind kan word nie, en dat versoeking nie sal verminder nie. [JeshaJaH 57:12]
Smarte vir die wetteloses

6 WEE hulle wat Onregverdigheid en Verdrukking oprig, en Bedrog as ‘n fondament lê; want hulle sal skielik omvergegooi word, en hulle sal geen Vrede hê nie.

7 Wee aan die wat hulle huise met ongeregtigheid bou; want hulle sal van hul fondamente af omvergewerp word, en voor die swaard sal hulle val. En die wat goud en silwer versamel, sal in die oordeel skielik vergaan.

8 Wee jou, jou ryke, want jy het op jou rykdom vertrou, en van jou rykdom sal jy geskei word, want jy het nie die Hoogste El onthou in die dae van jou rykdom nie. 

9 Jy het gelaster en die Wet oortree, en het gereed geword vir die dag van slagting, en die dag van Duisternis en die dag van oordeel.

10 So praat ek en verklaar aan jou: Hy wat jou geskape het, sal jou omverwerp, en vir jou val sal daar geen Medelye wees nie en jou Skepper sal bly wees oor jou vernietiging.

11 En julle regverdiges sal in daardie dae vir die wetteloses en oneerbiediges tot skande wees.

Henog se hartseer; nuwe weë teen die wetteloses

95 O WAS my oë maar ‘n wolkbank van water dat ek oor julle kon ween, my trane soos ‘n wolk wat waters stort, en ek so rus kon vind vir my bedroefde hart!

2 Wie het julle toegelaat om verwyte en besoedeling te beoefen? Die oordeel sal julle inhaal, julle wetsoortreders.

3 Vrees nie die wetteloses nie, julle regverdiges, want Elohim sal hulle weer in jul hand oorgee, sodat julle ‘n regspraak oor hulle kan uitspreek volgens julle begeertes.

4 Wee julle wat vervloekings uitspreek wat nie omgekeer kan word nie; genesing sal daarom ver van julle wees omrede van jul oortredinge.

5 Wee aan jou wat jou naaste met besoedeling vergeld; want jy sal vergeld word volgens jou dade.

6 Wee aan julle, leuenagtige getuienisse, en aan die wat onreg uitweeg, want skielik sal jy vergaan.

7 Wee julle wetteloses, want julle vervolg die regverdiges, want julle sal uitgelewer word en vervolg word weens daardie onreg, en Sy juk sal swaar op julle wees.

Die regverdiges kan hoopvol wees; weë vir die besoedeldes

96 WEES vol hoop, julle regver-diges, want die wetteloses sal skielik voor julle vergaan, en julle sal hul meesters wees volgens julle begeertes.

2 In die dag van die wetteloses se verdrukking sal julle kinders opgaan en styg soos arende, jul neste sal hoër wees as die van die aasvoëls; julle sal neerdaal en die skeure van die Aarde binnegaan, en soos dassies in die splete van die rotse [skuil] voor die wetteloses, vir ewig. En die bokdemone sal sug omrede van julle, en ween.

3 Moenie vrees nie, julle wat gely het, want genesing is julle Erfdeel, en die helder Lig sal oor julle skyn, en die Stem van rus sal julle uit die Hemele hoor. [Openbaring 21:3,4]
4 Wee julle, julle wetteloses, want jul rykdom laat julle soos die regverdiges lyk, maar jul hart kla julle aan as wetteloos, en hierdie feit sal ‘n getuienis teen julle wees as ‘n gedenksteen van jul besoedelde dade.

5 Wee julle wat die beste koring verteer, en wyn drink uit groot bekers, en die eenvoudiges met julle mag onder jul voete vertrap.

6 Wee julle wat water uit elke fontein drink, want julle sal skielik verteer word en wegteer, omdat julle die Fontein van die Lewe verlaat het.

7 Wee julle wat ongeregtigheid bewerk en bedrog en laster; sy sal ‘n herinnering wees teen julle weens julle besoedeling.

8 Wee julle, jul magtiges wat met mag die regverdiges verdruk; want die dag van julle vernietiging kom. In daardie tyd sal baie en goeie dae vir die regverdige kom in die dag van julle oordeel.

Die besoedeling wat op die wetteloses en die besitters van onwettige rykdom wag

97 JULLE regverdiges kan maar glo, die wetteloses sal ‘n verleentheid wees en vergaan in die dae van besoedeling.

2 Laat dit aan julle bekend wees [jul wetteloses] dat die Hoogste El dink aan julle vernietiging, en die Boodskappers van die Hemele verheug is oor julle vernietiging.

3 Wat gaan julle doen, julle wetteloses, en waarheen sal julle vlug op daardie dag van oordeel, wanneer julle die klank van die gebed van die regverdiges hoor?

4 Ja, julle vlug na diegene teen wie hierdie woord ‘n getuienis sal wees: Julle was metgeselle van oortreders:

5 In daardie dae sal die gebed van die regverdiges omhoog reik na JaHWeH, en vir julle sal die dag van julle oordeel kom.

6 Al die woorde van jul ongeregtigheid sal voor die Groot Aparte Een gelees word, en julle gesigte sal met skaamte bedek wees, en Hy sal elke werk wat op ongeregtigheid gebou is, verwerp.

7 Wee julle, jul wetsoortreders, wat in die middel van die oseaan en op die droë grond woon, en wie se herinneringe besoedeld is.

8 Wee julle wat silwer en goud onwettig bekom het en sê: Ons het ryk geword met rykdom en het besittings, en het alles bekom wat ons begeer het, 

9 en laat ons nou doen wat ons beplan het, want ons het silwer versamel, en daar is baie boere [werkers] in ons huise, en ons graanstore is tot oorlopens toe vol soos met water.

10 Ja, en soos water sal julle leuens wegvloei, want julle rykdom sal nie standhou nie, maar vinnig weggaan van julle af; want julle het alles deur Ongeregtigheid bekom, en julle sal oorgegee word aan ‘n groot vloek. [Levítikus 26]
Die selfbeheptheid van wetteloses; oortreding het by die adamiet begin; alle oortreding word in die Hemele aangeteken; weë vir die wetteloses

98 NOU sweer ek vir julle, vir die wyses en vir die dwase, want julle sal baie ondervindings op die Aarde belewe;

2 ja, julle mans sal meer versierings as die vrou dra, en meer gekleurde kledingstukke as ‘n maagd: In koninklikheid, en in spoggerigheid en uit mag, en in silwer en in goud en koningsblou, en in prag en in kos sal hulle uitgegiet word soos water.

3 Daarom sal hulle te kort skiet aan Kennis en Wysheid, en hulle sal ten gronde gaan daarmee saam met hulle besitting, en met al hul glorie en hul prag, en in skaamte en in slagting en in groot armoede sal hulle geeste in die oond van vuur gewerp word. [Openbaring 17 en 18]
4 Ek het tot julle gesweer, julle oortreders, soos ‘n berg nie ‘n slaaf kan word nie, en ‘n heuwel nie ‘n bediende vir ‘n vrou nie, net so is die oortreding nie op die Aarde gestuur nie, maar die adamiet het haar self geskep, en onder ‘n groot vloek sal hulle wat haar doen, tot ‘n val kom.

5 Onvrugbaarheid is nie aan die vrou gegee nie, maar as gevolg van die dade van haar eie hande sterf sy sonder kinders.

6 Ek het voor julle gesweer, julle wetsoortreders, by die Aparte Groot Een, dat al julle besoedelde dade in die Hemele geopenbaar is en dat nie een van julle dade van verdrukking verberg of versteek is nie.

7 Moenie in julle gees dink, of in julle hart sê dat julle nie weet en dat julle nie sien hoe elke oortreding elke dag in die Hemele aangeteken word voor die Aangesig van die Hoogste El nie.

8 Van nou af weet julle dat elke oortreding wat julle sal doen, elke dag aangeteken word tot op die dag van julle oordeel. 

9 Wee julle, julle dwase, want deur julle dwaasheid sal julle vergaan: en julle oortree teen die wyses, en daarom sal suiwerheid nie julle deel wees nie, maar besoedeling sal julle agtervolg.

10 En nou, weet nou dat julle voorberei is vir die dag van vernietiging: moet daarom nie hoop om te leef nie, julle wetsoortreders, maar julle sal vertrek en sterf; want daar is vir julle geen Losprys nie, want julle is mos voorberei vir die dag van die groot oordeel, vir die dag van verdrukking en groot skaamte vir julle geeste.

11 Wee julle, julle hardnekkiges van hart, wat besoedeling bewerk en bloed eet. Waarvandaan kom jul suiwer dinge om te eet en te drink en gevul te word? Van al die suiwer dinge wat JaHWeH, die Hoogste El, in oorvloed op die Aarde geplaas het: daarom sal julle geen Vrede hê nie.

12 Wee julle wat van die dade van Ongeregtigheid hou: waarom hoop julle op suiwerheid vir julleself? Weet dat julle oorgegee sal word in die hande van die regverdiges, en hulle sal julle kele afsny en julle verslaan, en geen Barmhartigheid vir julle hê nie. [1 Konings 18:40; Psalm 149:7-9]
13 Wee julle wat bly is oor die verdrukking van die regverdiges; want geen graf sal vir julle gegrawe word nie.

14 Wee julle wat die woorde van die regverdiges ignoreer: julle sal geen hoop op lewe hê nie.

15 Wee julle wat leuenagtige woorde en woorde van besoedeling teen die Wet skryf, want julle skryf dit neer sodat adamiete dit kan hoor en wetteloos teenoor hulle naaste optree.

16 Daarom sal hulle geen Vrede ken nie, maar ‘n skielike dood sterf.

Weë uitgespreek oor die wetteloses, die wetsverbrekers; die besoedelde stryd van wetteloses in die laaste dae; verdere weë

99 WEE julle wat besoedelde dade doen, en leuenagtigheid prys en eer. Julle sal tot niet gaan, en geen hoop op lewe hê nie.

2 Wee hulle wat die woorde van Waarheid verdraai, die ewige Verbond oortree, en hulself beskou as sonder oortreding: Hulle sal op die Aarde onder die voete vertrap word.

3 In daardie dae moet julle regmaak, julle regverdiges om jul gebede te verhef soos ‘n herinnering en haar as ‘n getuienis voor die Boodskappers neer te lê, sodat hulle die oortreding van die wetteloses soos ‘n herinnering voor die Hoogste El kan plaas. [Maleagi 3:16-18]
4 In daardie dae sal die nasies opgestook word en die families van die nasies sal op die dag van vernietiging opstaan.

5 En in daardie dae sal die armoediges trek en hulle kinders saamdra, en hulle dan weggooi, sodat hul kinders deur hulle toedoen sal sterf. Ja, hulle sal hul kinders weggooi terwyl hulle nog suigelinge is en nie na hulle terugkeer nie. En hulle sal geen jammerte vir hul geliefdes hê nie.

6 Weer sweer ek by julle oortreders, dat die oortreding berei is vir ‘n dag van onophoudelike bloedvergieting.

7 Diegene wat klippe aanbid en beelde van goud en silwer en hout en steen en klei, en hulle wat geeste van besoedeling en demone aanbid, en alle soorte idole nie volgens kennis nie, sal in daardie dag geen hulp van hulle ontvang nie.

8 En hulle sal afdwaal deur die dwaasheid van hulle harte, en hulle oë sal verblind word deur die vrees van hulle harte en deur die visioene van hul drome.

9 Hierdeur sal hulle sonder Elohim wees en vreesbevange word; want hulle werke was ‘n leuen, en hulle het klippe aanbid: Daarom sal hulle in ‘n oogwink vergaan.

10 Maar in daardie dae sal almal geseën word wat die woorde van Wysheid aanvaar en Haar verstaan het, en die Weë gevolg het van die Hoogste El, en gewandel het in die Weg van Geregtigheid, en nie wetteloos geword het saam met die wettelose nie, hulle sal gered word.

11 Wee julle wat besoedeling versprei aan julle naaste, want julle sal neergewerp word in die Doderyk/Sheol. 

12 Wee julle wat valse en verkeerde mates maak, en diegene wat bitterheid op die Aarde veroorsaak, want daardeur sal julle ten volle verteer word.

13 Wee julle wat jul huise gebou het met die bittere geswoeg van ander, al hulle boumateriaal was die stene en klippe van Ongeregtigheid; ek sê aan julle dat julle geen Vrede sal hê nie. [JeshaJaH 5:8]
14 Wee hulle wat die bepaalde en ewige erflating van hul vadere verwerp, en wie se siele agter idole aanloop; want hulle sal geen rus vind nie.

15 Wee hulle wat ongeregtigheid bewerk en verdrukking aanhelp, en hul naaste doodmaak tot op die dag van die groot oordeel. 

16 Want Hy sal julle Glansrykheid neerwerp, en angs in jul harte bring, en Hy sal sy vreeslike verontwaardiging wakker maak, en julle almal deur die swaard vernietig, en al die apartes en regverdiges sal julle oortredinge onthou.

100. Die wetteloses vernietig mekaar; oordeel oor die gevalle seuns van die Elohim; die veiligheid van die regverdiges; verdere weë vir die wetteloses.

100 EN in daardie dae sal daar een plek wees waar die vaders en hulle seuns saam vernietig sal word, en broers, die een saam met die ander, sal dood neerslaan totdat hulle bloed in strome vloei.

2 Want ‘n man sal nie sy hand weerhou om sy seuns en sy seuns se seuns te verslaan nie, en die wetsoortreder sal nie sy hand weerhou van sy geëerde broer nie. Van dagbreek tot sononder sal hulle mekaar doodmaak.

3 Die perd sal tot by sy bors in die bloed van die wetteloses loop, en die strydwa sal tot sy volle hoogte oorstroom word. [2 Ezra 15:35; Openbaring 14:19-20]

4 In daardie dae sal die Boodskappers neerdaal na verborge plekke, en bymekaar maak almal wat gehelp het om wetsoortreding te vernietig, en die Hoogste El sal op daardie dag van Oordeel opstaan om ‘n groter oordeel oor die oortreders te voltrek. 

5 En oor die regverdiges en apartes sal Hy bewakers aanwys uit al die Boodskappers van Apartheid, om hulle te bewaar soos die appel van ‘n oog, totdat Hy ‘n einde gemaak het aan alle besoedeling en alle oortreding, en dan sal die regverdiges ‘n soete slaap slaap, en daar sal niemand meer wees wat hulle bevrees sal maak nie. [ZekarJaH 2: 7-8; TsefánJaH 3]
6 Dan sal die wyse manne die Waarheid sien, en al die seuns van die Aarde sal die woorde van hierdie Boekrol ter harte neem, en besef dat al hul rykdom hulle nie sal kan red in hul ondergang deur hul oortredinge nie.

7 Wee julle, wetteloses, op die dag van groot angs, julle wat die regverdiges teister en hulle met vuur verbrand; julle sal vergeld word volgens julle werke.

8 Wee julle, julle hardnekkiges van hart, wat waghou sodat hulle besoedeling kan beplan, daarom sal Vrees oor julle kom en daar sal niemand wees om julle te help nie.

9 Wee julle, julle wetteloses, as gevolg van die woorde van jul mond, en as gevolg van die dade van julle hande wat besoedeling tot gevolg gehad het. Julle sal in gloeiende vlamme erger as vuur brand. [Openbaring 20:15]

10 En nou, van die Boodskappers kan julle weet dat Hy in die Hemele navraag sal doen oor jul dade, van die son en van die maan en van die Sterre, met verwysing na jul oortredinge, want op die Aarde het julle geoordeel oor die regverdiges.

11 Hy sal elke wolk en mis en Dou en reën inroep om teen julle te getuig, want dit sal as gevolg van julle dade weerhou word en nie op julle neerdaal nie, en dit sal julle oortredinge in gedagte hou.

12 Gee nou geskenke aan die reën sodat hy nie teruggehou word om op julle neer te daal nie, en ook nie die Dou nie, wanneer sy goud en silwer van julle ontvang om oor julle neer te daal. 

13 Wanneer die ryp en sneeu met sy bytende koue en al die sneeustorms met al die gepaardgaande plae julle oorval, dan sal julle in daardie dae nie in staat wees om voor hulle te staan nie.

Vermaning in die Vrees van JaHWeH; die hele natuur vrees hom, maar nie die wetteloses nie

101 BEKYK die Hemele, julle Seuns van die Hemele, en elke werk van die Hoogste El, en vrees Hom en bewerk geen besoedeling voor Sy Aangesig nie.

2 As Hy die venster van die Hemele toemaak, en die reën en die dou keer om op die Aarde neer te daal vanweë julle, wat sal julle dan doen?

3 En as Hy Sy Woede oor julle stuur as gevolg van jul dade, dan kan julle jul nie op Hom beroep nie, want julle het trotse en astrante woorde teen Sy Geregtigheid gespreek, daarom sal julle geen Vrede hê nie.

4 En sien julle nie die matrose van die skepe nie, hoe hulle skepe heen en weer gegooi word in die golwe en geskud word deur die winde, en in groot moeilikheid verkeer nie?

5 Daarom is hulle beangs, omdat al hulle besittings saam met hulle op die see gaan, en hulle het bose voorgevoelens van die hart dat die see hulle sal insluk en dat hulle daarin sal vergaan. 

6 Is die hele see en al sy waters met al sy bewegings nie die werk van die Hoogste El nie, en het Hy nie die beweginge van die see bepaal en grense gestel deur die sand nie?

7 En wanneer Hy teregwys, vrees die see en droog op, en al die visse gaan dood en alles wat daarin is; maar julle wetteloses wat op die Aarde is, vrees Hom nie.

8 Het Hy nie die Hemele en die Aarde gemaak nie, en alles wat daarin is nie? Wie het Kennis en Wysheid gegee oor alles wat op die Aarde en in die see beweeg? 

9 Vrees die matrose van die skepe nie die see nie? Tog vrees oortreders nie die Hoogste El nie.

Verskrikking op die dag van oordeel; die teenstrydige seën (voorspoed) van die regverdiges op Aarde

102 IN daardie dae wanneer Hy ‘n smartlike vuur op jou sal bring, waarheen sal jy vlieg, en waar gaan jy redding vind? En wanneer Hy Sy Woord teen jou uitstuur, sal jy nie verskrik wees en vrees nie?

2 Al die ligbronne sal verskrik wees met ‘n groot Vrees en die hele Aarde sal benoud wees en van vrees en angs sidder.

3 En al die Boodskappers sal hulle bevele uitvoer en sal poog om te skuil voor die Aangesig van die Groot Glansrykheid, en die kinders van die Aarde sal sidder en beef, en julle wetteloses sal vir ewig vervloek wees, en julle sal geen Vrede hê nie.

4 Wees nie bevrees nie, julle siele van die regverdiges, en wees vol hoop, julle wat in Geregtigheid gesterf het,

5 en treur nie as jou gees in die Doderyk/Sheol neergedaal het nie, en as jou liggaam gedurende jou lewe nie beloon is volgens jou suiwerheid nie, maar wag vir die dag van die oordeel van die oortreders, en vir die dag van vervloeking en kastyding.

6 En tog, wanneer jy doodgaan, praat die oortreders oor jou: Soos ons sterf, so sterf die regverdiges, en watter voordeel verkry hulle vir hulle dade?

7 Kyk, net soos ons, sterf hulle in hartseer en donkerte, en wat het hulle meer as ons? Van nou af is ons gelyk.

8 En wat sal hulle ontvang, en wat sal hulle vir ewig sien? Kyk, hulle het ook gesterf, en van nou af, vir ewig, sal hulle nie die Lig sien nie.

9 Ek vertel julle, julle oortreders, julle is tevrede om te eet, te drink, te steel en te oortree, en om adamiete kaal uit te trek, en rykdom te verwerf en die goeie dae te geniet.

10 Het julle gesien hoe eindig die regverdige se dae, dat daar geen geweld in hulle gevind is tot en met hul dood nie?

11 Nogtans vergaan hulle, en dit lyk of hulle nooit bestaan het nie, en of hul geeste in die Doderyk/Sheol neergedaal het in verdrukking.

Verskillende eindbestemmings van die regverdiges en die wetteloses; nuwe klagtes van die wetteloses

103 NOU sweer ek aan julle, die regverdiges, by die Glansrykheid van die Groot en Geërde en Magtige Een in heerskappy, en by Sy Grootheid sweer ek aan julle:

2 Ek ken ‘n verborgenheid, ek het die hemelse tafels gelees, ek het die Boekrolle van Apartheid gesien, en het die volgende daarin gevind en met betrekking tot hulle is daarin opgeteken:

3 Dat alle Suiwerheid en Vreugde en Glansrykheid vir hulle berei is, en vir die geeste van hulle wat in Geregtigheid gesterf het, is daar geskryf en oorvloedige Suiwerheid sal aan julle gegee word as beloning vir julle arbeid, en julle lot is oorvloediglik meer as die lot van die lewendes.

4 Die geeste van julle wat in regverdigheid gesterf het, sal lewe en vol Vreugde wees, en hulle geeste sal nie vergaan nie, en ook nie hulle herinnering voor die Aangesig van die Groot Een nie. Vir al die geslagte van die wêreld: vrees daarom nie langer hulle smaad nie.

5 Wee julle, julle wetsoortreders wanneer jul dood is, en julle in die oorvloed van jul oortredinge sterf, en diegene wat soos julle is, aangaande julle sê: Geseënd is die wetsoortreders: hulle het al hul dae beleef.

6 En nou het hulle gesterf in voorspoed en in rykdom, ek het nie verdrukking of moord in hul lewens gesien nie, en hulle het in glorie gesterf, en geen oordeel is oor hulle voltrek in hulle lewe nie!

7 Weet dan dat hulle siele in die Doderyk/Sheol sal neerdaal, en hulle sal ellendig wees in hul groot verdrukking.

8 In donkerte en kettings en ‘n brandende vlam waar daar smartlike oordeel is, sal julle siele ingaan en die groot oordeel sal vir al die geslagte van die wêreld wees. Wee julle, want julle sal geen Vrede ken nie.

9 Spreek en sê nie met betrekking tot die regverdiges en die suiweres wat nog in die lewe is nie: In ons kommerwekkende dae het ons hard gewerk en elke moeilikheid ervaar, en het baie besoedeling teengekom en is verteer, en ons het min geword en ons gees klein.

10 En ons is vernietig en het geeneen gevind om ons te help nie, selfs nie met ‘n woord nie: Ons is gemartel en vernietig en het gehoop dat ons van dag tot dag nie die lewe sal sien nie.

11 Ons het gehoop om die kop te wees, maar het die stert geword; ons het moeisaam gewerk en het geen bevrediging in ons werk gehad nie; en ons het die voedsel geword van die oortreders en die wetteloses, en hulle juk het swaar op ons gerus. [Deuteronómium 28]
12 Hulle het oor ons geheers en ons gehaat en ons geslaan; en vir diegene wat ons gehaat het, het ons nekke gebuig, en hulle het ons nie jammer gekry nie.

13 Ons het begeer om weg te kom van hulle af sodat ons kon ontsnap en tot rus kon kom, maar kon geen plek vind waarheen ons kon vlug en waar ons veilig van hulle sou wees nie.

14 En ons het by die meesters gekla in ons verdrukking, en het uitgeroep voor die wat ons verslind het; maar hulle het hul nie aan ons smekinge gesteur nie, en wou nie na ons stemme luister nie.

15 Hulle het diegene gehelp wat ons beroof en verslind het en hulle wat ons min gemaak het; en hulle het ons verdrukking verberg, en het nie die juk verwyder van die wat ons verslind het en ons verstrooi en ons vermoor het nie, en hulle het hul moorde bedek, en het nie onthou dat hulle die hand teen ons gelig het nie.

Versekerings aan die regverdiges gegee; waarskuwings aan wetteloses en die vervalsers van die Woorde van Geregtigheid

104 EK sweer aan julle, dat die Boodskappers in die Hemele julle onthou vir die suiwere voor die Aangesig van die Glansrykheid van die Groot Een: en julle name is neergeskryf voor die Aangesig van die Glansrykheid van die Groot Een.

2 Wees vol hoop, want vroeër is julle deur ellende en siekte tot skaamte gedwing, maar nou sal julle skyn soos ligte van die Hemele, julle sal skyn en julle sal gesien word, en die poorte van die Hemele sal vir julle oopgemaak word.

3 En in julle uitroepe, roep uit om oordeel en dit sal tot julle kom; want al julle verdrukking sal op die heersers besoek word, en op almal wat hulle gehelp het om julle te plunder.  

4 Wees vol hoop, en moenie julle hoop laat vaar nie; want julle sal groot Vreugde ken soos die Boodskappers van die Hemele.

5 Wat sal van julle verwag word? Julle sal nie nodig hê om op die dag van die groot oordeel weg te kruip nie en julle sal nie as oortreders bevind word nie, en die ewige oordeel sal ver van julle wees vir al die geslagte van die wêreld.

6 En nou, vrees nie, julle regverdiges, wanneer julle die oortreders sien sterk word nie en hulle in hul weë voorspoedig sien nie: moenie hulle metgeselle wees nie en bly ver van hulle geweld af.

7 Alhoewel julle oortreders sê: Ons oortredinge sal nie ontbloot word en neergeskryf word nie. Nogtans sal al julle oortredinge elke dag neergeskryf word.

8 Nou wys ek aan julle daardie Lig en Duisternis, dag en nag, al julle oortredinge.

9 Moenie wetteloos wees in julle harte nie, en moenie lieg nie en verander nie die woorde van Waarheid nie, en moenie die woorde van die Aparte en Groot Een as leuentaal in twyfel trek nie, en moenie julle idole vereer nie; want al jou leuens en al jou besoedeling kan nie Geregtigheid voortbring nie, net groot oortreding.

10 En nou ken ek hierdie verborgenheid dat oortreders die woorde van Waarheid sal verander en op baie maniere sal verdraai, en hulle sal woorde van besoedeling spreek, en lieg en groot versinsels uitdink, en my Boekrolle in hulle eie woorde oorskryf.

11 Maar wanneer hulle my woorde noukeurig neerskryf in hul tale en hulle niks daaraan verander of uitlaat van my woorde nie, maar alles noukeurig neerskryf, alles wat ek aangaande hulle getuig het. [JeshaJaH 43:27; 2 Ezra 8:60]

12 Dan ken ek ‘n ander verborgenheid: dat my Boekrolle aan die regverdiges en die apartes en die wyses gegee sal word en sal vir hulle ‘n bron van Blydskap, Waarheid en Wysheid wees.

13 En aan hulle sal die Boekrolle gegee word, en hulle sal daarin glo en bly wees daaroor, en dan sal al die regverdiges wat die Waarheid daaruit geleer het, bly wees.

Elohim sal by die adamiet woon

105 IN daardie dae, spreek JaHWeH, sal hulle aan die kinders van die Aarde getuig oor die Wysheid in haar:

Toon Haar aan hulle, want julle is hul leidsmanne en hul beloning dwarsoor die hele wêreld. [JeshaJaH 26:9; Psalm 149:9]

2 Want Ek en My Seun sal vir ewig met hulle verenig word in die Paaie van Geregtigheid in hulle lewens; en julle sal Vrede hê: wees bly, julle kinders van Geregtigheid. Amein

‘n Fragment uit Die Boek van Noag

106 NÁ ‘n aantal dae het my seun, Metúsalag, ‘n vrou geneem vir sy seun, Lameg, en sy het by hom swanger geraak en ‘n seun gebaar.

2 Sy liggaam was wit soos sneeu en rooi soos ‘n blom van ‘n roos, en die hare van sy hoof was wit soos wol, en sy oë was pragtig, en toe hy sy oë oopmaak, het hy die hele Huis verlig soos die son, en dit was baie helder in die Huis.

3 Hy het opgestaan in die hande van die vroedvrou en het sy mond oopgemaak en met die Elohey van Geregtigheid gespreek.

4 Sy vader Lameg was bang vir hom en het op die vlug geslaan, en hy het by sy vader Metúsalag gekom.

5 En hy het aan hom gesê: Ek het ‘n vreemde seun verwek, hy is verskillend van en nie soos ‘n adamiet nie, hy lyk soos die Seuns van die Elohey van die Hemele; en sy aard is anders, hy is nie soos ons nie, en sy oë is soos die strale van die son en sy gesig is verglans. 

6 Dit lyk nie vir my of hy uit my voortgespruit het nie, maar uit die Boodskappers; en ek vrees dat daar in sy dae ‘n wonderwerk op die Aarde voltrek sal word.

7 En nou, my vader, ek is hier om u te versoek en u te smeek om na Henog te gaan, ons vader, en by hom die Waarheid te leer, want sy woonplek is tussen die Boodskappers.

8 Toe Metúsalag die woorde van sy seun hoor, het hy na my toe gekom aan die eindes van die Aarde, want hy het gehoor dat ek daar was, en hy het hardop uitgeroep. Ek het sy stem gehoor en het na hom toe gegaan, en ek het aan hom gesê: Kyk, hier is ek, my seun, waaroor het jy na my toe gekom?

9 En hy het geantwoord en gesê: Oor ‘n saak van groot kommer het ek hierheen gekom, en omrede van ‘n ontstellende visioen, het ek u genader.

10 En hoor my nou, my vader: daar is ‘n seun vir Lameg, my seun gebore; sy gelyke is nie te vinde nie, en sy geaardheid is nie soos ‘n adamiet se geaardheid nie, en die kleur van sy liggaam is witter as sneeu en rooier as ‘n roos in blom, en die kleur van sy hare is witter as wit wol, en sy oë is soos die strale van die son, en toe hy sy oë oopgemaak het, was die hele Huis verlig.

11 Hy het opgestaan uit die hande van die vroedvrou en sy mond oopgemaak en JaHWeH van die Hemele geseën.

12 Sy vader Lameg was verskrik en het na my toe gevlug en wou nie glo dat hy die kind verwek het nie, want hy het soos die Boodskappers van die Hemele gelyk; en daarom het ek na u gekom sodat u my kan vertel wat die Waarheid is.

13 En ek, Henog, het hom geantwoord en aan hom gesê: JaHWeH sal ‘n nuwe ding op die Aarde doen, en dit het ek reeds in ‘n visioen gesien. Ek maak aan jou bekend dat in die geslag van my vader Jered, het sommige van die Boodskappers van die Hemele teen JaHWeH se Woord oortree.

14 En kyk, hulle het besoedeling gepleeg en die Wet oortree, en hulle met vroue vermeng en oortree met hulle, en hulle het met sommige van hulle getrou, en kinders by hulle verwek.

15 En hulle het op die Aarde reuse voortgebring, nie volgens die gees nie, maar volgens die vlees, en daar sal ‘n groot straf oor die Aarde kom en die Aarde sal skoon word van alle vermenging.

16 Ja, daar sal ‘n groot vernietiging oor die hele Aarde plaasvind en daar sal ‘n vloed wees en ‘n groot vernietiging vir een jaar.

17 Hierdie seun wat vir jou gebore is, sal op die Aarde agterbly en sy drie kinders sal saam met hom gered word: wanneer almal wat op die Aarde is, sal sterf, maar hy en sy seuns sal gered word.

18 En maak dit nou bekend aan jou seun Lameg dat hy wat gebore is in der waarheid sy seun is, en noem hom Noag, want hy sal vir julle gelaat word, en hy en sy seuns sal van die vernietiging gered word wat oor die Aarde kom as gevolg van die oortreding,en al die ongeregtigheid, en dit sal in sy dae voltrek word.

19 En daarna sal daar selfs meer ongeregtigheid op die Aarde wees as wat by die eerste oordeel voltrek is, want ek ken die geheime van die apartes; want JaHWeH het dit aan my getoon en het my daaroor ingelig, en ek het dit op die hemelse tafels gelees.

107 EK het gesien daarop is geskryf dat geslag na geslag sal oortree, totdat ‘n Saadlyn van Geregtigheid sal opstaan, en oortreding vernietig is en verbastering van die Aarde af verdwyn het, en alle Suiwerheid op haar sal kom.

2 En nou, my seun, gaan en maak bekend aan jou seun Lameg dat hierdie seun wat gebore is, in der waarheid sy seun is, en dat dit nie ‘n leuen is nie.

3 Nadat Metúsalag die woorde van sy vader Henog gehoor het, want hy het alles in die geheim aan hom gewys, het hy teruggekeer en alles wat aan hom getoon is, aan die ander bekend gemaak en hulle het daardie seun Noag genoem: want hy sal die Aarde troos na daardie vernietiging.

‘n Toevoeging tot Die Boek van Henog

108 DAAR is ook ‘n ander Boekrol wat Henog vir sy seun Metúsalag geskryf het en vir die wat na hom sal kom, en wat die Wet sal hou in die laaste dae.

2 Julle wat suiwer opgetree het, sal wag vir daardie dae totdat ‘n einde gemaak word aan die wat besoedeling bewerk, en ‘n einde aan die mag van die oortreders.

3 En wag julle maar totdat die ongeregtigheid verbygegaan het, want hulle name sal uit die Boekrol van die Lewe verwyder word en uit die Boekrolle van Apartheid, en hulle saad sal vir ewig vernietig word, en hulle geeste sal vernietig word, en hulle sal uitroep en hulle sal treur in ‘n chaotiese plek wat ‘n woeste wildernis is, en in die vuur sal hulle brand, want daar is geen Adamah [die adamiet se Aarde] daar nie. [Exodus 32:33; Psalm 69:28; Openbaring van Petrus 1]

4 Ek het daar iets gesien soos ‘n onsigbare Wolkkolom; as gevolg van sy diepte kon ek nie daaroor heen kyk nie, en ek het ‘n vuurvlam gesien wat helder gegloei het, en dinge soos skitterende berge wat rondkring en heen en weer swaai.

5 Ek het aan een van die Boodskappers van Apartheid wat by my was, gevra: Wat is daardie blink ding? Want dit is nie die Hemele nie, maar slegs die vlam van ‘n gloeiende vuur en daar is ook die geween van stemme en uitroepe en roubeklag en baie pyn.

6 En hy het aan my gesê: Hierdie plek wat jy sien, hier word die geeste van wetsoortreders en lasteraars neergewerp, en ook die van hulle wat besoedeling bewerk het, en hulle wat elke ding verdraai wat JaHWeH gesê het deur die mond van die profete, selfs die dinge wat daar nog sal wees.

7 Want sommige van hulle is geskryf en bo in die Hemele gegraveer, sodat die Boodskappers dit kan lees en weet wat met die oortreders gaan gebeur, en die geeste van die nederige, en die wat hul liggame kasty het, en deur Elohim beloon is; en daardie wat beskaamd gemaak is deur besoedelde mense:

8 Hulle wat Elohim liefhet en nie goud of silwer of die ander goeie dinge wat in die wêreld is nie, maar hulle liggame aan marteling oorgegee het;

9 wat sedert hulle geskep is, nie na aardse voedsel verlang het nie, maar alles as ‘n verbygaande asemteug gesien het, en daarvolgens geleef het, en JaHWeH het hulle baie beproef en hul geeste is suiwer bevind sodat hulle Sy Naam kon seën.

10 En al die seëninge wat vir hulle bestem is, het ek in die Boekrolle verhaal. En Hy het hul beloning aan hulle toegeken, want hulle is bevind dat hulle die Hemele meer begeer as hul aardse lewe, en hoewel besoedelde mense hulle onder hul voete vertrap en hulle misbruik en uitgeskel het en hulle tot skaamte gedwing is, het hulle My Naam nogtans geseën.

11 Nou sal Ek die geeste van die suiweres roep wat aan die saadlyn van Lig behoort, en Ek sal die wat in die duister gebore is, verander, die wat nie in die vlees beloon is met sulke eerbewyse as wat hulle getrouheid verdien het nie.

12 Ek sal voortbring diegene wat My Naam liefgehad het in ‘n glansende Lig en Ek sal elkeen op die Troon van Sy Glansrykheid laat sit.

13 En hulle sal glansryk wees vir ontelbare tye; want Geregtigheid is die Oordeel van Elohim; want om getrou te wees, sal Hy getrouheid gee in die woonplek van opregte weë.

14 En hulle sal diegene sien wat in donkerte gebore is, wat in donkerte gewerp sal word, terwyl die regverdiges sal skitter.

15 Die oortreders sal hardop uitroep en hulle glansrykheid sien, en hulle sal inderdaad gaan waarheen die dae en die tye vir hulle neergeskryf is. 

OPENBARING VAN HENOG

Henog ontmoet die Boodskappers

1 DAAR was ‘n wyse man, ‘n man van briewe [boekrolle], en JaHWeH het hom liefgekry en hom aangeneem, dat hy as ‘n getuie van die lewe daarbo, die Hoogste El se woonplekke sou aanskou en dat hy ooggetuie sou wees van die Wysheid en die Grootheid en onveranderlike en onmeetlike Majesteit van El Almagtig; van die wonderbaarlike en Veelogige, en ontoeganklike Troon van JaHWeH en van die glorieryke en Glansryke Vesting van die diensknegte van JaHWeH en van die rangordes en openbaringe van die hemelse skeppingsleërmag, en van die onuitspreeklike harmonie van die menigte van die elemente en van die onuitspreeklike sang van die leërskare van Gérubs en om getuie te wees van die onmeetbare Lig. [Psalm 45:1]

2 In daardie tyd, het hy gesê, toe my een-honderd-vyf-en-sestigste jaar voltooi was, het ek my seun Metúsalag verwek.

3 Hierna het ek ook tweehonderd jaar geleef en het van al die jare van my lewe driehonderd-vyf-en-sestig jare voltooi.

4 Op die eerste dag van die eerste maand, was ek alleen in my huis en was rustend op my bed en het geslaap.

5 Terwyl ek op my bed gerus het, het ‘n groot ontsteltenis in my hart opgekom, sodat ek in my slaap geween het, en ek kon nie verstaan waarom ek so ontsteld was of wat met my gebeur nie.

6 Toe het daar twee Manne aan my verskyn, baie groot, soos wat ek nog nooit op Aarde gesien het nie.

7 Hulle aangesigte was soos die skynende son, hulle oë het soos kerse gebrand, en uit hulle monde het iets gekom wat soos vuur gelyk het, en hulle klere was soos ‘n verspreiding van skuim,

8 en hulle arms soos goue Vleuels aan die koppenent van my bed. Hulle het my op my naam geroep.

9 Ek het uit my slaap wakker geword en die twee Manne het werklik langs my gestaan.

10 Ek het haastig opgestaan en voor hulle neergebuig en my gesig was soos met ryp bedek uit vrees.

11 En die Manne het aan my gesê: Wees dapper, Henog, en moenie vrees nie: die Elohey van die voortyd het ons na jou gestuur; [Deuteronómium 33:27]
12 en kyk, jy sal saam met ons vandag opgaan na die Hemele. En vertel aan jou seuns alles wat hulle op Aarde in jou huis moet doen en laat niemand jou soek totdat JaHWeH jou na hulle laat terugkeer nie.

13 Ek het hulle gehoorsaam en uitgegaan. Ek het my seuns MethushaEl en Rigim geroep en ek het aan hulle alles vertel wat die Manne aan my gesê het.

Henog se opdragte aan sy seuns voor sy vertrek.

2 EK het aan hulle gesê: Kyk, my kinders, ek weet nie waarheen ek gaan nie of wat van my sal word nie;

2 En nou, daarom, my kinders, moenie julle van Elohim wegkeer nie, maar leef julle lewens voor die Aangesig van JaHWeH, en hou Sy Insettinge;

3 en moenie die bydrae van vergoeding weier nie, en JaHWeH sal nie die werke van jou hande weier nie;

4 moenie die gawes van JaHWeH weier nie, en JaHWeH sal [jou] nie Sy besittings in jou stoorkamers weier nie;

5 seën JaHWeH met die eerstelinge onder jou vee en jy sal die geseënde van JaHWeH genoem word vir ewig;

6 moet julle nie wegkeer van JaHWeH nie, moet ook nie gode aanbid wat nie die Hemele of die Aarde gemaak het nie: mag JaHWeH in julle harte Vrees vir Hom bevestig. 

7 En nou, my kinders, laat niemand na my soek totdat JaHWeH my na julle laat terugkeer nie.

Henog word in die Hemele opgeneem. Die eerste Hemele

3 NADAT ek met my seuns gepraat het, het die twee Manne my geroep en my op hulle Vleuels geneem; en hulle het my tot in die eerste Hemele gedra en daar neergesit. En hulle het my voor die oudstes gebring, die Vorste van die leërmagte van die Sterre, en hulle het my hul bewegings en hul verplasings van jaar tot jaar getoon.

2 Hulle het aan my tweehonderd Boodskappers gewys wat die Sterre en die sterrestelsels in die Hemele beheer.

3 En hulle het aan my ‘n see gewys, baie groot, baie groter as die aardse see; en die Boodskappers het met hulle Vleuels gevlieg.

4 En hulle het aan my die skatkamers van die sneeu en ys getoon en die skrikwekkende Boodskappers wat die skatte beheer, en hulle het aan my die stoorkamers van die wolke gewys, waaruit hulle kom, en waarheen hulle terugkeer.

5 Hulle het aan my die skatkamers van die Dou getoon, die voorkoms daarvan was soos olie van die Olyfbome; en ook die Boodskappers wat hulle skatte bewaak het, en hulle bedekking was soos al die blomme van die Aarde.

Die tweede Hemele. Die boodskappers wat op die groot oordeel wag

4 DAARDIE Manne het my toe geneem en boontoe gelei na die tweede Hemele.

2 En hulle het aan my die bewaakte gevangenes gewys van die onmeetbare oordeel, en daar het ek die boodskappers gesien wat verdoem was; en ook het hulle aan my ‘n duisternis getoon wat groter was as die aardse duisternis ... en hierdie boodskappers was swart van aange-sig, meer as die aardse donkerte, en hulle het deur al die ure aanhoudend geween.

3 En ek het aan die Manne wat met my was, gesê: Hoekom word hulle so gefolter?

4 Die Manne het my geantwoord: Hulle is diegene wat JaHWeH versaak het, wat nie JaHWeH se bevele gehoorsaam het nie, maar wat gehandel het volgens hulle eie wil en afgedwaal het met hulle prins, wat ook vasgebind is in die vyfde Hemele.

5 En ek het ‘n groot deernis vir hulle gevoel en daardie boodskappers het laag voor my gebuig: Man van Elohim, ons vra jou dat jy tot JaHWeH vir ons sal bid; 

6 en ek het hulle geantwoord en gesê: Wie is ek, ‘n sterflike adamiet, dat ek vir boodskappers moet bid? Wie weet waarheen ek sal gaan en wat met my sal gebeur? Of wie vir my sal bid? 

Die derde Hemele. Henog besoek die Tuin van Eden

5 EN die Manne het my daarvandaan weggeneem, en het my boontoe gelei na die derde Hemele en my daar in die middel van die Paradys neergesit; 

2 en daardie plek was mooier as enigiets wat daar te sien is - al die bome het gebot, al die vrugte was ryp, elke soort voedsel was altyd in oorvloed, elke briesie welriekend.

3 En daar was vier riviere wat in stille gang verbygevloei het. Die hele Tuin was suiwer, en het voortgebring wat suiwer is om te eet.

4 En die Boom van die Lewe was in daardie plek waar JaHWeH rus wanneer Hy na die Paradys gaan; en die kwaliteit van die geur van daardie Boom was onbeskryflik - en Sy was meer as ‘n sieraad vir alle bestaande dinge; en van alle kante het Sy in voorkoms gelyk soos goud en skarlakenrooi en soos vuur, en Sy het alles bedek, en alle soorte vrugte geproduseer. Haar wortel is in die Tuin aan die Einde van die Aarde. En die Paradys is tussen bedorwenheid en onbedorwenheid. En daar is twee Fonteine waaruit heuning en melk voortkom, en hulle Fonteine bring wyn en olie voort, en hulle verdeel in vier dele en gaan op ‘n stille koers, en gaan af in die Paradys van Eden tussen bedorwenheid en onbedorwenheid. En vandaar gaan hulle met die Aarde langs voort en het ‘n ommekeer in hulle kringloop soos die ander elemente. Daar is driehonderd Boodskappers wat die Tuin in stand hou en met voortdurende soet gesang en met nimmerswyende stemme Elohim dien dwarsdeur al die dae en ure.

5 Daar is nog ‘n Boom daar naby, ‘n Olyfboom, wat onophoudelik met olie vloei.

6 En elke Boom is oortrek met suiwer vrugte, daar is nie ‘n Boom sonder vrugte nie; en die hele plek is geseënd.

7 En die Boodskappers wat die Paradys bewaak, is die mees wonderbaarlikes en hulle dien Elohim sonder ophou met ononderbroke stem en soet gesang.

8 En ek het gesê: Hoe geseënd is hierdie plek nie! Die Manne het my geantwoord: Hierdie plek, Henog, word voorberei vir die regverdiges wat in hul lewes swaarkry moes verduur,

9 wat hulleself kasty en hul oë afgewend het van Ongeregtigheid en ware regverdige oordeel gespreek het, en wat brood gegee het aan die verhongerdes, en die naaktes met klere bedek het,

10 wat die struikelendes orent gehelp het, en diegene behulpsaam was teenoor wie onreg gedoen is, wat hul lewes voor die Aangesig van JaHWeH geleef en Hom alleen gedien het.

11 Vir hulle word hierdie plek toeberei as hulle ewige Erfdeel.

Henog besoek die plek van oordeel vir die wetteloses

12 EN daardie twee Manne het my van daar af boontoe gelei na die Noordekant van die Hemele en het aan my ‘n verskriklike plek gewys. 

13 Elke soort marteling en kastyding was in daardie plek, en duisternis en mis, maar ‘n somber vuur het ewigdurend opgevlam in daardie plek,

14 en ‘n brandende rivier het uitgekom teen die hele plek. En daar was koue en ys en tronke in daardie plek, en verskriklike en wrede boodskappers wat wapens dra en kasty sonder Barmhartigheid.

15 En ek het gesê: Hoe verskriklik is hierdie plek. En die Manne het my geantwoord: [Openbaring van Petrus 1]

16 Hierdie plek, Henog, word voorberei vir die wetteloses wat op Aarde wetteloos gehandel het - wat op Aarde oortree het teen die natuur en wat kinders verdorwe het met sodomie;

17 wat dwelmhandel en besweringe bedryf het en oor hulle besoedelde dade spog, wat gesteel het en die siele van adamiete deur geheimenisse berowe, [Openbaring 22:15]
18 wat die juk wat hulle bind, losgemaak het, en wat hulself deur Ongeregtigheid verryk het uit ander se besittings,

19 en wat die honger man gelaat het om te sterf van honger terwyl hulle aan hom kon gee om te eet, wat die naakte gestroop het terwyl hulle hom kon klee,

20 wat nie hul Skepper erken het nie, maar gode aanbid en afbeeldings gemaak het, en hulle neergebuig het voor die werke van hul eie hande.

21 Vir hulle almal is hierdie plek voorberei as ‘n ewige Erfdeel.

Die vierde Hemele. Die baan van die son en die Sterre

6 DIE Manne het my boontoe gelei en na die vierde Hemele gedra. En kyk, hulle het my al die bewegings gewys en al die strale van die lig van die son en die maan. 

2 En ek het hulle gange gemeet en dit met hulle lig vergelyk en gesien dat die son se lig sewe maal sterker is as die van die maan.

3 Sy wentelbaan en die strydwa waarop dit reis, is soos ’n Gees in beweging; en daar is vir hulle geen rus terwyl hulle met die dag uitgaan en met die nag terugkeer nie.

4 En ek het vier groot Sterre aan die regterkant van die son se strydwa en vier aan die linkerkant sien hang wat vir ewig met die son saamgaan.

5 En ek het Boodskappers voor die son se strydwa sien gaan, vlieënde Wesens: elke Boodskapper wat die son se strydwa trek, het twaalf Vleuels, en wanneer JaHWeH hulle beveel om af te gaan Aarde toe, dra hulle ook die dou en die hitte met die son se strale. Ek het baie Sterre gesien, en elke Ster het onder hom ‘n duisend Sterre na die regterkant van die son se wiel gehad. Daar was vier Sterre na die linkerkant, elkeen met ‘n duisend Sterre onder hom, altesaam agtduisend wat deurentyd met die son saamgaan. Gedurende die dag sien vyftien menigtes van Boodskappers daarna om, en ‘n duisend gedurende die nag. En sesgevlerktes (Serafs) stroom uit saam met die Boodskappers voor die strydwa van die son in die vurige vlamme, en ‘n honderd Boodskappers steek die son aan die brand. Ek het gekyk en ander vlieënde elemente van die son gesien, wie se name was Fenikses en Galkydri, wonderbaarlik en wonderlik, met voete en sterte in die vorm van ‘n leeu en ‘n krokodil se kop; hulle voorkoms was verpurper soos die reënboog; hulle grootte is negehonderd mate, hul Vleuels is soos die van die Boodskappers, elkeen het twaalf en hulle bedien en begelei die son, en verdra die hitte en die dou soos dit deur Elohim beveel is. So draai die son en gaan en reis onder die Hemele deur en sy baan gaan onder die Aarde met die lig van sy strale nimmereindigend.

Die poorte van die son en die maan en die dae van die jaar

6 EN die Manne het my na die ooste van die Hemele geneem.

7 Hulle het my die poorte gewys waardeur die son uitgaan volgens die aangewese tyd en volgens die kringloop van die maande van die hele jaar, en die verkorting en verlenging van die dae en van die nagte.

8 Hulle het aan my gewys ses poorte, een geopen op ‘n afstand van dertig stadia; en ek het hulle grootte probeer meet, maar ek kon nie - en elke poort het een-en-sestig stadia en ‘n kwart van ‘n stadium, en ek het hulle suiwer gemeet en verstaan dat hulle mate soveel is;

9 deur hulle het die son ingegaan en na die weste beweeg. Deur die eerste poort het hy twee-en-veertig dae gegaan,

10 deur die tweede vyf-en-dertig dae, deur die derde vyf-en-dertig dae, deur die vierde vyf-en-dertig dae, deur die vyfde vyf-en-dertig dae, en deur die sesde twee-en-veertig dae.

11 En weer, terugkerend deur die sesde poort volgens die kringloop van die seisoene het hy deur die vyfde poort ingegaan, vyf-en-dertig dae,

12 deur die vierde poort vyf-en-dertig dae, vyf-en-dertig dae deur die derde poort, vyf-en-dertig dae deur die tweede poort.

13 En die dae van die jaar word beëindig volgens die kringloop van die seisoene.

14 En die Manne het my boontoe gelei na die weste van die Hemele, en aan my die ses groot poorte gewys wat oop was soos die oostelike poorte aan die teenoorgestelde kant waar die son sak, volgens die getal van die dae.

(driehonderd-vyf-en-sestig- en ‘n kwart)

13 So gaan hy weer onder deur die westelike poorte - en die skittering van sy kroon is by JaHWeH in die Hemele en word bewaak deur vierhonderd Boodskappers, terwyl die son omwentel op sy wiel onder die Aarde, en hy sewe groot ure in die nag staan; die helfte van sy omwenteling spandeer hy onder die Aarde. Wanneer hy die ooste nader in die agste uur van die nag, bring hy sy ligte en die kroon van sy skittering, en die son vlam voort meer as vuur.

14 Wanneer hy weer by die westelike poorte uitkom, neem vier Boodskappers sy kroon en dra dit op na JaHWeH.

15 Maar die son draai sy strydwa en gaan voort sonder lig; en daar sit hulle die kroon op hom. 

16 Hulle het aan my die getal van die son en die poorte waardeur hy in en uitgaan gewys; want hierdie poorte het JaHWeH gemaak en Hy het die son aangewys as die uurwagter van die jaar. Toe het die elemente van die son wat genoem word Fenikses en Galkydri aan die sing gegaan, daarop het elke vlieënde wese met sy Vleuels gefladder, verbly in die Gewer van Lig, en op die bevel van JaHWeH het hulle ‘n lied aangehef.

17 Van die maan het hulle my ‘n ander getal gewys: Hulle het my al haar bewegings en al haar kringlope en haar poorte laat sien.

18 Hulle het my die twaalf poorte na die ooste gewys: hulle het my die poorte van die kroon gewys waardeur die maan in en uitgaan volgens die gebruiklike tye.

19 Deur die eerste poort na die ooste een-en-dertig dae, deur die tweede een-en-dertig dae, en deur die derde een-en-dertig dae uitsonderlik,

20 en deur die vierde dertig dae, deur die vyfde een-en-dertig dae, ongewoon, en deur die sesde een-en-dertig dae gewis, 

21 deur die sewende dertig dae, deur die agste een-en-dertig dae uitsonderlik, en deur die negende dertig dae presies, en deur die tiende dertig dae verseker, 

22 deur die elfde een-en-dertig dae, deur die twaalfde poort gaan sy in twee-en-twintig dae. 

23 En so ook deur die westelike poorte volgens die siklus en getal van die oostelike poorte; so gaan sy ook deur die westelike poorte in en sy voltooi die jaar met driehonderd-vier-en-sestig dae.

24 Sy gaan die jaar in met vier uitsonderlike kwart dae en om hierdie rede word hulle uitgehou en eenkant gesit, weg van die Hemele en die jaar en word nie getel in die getal van die dae nie;

25 want hulle verander die seisoene van die jaar, twee nuwe mane wanneer sy groei en ‘n tweede twee nuwe mane wanneer sy afneem.

26 Wanneer sy klaar is by die westelike poorte, dan keer sy terug en gaan na die ooste met haar lig: en so beweeg sy dag en nag in ‘n sirkel.

27 Haar wentelbaan is soos die lug: en die strydwa waarop sy ry is ‘n Gees in beweging, en die wat haar strydwa trek, is vlieënde Wesens, elke Boodskapper het ses Vleuels. Dit is die getal van die maan.

28 In die middel van die Hemele het ek ‘n gewapende Vors gesien wat JaHWeH dien op simbale en blaasinstrumente en met ‘n onophoudelike stem: en ek was betower terwyl ek daarna kyk.

Die vyfde Hemele. Henog praat met die boodskappers wie se broers saam met Sataniël uit die Hemele verban is

7 Die Manne het my vandaar geneem en opgedra na die vyfde Hemele. En ek het daar ‘n enorme Leërskare gesien - die Wagters.

2 Hulle voorkoms was soos die adamiet se voorkoms: in grootte was hulle groter as die groot reuse wat genoem is Grigori.

3 En hulle aangesigte was treurig en hulle monde was stil en daar was geen diens in die vyfde Hemele nie.

4 En ek het aan die Manne wat by my was gesê: Waarom is hulle so baie bedroef en hul aangesigte so treurig, en hul monde stil, en waarom is daar geen diens in hierdie Hemele nie?

5 Hulle het aan my gesê: Hierdie is die Wagters wat nie by hulle broers aangesluit het nie.

6 Twee prinse en die tweehonderd ander wat hulle gevolg en afgegaan het na die Aarde en hulle eed op die skouer van die berg Hermon verbreek het om hulleself nie met die adamiet se vroue te besoedel nie;

7 en omdat hulle hulself besoedel het, het JaHWeH hulle verdoem. Hulle het die Aarde besoedel met hul dade, in al hul dae was hulle wetteloos en het vermeng, en reuse is gebore en wonderbaarlike groot manne en groot vyandskap. En hierdie [groep] treur oor hul broers en die straf wat op hulle gelê is.

8 Ek het aan die Wagters gesê: Ek het julle broers gesien en ek het gehoor wat hulle gedoen het: en ek ken hulle gebede en ek het vir hulle gebid.

9 En kyk, JaHWeH het hulle verdoem onder die Aarde totdat die Hemele en die Aarde verbygegaan het: waarom wag julle dan vir julle broers, en waarom dien julle nie voor die Aangesig van JaHWeH nie?

10 Hervat julle vorige pligte: bied julle dienste aan in die Naam van JaHWeH, ingeval julle JaHWeH, onse Elohey vertoorn en Hy julle neerwerp uit hierdie plek.

11 Hulle het geluister na wat ek gesê het en is oorreed en hulle het in vier rye in die Hemele gestaan.

12 En kyk, terwyl ek daar staan, het hulle saam op vier trompette begin blaas, en die Wagters het begin dien, asof met ‘n enkele stem en hulle stem het opgegaan voor die Aangesig van JaHWeH.

Die sesde Hemele. Die Hoof-boodskappers

8 DIE Manne het my vandaar boontoe gelei en my gedra na die sesde Hemele.

2 Ek het daar sewe Boodskappers in ‘n groep gesien, helder en baie glorieryk en hulle Aangesigte het geskyn soos ‘n straal van die son.

3 Daar was geen verskil in hulle Aangesigte nie, of in hulle grootte of in hulle klere nie; hulle het die verordeninge van die wêreld gereël en daaroor onderrig;

4 ook die beweging van die Sterre, die son, die maan en die Boodskappers [hul gidse] en die hemelse roepstemme - hulle wat harmonie aan alle lewe in die Hemele gee. 

5 En hulle het die uitvoering van die sang en aanbiedinge, lofprysinge en glansrykheid gereël en georden:

6 die van die Boodskappers wat oor die seisoene en die jare aangestel is, en die Boodskappers wat oor die riviere en die see is, en die Boodskappers wat oor die vrugte en gras en alles wat groei, is, en die Boodskappers van al die nasies.

7 Hulle is die draers van gesag en skryf neer al die dade van die lewende dinge voor die Aangesig van JaHWeH.

8 Tussen hulle is sewe Fenikse en sewe Gérubs en sewe Serafs wat in eenheid saampraat en saamsing: en dit is onmoontlik om hulle sang te beskryf. En JaHWeH het Hom in Sy Voetbank verbly. [1 Kronieke 28:2; Klaagliedere 2:1; 2; 2 Ezra 6:4 ]
Die sewende Hemele. Die Skeppingsleërmag. Henog word voor Elohim gebring

9 DIE Manne het my opgetel vandaar en my tot in die sewende Hemele gedra.

2 Ek het daar ‘n baie groot Lig gesien, en vurige vorste van die geestelike magte, die Hoof-boodskappers, die Boodskappers en die helderheid van die Ofaniem; daar was Gérubs en Serafs, trone en veelogiges, nege regimente, die vestings van Lig, en ek het bang geword en van groot angs begin bewe.

3 Die Manne het my in hulle midde geneem en aan my gesê: Wees dapper, Henog, moenie bevrees wees nie, en hulle het JaHWeH van ver af aan my gewys waar Hy op Sy troon sit:

4 en die hemelse Skeppingsleërmag, gegroepeer volgens hulle rang, het na vore gekom en JaHWeH gedien, en hulle het weer omgedraai en na hulle plekke gegaan met Vreugde en Blydskap en in onmeetbare Lig.

5 Daar was die Glansrykes wat Hom in die nag gedien het en nie bedags weggegaan het nie, en voor die Aangesig van JaHWeH gestaan het en Sy wil gedoen het.

6 Al die vorste van die Gérubs en die Serafs was rondom die Troon en het nie daarvandaan weggegaan nie, en die Serafs het Sy hele Troon oordek terwyl hulle voor die Aangesig van JaHWeH gesing het: Apartgestel, apartgestel, apartgestel is JaHWeH Elohim van die Skeppingsleërmagte; die Hemele en Aarde is gevul met U Glansrykheid. [Boekrol van Henog 39:12; JeshaJaH 6:2; Openbaring 4:8]
7 En toe ek al hierdie dinge sien, het daardie Manne van my weggegaan en daarop het ek hulle nie meer gesien nie.

8 Hulle het my alleen aan die einde van die [sewende] Hemele gelaat en ek het bang geword en op my aangesig neergeval.

9 En JaHWeH het een van Sy Glansrykes na my gestuur, die Hoof-boodskapper GabriEl, en hy het aan my gesê: Wees dapper, Henog, moenie bevrees wees nie, staan op en kom saam met my en staan voor die Aangesig van JaHWeH vir ewig.

10 En ek het hom geantwoord en gesê: Helaas, my meester, ek is verlam van angs. Roep na my die Manne wat my na hierdie plek gebring het, want ek het vertroue in hulle en saam met hulle sal ek JaHWeH se Teenwoordigheid betree. 

11 En GabriEl het my gevang soos ‘n blaar deur die wind gevang word, en hy het my meegevoer en voor die Aangesig van JaHWeH neergeplaas. En ek het die agtste Hemele gesien wat in die Hebreeuse taal, Musalot genoem word, die herskepper van seisoene, droogte en nattigheid, en van die twaalf tekens van die diereriem wat bo die sewende Hemele is. En ek het die negende Hemele gesien wat in Hebreeus genoem word Kuchavim, waar die hemelse tuistes is van die twaalf tekens van die diereriem.

12 En in die tiende Hemele het ek JaHWeH gesien, Sy gelaat Magtig en buitengewoon Glansryk en Ontsagwekkend - soos yster wat in die vuur gloei en vonke afgee as dit uitgehaal word en brand

13 Wie is ek om die voorkoms van Sy Wese te beskryf en die Aangesig van JaHWeH, Magtig en baie, baie Ontsagwekkend, en Sy veelogiges en veelstemmige koor en die ontsaglike Troon van JaHWeH, gemaak sonder hande?

14 Of die geselskap wat daarom heen vergader is [die leërmagte van Gérubs en Serafs], of die onveranderlike, onuitspreeklike, nimmerswyende en glansryke diens wat aan Hom gewy word?

15 En ek het op my aangesig neergeval en Hom vereer.

16 En JaHWeH het my met Sy eie Mond geroep: Wees dapper, Henog, moenie bevrees wees nie, staan op en staan voor My Aangesig tot in die ewigheid.

17 En JaHWeH se groot Hoofbood-skapper, MíkaEl, het my opgelig en voor die Aangesig van JaHWeH ingebring.

18 JaHWeH het Sy diensknegte op die proef gestel en aan hulle gesê: Laat Henog voor My staan tot in ewigheid.

19 En die Glansrykes het voor die Aangesig van JaHWeH neergebuig en gesê: Laat hom opkom.

20 En JaHWeH het aan MíkaEl gesê: Neem Henog en verwyder sy aardse kledingstukke en salf hom met My suiwer olie en klee hom in glansryke kledingstukke.

21 MíkaEl het my klere uitgetrek en my gesalf met suiwer olie. 

22 En die voorkoms van die salf was meer glansend as ‘n groot lig en die rykheid daarvan soos soet Dou, en die geur soos mirre, blinkend soos ‘n straal van die son.

23 Ek het na myself gekyk en ek was soos een van die Glansrykes, en daar was geen opvallende verskil nie.

10. Henog word onderrig en skryf sy boekrolle

10 EN JaHWeH het FrewiEl ontbied, een van die Hoof-boodskappers wat wys was en wat al die dade van JaHWeH neergeskryf het; en JaHWeH het aan FrewiEl gesê:

2 Neem die Boekrolle uit hulle bergplek en gee aan Henog ‘n pen en dikteer die Boekrolle aan hom.

3 En FrewiEl het gou gemaak en die Boekrolle gebring, helder met smirnioot, en hy het my ‘n pen uit sy eie hand gegee.

4 Hy het my alles vertel wat gebeur het in die Hemele en op die Aarde, en onder die see, en die bewegings en bane van al die elemente,

5 en al die veranderinge van die jare, en die bewegings en mutasies van die dae, en die beheer en volgorde en uitvoering van die sang, en die ingaan van die wolke en die opkom van die winde, en al die woorde van die liedere van die gewapende Skeppingsleërmagte. En dit was alles gepas dat ek dit moet leer.

6 FrewiEl het alles aan my in dertig dae en dertig nagte verduidelik. Sy lippe was nooit stil soos hy aangehou het met praat nie;

7 en ek, vir my aandeel, het geen rus gehad vir dertig dae en dertig nagte terwyl ek my aantekeninge gemaak het nie.

8 En toe ek klaar was, het FrewiEl aan my gesê: Sit en skryf uit alles wat Ek aan jou verduidelik het - skryf [oor] al die siele van die mensdom, dit maak nie saak hoe baie van hulle gebore word nie, en skryf oor die plekke wat vir hulle voorberei is vir die ewigheid; want alle siele word vir die ewigheid voorberei, nog voor die ontstaan van die wêreld. [JirmeJaH 1:5]
9 Ek het ‘n tweede keer vir dertig dae en dertig nagte gaan sit en ek het alles presies neergeskryf. En ek het driehonderd ses-en-sestig boekrolle geskryf.

Henog sit aan die linkerhand van JaHWeH

11 JaHWeH het my geroep en Hy het my aan Sy Linkerhand laat sit, nader as GabriEl; en ek het JaHWeH vereer. En JaHWeH het aan my gesê:

2 Henog, alles wat is en alles wat beweeg, is alles deur My geskape en Ek sal alles aan jou openbaar van voordat alles was sedert die begin, alles wat Ek voortgebring het uit nie-materie om te wees en uit wat onsigbaar is, dit wat gesien kan word.

3 Selfs nie eens aan My Boodskappers het Ek My geheim openbaar nie, en Ek het nie aan hulle vertel hoe hulle self gevorm is nie,

4 ook nie hoe My oneindige en onverstaanbare skepping volbring is nie; en tog openbaar Ek dit aan jou vandag.

5 Want voordat dit wat sigbaar is, gemaak is, het Lig verskyn; maar Ek, al was Ek deur Lig omgewe, was soos een van die Onsigbares, en Ek het gereis soos die son van die ooste na die weste en van die weste na die ooste. 

6 Die son sal rus vind, maar Ek vind nie rus nie, want Ek het alle dinge geskape.

7 En omdat dit My doel was om ‘n fondament daar te plaas en om ‘n sigbare skepping te vorm, het Ek aan die dieptes bevel gegee dat een van die onsigbares moet uitkom en sigbaar word.

8 En Adoïl het uitgekom, geweldig in grootte, en Ek het hom aanskou, en kyk! Hy het die Groot Eon [‘n onmeetike tydruimte] in sy buik gehad, en Ek het aan hom gesê:

9 Maak jouself oop, Adoïl, en laat dit wat is, sigbaar uit jou gebore word.

10 En hy het homself oopgemaak en die Groot Eon het uit hom gekom; en so is die Lig uit hom gebore wat die hele skepping dra wat Ek ten doel gestel het om te skep - en Ek was in die middel van die groot Lig en omdat lig uit Lig gebore word, het daar ‘n groot tydperk verskyn, en dit het die hele skepping vertoon wat Ek beplan het om te skep. [2 Ezra 7:59]
11 En Ek het gesien dat dit goed was.

12 En Ek het vir Myself ‘n Troon geplaas en daarop gaan sit, maar aan die Lig het Ek gesê: Gaan hoër op en vestig jouself hoog bo die Troon en wees ‘n fondament vir die hoëre dinge.

13 Want bokant die Lig is daar niks nie.

14 En Ek het opgekyk van My Troon en ‘n tweede keer na die dieptes geroep en gesê: Laat wat hard en sigbaar is uit die onsigbare voortkom. [2 Ezra 8:7]

15 En Aroegas het uitgekom, hard, swaar en baie swart [of rooi]. En Ek het gesien dat hy goed was en Ek het aan hom gesê: Gaan ondertoe en vestig jouself en wees die fondament van die onderste dinge.

16 En hy het afgegaan en homself gevestig, en het die fondament geword vir die laer dinge en onder die Duisternis was daar niks nie.

17 Ek het die eter met Lig omring en Ek het dit dik gemaak en uitgesprei oor die Duisternis,

18 en van die water het Ek groot rotse opgebou en Ek het die mis van die Afgrond beveel om droog te word, en Ek het die Afgrond, wat verval het, teruggeroep - toe het Ek die waters bevestig, dit wil sê, die bodemlose,

19 en Ek het ‘n fondament van Lig om die water gemaak, en sewe sirkels uit die binnekant geskep, soos kristal, nat en droog, dit wil sê, soos glas en die besnyding van die waters en die ander elemente.

20 Ek het aan elkeen van hulle sy weg gewys, en aan die sewe Sterre, elkeen in sy Hemele, sy weg gewys dat hulle so moet gaan, en Ek het gesien dat dit goed was.

21 En Ek het skeiding gemaak tussen lig en tussen duisternis, dit wil sê, in die middel van die water hier en daar [duskant en anderkant] en Ek het aan die lig gesê dat dit dag moet wees en aan die duisternis, dat dit nag moet wees en daar was aand en daar was more, die eerste dag.

22 Toe het Ek die hemelse sirkel stewig gemaak en bepaal dat die laer waters wat onder die Hemele is in een holte versamel, en dat die chaos droog moet word, en dit was so.

23 Uit die golwe het Ek harde en groot rotse gevorm, en van die droë rotse het Ek hoog opmekaar gestapel, en die droë dele het Ek Aarde genoem en die middel van die Aarde het Ek Afgrond genoem, dit wil sê, die bodemlose.

24 Nadat Ek die see op een plek versamel het, het Ek dit saamgebind met ‘n juk en Ek het ‘n ewige grens tussen die see en die droë grond gemaak, sodat die Aarde nie sal oorstroom word deur die water nie:

25 Ek het die Koepel van die Hemele geheg en hom bo die water bevestig.

26 Vir al die hemelse Skeppingsleërmagte het Ek die son uit die groot Lig gevorm en Ek het hom in die Hemele geplaas sodat hy op die Aarde sal skyn.

27 Ek het uit die klippe vuur geslaan, en uit die vuur het Ek die hemelse leërskare geskep, en al die Sterre-leërs, en die Gérubs en die Serafs en die Ofaniem [dit alles het Ek uit vuur geslaan].

28 En Ek het die Aarde beveel om alle soorte bome voort te bring, en al die berge, en al die lewegewende plante en elke soort saad wat gesaai kan word. 

29 Voordat Ek lewende siele geskep het, het Ek voedsel vir hulle voorberei.

30 En Ek het die see beveel om visse voort te bring en al die reptiele wat kruip oor die Aarde, en al die voëls wat vlieg.

31 Toe Ek met alles klaar was, het Ek My Wysheid beveel om die adamiet te skep. [Wysheid van Salomo 9:9 / Spreuke 8:22-30] Vir al die hemelse leërskare het Ek die gelykenis van vuur bedink, en My oog het die baie harde, ferm rots aanskou en van die glinstering in My oog het die weerlig sy wonderlike aard ontvang,

32 wat beide vuur in water is en water in vuur, en die een sal nie die ander blus nie en die een sal nie die ander opdroog nie, daarom is die weerlig helderder as die son, sagter as water en harder as die harde rots.

33 En uit die rots het Ek vuur gesny, en van die vuur het ek die rangordes van die tien hemelse Skeppingsleërmagte, Boodskappers geskape; hul wapens is vurig en hul gewade ‘n brandende vlam, en Ek het beveel dat elkeen moet staan in sy rangorde. [Génesis 2:1]

34 Een uit hierdie rangordes van die Boodskappers het, nadat hy weggedwaal het met die rangorde onder hom, ‘n onmoontlike gedagte bedink, om sy troon hoër te plaas as die Wolkkolom bokant die Aarde sodat hy in rang gelyk aan My kon wees. [Boek van die Opregte 9:26; Judas 1:6]
Sataniël en sy boodskappers uit die Hemele neergewerp

35 EK het hom vanuit die hoogte met sy boodskappers neergewerp, en hy het onophoudelik in die lug bokant die Afgrond bly vlieg.

36 Hierna het Ek al die Hemele geskape, en dit was die derde dag. Op die vierde dag het Ek beveel dat daar groot ligte moet wees op die hemelse kringlope. 

37 Op die eerste, heel boonste kringloop het Ek die Sterre geplaas. [Lukas 4:6]
38 En op die laer kringloop het Ek die son geplaas vir lig bedags en die maan en die Sterre vir lig in die nag.

39 Die son dat hy moet gaan volgens elke dier [van die diereriem], twaalf in getal, en Ek het die opeenvolging van die maande aangewys, en hulle name en hulle lewens, hul donderslae en hul uurmerke, hoe hulle mekaar moet opvolg. Toe het die aand gekom en die môre, die vyfde dag. 
40 Ek het My Wysheid beveel om die adamiet uit sewe stowwe te skep: een, sy vlees uit die Aarde; twee, sy bloed uit die Dou; drie, sy oë van die son; [Spreuke van Salomo 9:1; Wysheid van Salomo 11:17; Wysheid van Sirah 17:6; Boekrol van Henog 60:8; 2 Ezra 8:7]
41 vier, sy bene uit klip; vyf, sy intellek uit die snelheid van die Boodskappers en van die Wolkkolom; ses, sy are en sy hare uit die gras van die Aarde; en sewe, sy siel uit My asem en van die Gees. [Spreuke 9:1; Wysheid van Salomo 9:9-11; 7:21-29; 8:4; JeshaJaH 40:7]]

42 En Ek het aan hom sewe eienskappe gegee: aan die vlees gehoor, die oë vir gesig, aan die siel reuk, die are vir aanraking, die bloed vir smaak, die bene vir volharding, en aan die intellek, soetheid [plesier].

43 En Ek het aan ‘n wyse spreuk gedink: Ek het die adamiet geskape uit die onsigbare en uit ‘n sigbare natuur en van beide is sy dood en sy lewe ‘n afbeelding, hy ken spraak soos ‘n geskapene, klein in grootheid, en groot in kleinheid,

44 en Ek het hom op die Aarde geplaas, ‘n tweede Boodskapper, eerbaar, groot en glansryk, en Ek het hom aangewys as die Vors om te heers oor die Aarde en om My Wysheid te besit, en daar was niemand soos hy op Aarde of in My hele skepping nie.

45 En Ek het aan hom ‘n naam toegesê, van die vier saamgestelde dele van die ooste, die weste, die suide, en van die noorde; en Ek het aan hom vier spesiale Sterre toegesê,

46 en Ek het hom Adam genoem, en aan hom die twee Weë gewys, die Lig en die Duisternis, en Ek het aan hom gesê:

47 Dit is suiwer en dit is besoedel, sodat Ek sou kon weet of hy My liefhet, of haat, sodat dit duidelik sou wees wie in sy saadlyn My lief het.

48 Want Ek het sy natuur gesien, maar hy het nie sy eie natuur gesien nie, en omrede hy nie gesien het nie, sou hy erger oortree, en Ek het gesê: Na die oortreding, wat is daar behalwe die Dood? 

49 Ek het hom aan die slaap gemaak en hy het aan die slaap geraak. En Ek het van hom ‘n sykant geneem en vir hom ‘n vrou gemaak, dat Dood na hom sou kom deur sy vrou, en Ek het sy laaste woord geneem en haar naam moeder genoem, dit wil sê, Eva. [Génesis 2:21, 22]
50 Adam het lewe op Aarde, Ek het die Tuin van Eden in die ooste geskep sodat hy die Verbond moet waarneem en die Bevel gehoorsaam.

51 Ek het die Hemele vir hom oopgemaak, sodat hy die Boodskappers kon sien sing van oorwinning en die skadulose Lig kon sien.

52 En hy was gedurig in die Paradys, en Satan het verstaan dat Ek ‘n ander wêreld wou skep, want Adam was meester op Aarde om haar te beheer en te regeer.

53 Die Duiwel is die gees van besoedeling van benede, as ‘n vlugteling het hy Sotona van die Hemele gemaak omdat sy naam Sataniël was, so het hy verskillend van die boodskappers geword,

54 maar sy geaardheid het nie sy intellek [kennis] verander wat sy begrip van Geregtigheid en oortreding betref nie.

55 En hy het sy doemvonnis verstaan en die oortreding wat hy vroeër gepleeg het, daarom het hy ‘n gedagte teen Adam verwek, op so ‘n manier het hy Eva bedrieg en met haar gemeenskap gehad,

56 maar hy het Adam nie aangeraak nie. Maar Ek vervloek onkunde, maar wat Ek vroeër geseën het, het Ek nie vervloek nie,

57 Ek het nie die adamiet vervloek nie, ook nie die Aarde nie, ook nie die kruipende diere nie, maar die besoedelde vrug van die adamiet en sy werke.

58 Ek het aan hom gesê: Aarde is jy en na die Aarde waaruit Ek jou geneem het, sal jy teruggaan. En Ek sal jou nie vernietig nie, maar jou terugstuur waaruit Ek jou geneem het.

59 Dan kan Ek jou weer neem met My Tweede Koms. En Ek seën al My skepsele, sigbaar en onsigbaar.

60 En Adam was vyf en ‘n halwe tydperke in die Paradys. En Ek seën die sewende dag, wat die Sabbat is, waarop hy rus van al sy werke.

JaHWeH skape ook die agtste dag - die ewige dag

61 EK het ook die agtste dag aangewys, dat die agtste dag die eersgeskapene sal wees nadat Ek My werk voltooi het, en dat die eerste sewe sal draai in die vorm van die sewende duisend, [2 Ezra 7:54]
62 en dat aan die begin van die agtste duisend daar ‘n tyd sal wees van nie-telling, eindeloos, met nóg jare, nóg maande, nóg weke, nóg dae, nóg ure.

63 En nou, Henog, alles wat Ek aan jou vertel het, alles wat jy in die Hemele gesien het en alles wat jy in jou boekrolle neergeskryf het, dit was deur My Wysheid dat Ek beplan het om dit alles te skape.

64 Ek het dit geskape vanuit die laagste fondamente tot die hoogste en tot die verste eindes van albei: Ek het geen raadgewer of helper nie.

65 Ek alleen is Ewig, nie deur hande gemaak nie: My onveranderlike doel is My Raadgewer, en My Woord is My daad,

66 en My Oë hou wag oor alle dinge: as Ek My Aangesig wegdraai, sal alles vergaan; maar as Ek na alle dinge kyk, sal hulle bly bestaan.

67 Dink daaraan, Henog, en besef Wie dit is wat met jou praat; en neem die Boekrolle wat jy geskryf het [en Ek gee jou Semeil en Rasuil, wat jou na My gebring het] en gaan af na die Aarde, en vertel jou seuns alles wat Ek aan jou gesê het en alles wat jy gesien het vanaf die laagste Hemele op tot by My Troon.

68 Al die leërskare wat Ek geskep het: daar is nie een tussen hulle wat teen My is nie en wat nie onderdanig aan My is nie: almal is onderdanig aan My Gesag en dien My Mag alleen.

69 En gee aan hulle die boekrolle wat jou hand geskryf het, en hulle sal dit lees en die Skepper herken, en hulle sal ook verstaan dat daar geen ander Skepper as Ek is nie;

70 en hulle sal die boekrolle wat jou hand geskryf het deurgee aan hulle kinders, en hulle kinders na hul kinders, en naasbestaandes aan naasbestaandes [bloedverwante], van een geslag na ‘n ander.

71 Want Ek gee jou, Henog, as middelaar, MíkaEl, Vors van My leërskare, want wat jy geskryf het, en wat jou vaders, Adam en Set geskryf het, sal tot aan die einde van die tyd nie vernietig word nie.

72 Ek gee aan jou My Boodskappers, Ariog en Mariog wat Ek op die Aarde geplaas het om haar te bewaak en om die verbygaande dinge te orden en om jou vader se geskrifte te bewaar sodat dit nie vernietig word in die Vloed wat gaan kom nie en wat Ek in jou geslag op die Aarde sal bring.

73 Ek ken die besoedeling van die adamiet, dat hulle nie die juk wil dra wat Ek op hulle lê nie, ook saai hulle nie die saad [hul eie geslag] wat Ek aan hulle gegee het nie, 

74 maar hulle het My juk afgegooi en hulle sal ‘n ander juk neem en waardelose saad saai, en hulle sal gode aanbid en My gesag verwerp, en die hele Aarde sal oortree met ongeregtigheid en oortredinge en verbastering,

75 en dan sal Ek ‘n Vloed op die Aarde bring: en die Aarde self sal vergaan in die magtige moeras.

76 En Ek sal een rasegte man uit jou nageslag met sy hele gesin bewaar, wat My wense sal uitvoer,

77 en uit hulle kinders sal ‘n ander nageslag verrys, die laaste [op Aarde], baie in getal en met groot verwagtinge.

78 Dan, in die loop van daardie geslag, sal die Boekrolle wat jy en jou vader geskryf het, openbaar gemaak word;

79 want die bewakers van die Aarde sal die Boekrolle toon aan manne van geloof, en die Boekrolle sal aan daardie geslag verduidelik word en dit sal hoër geag word as vantevore.

80 Maar nou, Henog, gee Ek jou ‘n verposing van dertig dae sodat jy tyd in jou huis kan spandeer en aan jou seuns alles kan vertel wat jy van My gehoor het, 

81 en jou huishouding, en elkeen wat My Gebooie met sy hele hart onderhou, laat hom lees en verstaan, daar is niemand anders behalwe Ek nie.

82 En na dertig dae sal Ek die Boodskappers na jou stuur en hulle sal jou van die Aarde af wegneem van jou seuns na My toe.

83 Want daar is ‘n plek vir jou voorberei en jy sal voor My Aangesig vir altyd leef en My geheime aanskou;

84 en jy sal My diensknegte se skrywer wees, want jy sal alles neerskryf wat op die Aarde gebeur en alles wat gedoen word deur diegene op Aarde en in die Hemele, en jy sal vir My optree as getuie in die oordeel van die Groot Eon.

85 Al hierdie dinge het JaHWeH aan my gesê asof Hy ‘n Man was wat met Sy getroue vriend praat.

Henog word na die Aarde teruggestuur

12 JaHWeH het een van die senior Boodskappers geroep, verskriklik en dreigend, en hom by my geplaas, in voorkoms was hy so wit soos sneeu en sy hande soos ys, met die voorkoms van groot ryp,

2 en hy het my gesig [met sy hande] gevries, want ek kon die verskrikking van JaHWeH nie verduur nie, soos dit nie moontlik is om die vuur van ‘n stoof en die son se hitte en die ryp in die lug te verduur nie.

3 En JaHWeH het aan my gesê: Henog, as jou gesig nie hier gevries word nie, sal geen adamiet in staat wees om na jou gesig te kyk nie. 

4 En JaHWeH het aan daardie Manne gesê wat my eerste opgeneem het: Laat Henog met julle afgaan na die Aarde en wag saam met hom tot op die vasgestelde dag. 

5 En hulle het my in die nag op my slaapbank neergesit. En Metúsalag, wat my koms verwag het, en dag en nag by my slaapbank gewaak het, was gevul met ontsag toe hy my hoor kom, en ek het aan hom gesê: 

6 Laat my hele huishouding bymekaarkom sodat ek hulle alles kan vertel.

Henog se afskeidsrede

13 EN nou, my kinders, luister na wat julle vader sê en na al die gebooie wat ek julle vandag gee:

2 Lei julle lewens asof voor die Aangesig van JaHWeH en sien toe dat alles wat julle doen, volgens die wil van JaHWeH is.

3 Want ek is op die bevel van JaHWeH na julle gestuur, om vir julle alles te vertel wat is en alles wat sal wees tot op die dag van die oordeel.

4 En nou, my kinders, dis nie deur my eie mond dat ek vandag met julle praat nie, maar deur die Mond van JaHWeH, wat my na julle gestuur het.

5 Want julle hoor die woorde uit my mond, ‘n man wat geformeer is net soos julle;

6 maar ek het die woorde van JaHWeH gehoor uit die vurige Mond van JaHWeH [want JaHWeH se Mond is ‘n vurige oond en Sy woorde ‘n vurige vlam wat daaruit voortkom].

7 Julle, my kinders, julle sien my gesig, die gesig van ‘n man wat soos julle geformeer is; maar ek het die Aangesig van JaHWeH gesien soos ‘n stuk Yster wat in die vuur verhit word sodat dit vonke strooi.

8 Want julle sien ‘n man se oë, die oë van ‘n man wat soos julle geformeer is; maar ek het JaHWeH se Oë gesien soos die strale van die skynende son wat die menslike oog verblind.

9 Julle, my kinders, julle sien my regterhand aan julle beduie, die hand van ‘n man wat net soos julle gemaak is, maar ek het die Regterhand van JaHWeH voor my sien beweeg en die Hemele sien vul. 

10 Julle kan sien hoe groot my liggaam is, dit is net soos julle s’n; maar ek het gesien hoe groot JaHWeH is, dat Hy onmeetbaar, onvergelykbaar is en geen einde het nie.

11 Want julle hoor die woorde van my mond; maar ek het die woorde van JaHWeH gehoor, soos groot donder en onophoudelike dreuning van die wolke.

12 En nou, my kinders, luister na iemand wat oor ‘n aardse koning spreek en sê:

13 Dit is angswekkend en gevaarlik om voor ‘n aardse koning te staan, verskriklik en baie gevaarlik, want die koning se wil is dood en die koning se wil is lewe.

14 Maar om te staan voor die Koning van konings - wie kan die oneindige Vrees of die groot hitte verduur?

15 Maar JaHWeH het een van Sy Boodskappers in beheer van Tartarus geroep en hom by my gesit, en die voorkoms van die Boodskapper was soos sneeu, en sy hande was ys, en hy het my gesig afgekoel [want ek kon nie die angs van die vurige hitte verduur nie].

16 Toe het JaHWeH al hierdie woorde met my gepraat.

17 Dus nou, my kinders, weet ek alles, sommige uit die Mond van JaHWeH, ander het ek met my oë gesien, van die begin tot die einde en van die einde tot die hernuwing.

18 Ek weet alles, en ek het in die boekrolle neergeskryf die omvang van die Hemele en alles wat daarin is:

19 Ek het hulle bewegings gemeet en ek ken hul leërmagte: Ek het die telling van die Sterre voltooi, ‘n groot menigte sonder getal.

20 Watter man kan hulle omwentelinge of hulle beweginge verstaan, of hul terugkeer, of diegene wat hulle lei of diegene wat gelei word?

21 Selfs nie die Boodskappers ken hulle getal nie: maar ek het hulle name neergeskryf.

22 Ek het die omtrek van die son gemeet en ek het sy strale genommer en sy ingang en sy uitgang en al sy beweginge: ek het hulle name neergeskryf.

23 En ek het die omtrek van die maan gemeet en sy bewegings elke dag, die afneming van sy lig elke dag en uur; en ek het die name in die boekrolle neergeskryf. 

24 Die woonplekke van die Wolkkolom en hul monde en hul Vleuels en hul reën en hulle druppels het ek ondersoek; en ek het geskryf van die gerammel van die donder en die wonder van die weerlig.

25 En hulle het aan my hulle Bewaarders gewys en die deurgange wat vir hulle uitgemeet was waarin hulle op en af kon gaan [hulle gaan gebonde op en kom gebonde af, sodat hulle nie met ruwe geweld die Wolkkolom af skeur en alles op Aarde vernietig nie].

26 Ek het die skatte van die sneeu en die stoorkamers van die ys en die koue lug neergeskryf. 

27 Ek het opgelet hoe die Bewaarders van tyd tot tyd die wolke vul, tog is die skatte nie uitgeput nie.

28 Ek het die rusplekke van die Geeste/winde neergeskryf: Ek het gekyk en gesien hoe hulle Bewaarders hulle skale en mates bring: 

29 Eers plaas hulle die Geeste/winde op die skaal en dan in die maat, en hulle is volgens hul maat uitgelaat oor die hele Aarde sodat hulle nie met ruwe asem die Aarde laat skud nie.

30 Vandaar is ek ondertoe geneem en het gekom by die plek van oordeel; en ek het die Doderyk/Sheol sien oopgaan en ek het daar ‘n stuk gelyk grond gesien soos ‘n tronk, ‘n oordeelsplek sonder weerga. 

31 En ek het afgegaan en het neergeskryf al die oordele van diegene wat geoordeel is, en ek het al hulle vertwyfeling gesien en ek het gesug en geween ter wille van die verdoemenis van die wettelose en ek het vir myself gesê:

32 Geseënd is die man wat nooit gebore is nie, of wat na sy geboorte, sonder oortreding in die Oë van JaHWeH gelewe het, sodat hy nie na hierdie plek sal kom en die juk van hierdie plek moet dra nie.

33 En ek het die bewaarders van die sleutels van die Doderyk/Sheol gesien wat by die ontsaglike poorte gestaan het: [Openbaring 9:1]
34 Hulle gesigte was soos die gesigte van groot adders, hulle oë soos kerse wat doodgegaan het, hulle tande was ontbloot en het tot by hulle bors gereik. [Openbaring 9:8]
35 En ek het openlik aan hulle gesê: Mag dit wees dat ek julle nie gesien het, of gesien het wat julle doen nie, mag geeneen van my afstammelinge ooit na julle kom nie.

36 En vandaar het ek opgegaan na die Paradys van die regverdiges; en ek het daar ‘n geseënde plek gesien, en elke skepsel is geseënd, en almal leef in Vreugde en Blydskap, en in onmeetbare Lig en in die Ewige Lewe.

37 En ek het gesê, my kinders [en nou sê ek dit weer aan julle], geseënd is die man wat die Naam van JaHWeH vrees,

38 wat Hom sal dien asof hy altyd voor Sy Aangesig is, en slagdiere as aanbiedinge gee van die lewe, en wat sy lewe sal leef en sterwe.

39 Geseënd is die man wat sal doen wat regverdig en Reg is en die naakte met klere klee en brood gee aan die wat honger het.

40 Geseënd is die man wat ‘n voorvegter vir die weduwees en die wese sal wees en wat almal sal help teenoor wie daar ‘n onreg gepleeg is.

41 Geseënd is die man wat die onseker weg sal weier en sal loop op die Weg van Geregtigheid.

42 Geseënd ook is die man wat die saad van Geregtigheid saai, want hy sal sewevoudig maai.

43 Geseënd is die man in wie die Waarheid is en wat die waarheid teenoor sy naaste spreek.

44 Geseënd is die man op wie se lippe waaragtige Medelye is en Sagmoedigheid.

45 Geseënd is die man wat die werke van JaHWeH verstaan en Hom vereer en deur Sy werke weet wie hulle gemaak het. [MattithJaHûW 5:1-12]

46 En kyk, my kinders, nadat ek die dinge wat op Aarde verorden is ondersoek het, het ek hulle neergeskryf.

47 Ek het al die jare vergelyk, en van die jaar het ek die maande gemeet, en van die maande het ek die dae getel, en van die dae het ek die ure getel.

48 Ek het die ure gemeet en hulle uitgeskryf.

49 Ek het onderskei tussen verskillende soorte adamiete op Aarde; en ek het gemeet en elke mate bewys en elke eerlike balans soos wat JaHWeH my beveel het.

50 En ek het ‘n verskil in hierdie dinge gevind: een jaar is belangriker as ‘n ander jaar, een dag belangriker as ‘n ander dag, een uur belangriker as ‘n ander uur.

51 So is ook een adamiet belangriker as ‘n ander adamiet - een oor sy groot besittings, ‘n ander oor sy wysheid, ‘n ander oor sy intellek, sy vaardigheid en sy vermoë om stil te bly; ‘n ander weer oor sy suiwerheid, sy jeug, skerp humor, die vorm van sy liggaam of sy redelikheid.

52 Maar daar is geeneen groter as die adamiet wat JaHWeH vrees nie; want hulle wat JaHWeH vrees, sal vir ewig vereer word.

53 JaHWeH het die adamiet met Sy eie Hande geskape en na die beeltenis van Sy eie gesig: klein en groot het JaHWeH hom gemaak.

54 Hy wat die gesig van ‘n adamiet beskimp, beskimp die gesig van JaHWeH; hy wat die gesig van ‘n adamiet verafsku, verafsku die gesig van JaHWeH: gramskap en groot oordeel is aangewys vir diegene wat in die gesig van ‘n adamiet spuug.

55 Maar geseënd is die man wat sy hart na elke adamiet draai, om diegene wat veroordeel word, te help, om die gevalle een orent te help en om te gee aan die armes;

56 want op die dag van die groot oordeel sal al die adamiet se dade deur die Boekrol herroep word. [Openbaring 5:1]
57 Geseënd is die man wie se mate eerlik is, en sy gewig eerlik en sy balans eerlik;

58 want op die dag van die groot oordeel sal elke mate en elke gewig en elke balans uitgestal word soos op die mark en elke adamiet sal die waarheid omtrent sy mate ken en sy beloning daarvolgens ontvang.

59 Die adamiet wat ‘n slagdier voor die Aangesig van JaHWeH slag, JaHWeH sal sy sake laat floreer: die adamiet wat die lamp voor die Aangesig van JaHWeH met olie vul en nie ware oordeel ken nie, JaHWeH sal nie net sy skat in die Hemele vermeerder nie, JaHWeH sal sy skure met koring vul.

60 Het JaHWeH brood of kerse of skape of beeste nodig? Nee, glad nie; maar op hierdie manier toets JaHWeH die hart van die adamiet. JaHWeH eis suiwer harte.

61 Want dan sal JaHWeH Sy groot Lig stuur en in Hom sal die oordeel wees; en wie, as Hy daar is, kan verberg word? Luister, my kinders, en neem in die woorde van my lippe.

62 As enigiemand geskenke na ‘n aardse heerser bring, en trouelose gedagtes in sy hart koester, en die heerser weet daarvan, sal hy nie teenoor hom vertoorn wees en sy geskenke weier nie, en hom nie oorgee aan die oordeel nie?

63 Of as ‘n man homself suiwer voordoen voor ‘n ander deur misleiding van die tong, maar besoedel is in sy hart, sal die ander nie die verraad van sy hart herken en hom verdoem omdat sy ontrou aan almal duidelik was nie?

64 En wanneer JaHWeH die groot Lig stuur, dan sal daar oordeel wees vir die regverdige en die ongehoorsame en niemand sal ontsnap nie.

65 Nou, my kinders, hou al hierdie dinge in gedagte en skenk aandag aan wat julle vader sê: aan alles wat ek julle vertel het, net soos JaHWeH my beveel het.

66 Neem hierdie boekrolle wat met julle vader se hand geskryf is en lees hulle en leer daaruit die werke van JaHWeH, en as julle die geskrifte nakom, sal julle nie teen JaHWeH oortree nie;

67 want daar is niemand anders behalwe JaHWeH nie, nie in die Hemele nie, ook nie op die Aarde nie, ook nie in die plekke benede nie, ook nie in ‘n fondasie nie. 

68 Dis niemand behalwe JaHWeH wat die fondamente op die onbekende gevestig het nie, wat die Hemele bo die onsigbare uitgestrek het,

69 die Aarde op die water gesit en haar bevestig het op die wankelbare, wat alleen die ontelbare dinge in die skepping gemaak het;

70 [want wie het die stof van die Aarde, of die sand van die see, of die druppels van die wolke getel?]

71 Wie het die Aarde en die see saamgebind met onoplosbare bande, wat uit vuur die onbegryplike skoonheid van die Sterre geslaan het en die Hemele versier het,

72 wie het alle dinge geskep sodat dit wat onsigbaar was, sigbaar geword het, terwyl Hyself onsigbaar was...

73 [Het JaHWeH nie gesê nie: Ek het die Sterre uit vuur gesny, en die Hemele daarmee versier, en dit in hul midde geplaas.

74 Die son reis volgens die sewe hemelse bane wat die bepaling is van honderd twee-en-tagtig trone, dan gaan hy onder op ‘n kort dag; en na weer honderd-twee en tagtig, gaan hy onder op ‘n lang dag.

75 En hy het twee trone waarop hy rus, wat heen en weer wentel bo die trone van die maande. Vanaf die sewentiende dag van die maand Tsivian gaan hy af na die maand Thevan, en vanaf die sewentiende van Thevan gaan hy op.

76 En so kom hy naby die Aarde, dan is die Aarde bly en laat haar vrugte groei en wanneer hy weggaan, dan is die Aarde hartseer en die vrugte het geen bloeityd nie].

77 Dit alles het Hy gemeet met die goeie maat van die ure, en Hy het ‘n maat deur Sy Wysheid vasgestel van die sigbare en die onsigbare. Van die onsigbare het Hy alles gemaak wat sigbaar is, terwyl Hyself onsigbaar is.

78 En gee hierdie Boekrolle deur na julle kinders, en sien toe dat julle kinders dit deurgee aan hulle kinders en aan al julle bloedverwante en al julle geslagte, aan hulle wat Wysheid het en JaHWeH vrees; 

79 en hulle sal dit [die Boekrolle] ontvang en sal meer Vreugde daaruit put as uit enige uitsoekkosse, en hulle sal dit lees en vashou daaraan.

80 Maar die dwase en diegene wat JaHWeH nie ken nie, sal dit nie aanneem nie en sal dit verwerp; want die juk daarvan sal vir hulle te swaar wees.

81 Geseënd is die man wat sy juk sal dra en vashou daaraan, want hy sal beloning op die dag van die Groot Oordeel vind.

82 Want ek sweer aan julle, my kinders, dat voor die adamiet bestaan het, is daar ‘n plek van oordeel vir hom voorberei; en ‘n maat en ‘n gewig waardeur hy getoets sal word, is vooraf vir hom toeberei.

83 En ek sal elke adamiet se dade neerskryf en niemand sal kan ontsnap nie. [Exodus 32:33; Psalm 69:28]
84 Daarom, my kinders, leef julle volle lewe in lydsaamheid en sagmoedigheid, sodat julle die ewigheid wat gaan kom, sal beërwe.

85 En elke hou en elke wond en elke skroeiende hitte en elke besoedelde woord, as dit na jou kom terwille van JaHWeH, verduur dit; [MattithJaHûW 5:11]
86 en alhoewel jy sal kan vergeld, moenie teen jou naaste vergeld nie, want vergelding kom JaHWeH toe, Hy sal jou wreker op die dag van oordeel wees.

87 Verduur die verlies van jou goud en jou silwer ter wille van jou broer, sodat jy hemelse skatte op die dag van oordeel mag ontvang.

88 En steek jou hande uit na die weduwees en die wese, en help die armes met al jou mag, en hulle sal ‘n beskerming wees in die tyd van beproewing. [Psalm 41:1, 2]
89 Elke harde en swaar juk, as dit na julle kom ter wille van JaHWeH, verduur dit, en so sal julle jul beloning ontvang op die dag van die oordeel.

90 Dit is goed om in die oggend en in die middag en in die aand van die dag in die Huis van JaHWeH in te gaan en die Skepper van alle dinge te vereer.

91 Geseënd is die man wat sy hart oopmaak vir lofprysing en wat JaHWeH loof: vervloek is hy wat sy hart oopmaak vir verguising en om sy naaste te beskinder.

92 Geseënd is die man wat sy mond open en JaHWeH seën en verhoog: vervloek is hy wat sy mond oopmaak om te vloek en te laster voor die Aangesig van JaHWeH.

93 Geseënd is die man wat al die werke van JaHWeH eer: vervloek is hy wat die skepping van JaHWeH beskimp.

94 Geseënd is die man wat die werke van sy eie hande aanskou om dit tot stand te bring: vervloek is hy wat na ‘n geleentheid soek om die werke van ander te vernietig.

95 Geseënd is die man wat afkyk en die wat geval het, ophef; vervloek is hy wat kyk en gretig is vir die vernietiging van wat nie aan hom behoort nie.

96 Geseënd is die man wat die ou fondamente van die vaders onderhou: vervloek is hy wat die wette van die vaders en die grense vernietig.

97 Geseënd is die man wat Vrede saai: vervloek is hy wat die Vrede van ander vernietig.

98 Geseënd is die man wat Vrede spreek, en Vrede sy met hom: vervloek is hy wat geen Vrede spreek en in wie se hart geen Vrede is nie.

[98 Geseënd is hy wat met ‘n nederige mond en hart spreek: vervloek is hy wat Vrede met sy mond spreek, terwyl daar geen Vrede in sy hart is nie, maar die swaard.]

99 Want al hierdie dinge sal openbaar gemaak word in die weegskale en in die Boekrolle op die dag van die Groot Oordeel.

100 Dus, my kinders, bewaar julle harte van die besoedeling, volgens die balans van die Lig, wees erfgename vir ewig.

101 Julle mag nie sê: ons vader is by JaHWeH en in antwoord op sy gebede sal ons oortredinge vergewe word nie.

102 Julle sien dat ek al die dade van die adamiet opteken; en niemand kan vernietig wat my hand geskryf het nie, want JaHWeH sien alles. [Exodus 32:33; JeségiEl 9:3]

103 Dus nou, my kinders, luister na al julle vader se woorde, alles wat ek aan julle sê: sodat dit ‘n Erflating van Vrede vir julle sal wees.

104 En die Boekrolle wat ek aan julle gegee het, moet dit nie wegsteek nie: verduidelik dit aan almal wat die begeerte het om daarin te kyk, want hulle mag miskien die werke van JaHWeH herken.

105 Want kyk my kinders, die dag van die aangewese tyd kom nader, en die aangewese tyd laat my geen keuse nie, die Boodskappers wat saam met my moet gaan, staan voor my: en more sal ek opgaan tot in die hoogste Hemele, na my ewige erfenis.

106 Dit is waarom ek julle beveel, my kinders, om al die dinge van JaHWeH te doen.

Metúsalag roep die oudstes bymekaar

14 EN Metúsalag het sy vader Henog geantwoord: Watter soort voedsel, vader, wil u hê moet ons vir u gereed kry, sodat u ons huise kan seën en u seuns, en u hele huishouding, om u adamiete te verhoog voordat u weggaan?

2 En Henog het sy seun geantwoord en gesê: Luister, my kind, van die dag af wat JaHWeH my gesalf het met die olie van Sy Glansrykheid, het ek nog geen voedsel ingeneem nie: voedsel is van geen waarde vir my nie en ek het geen behoefte aan aardse voedsel nie. 

3 Maar roep jou broers en die hele huishouding en die oudstes van my volk, sodat ek met hulle kan praat en dan vertrek. 

4 En Metúsalag het haastig gegaan, sy broers Regim en Ariïm en Agasugan en Garimion en al die oudstes van die volk bymekaar geroep; en hy het hulle na sy vader Henog gebring, en hulle het voor hom neergebuig.

5 En Henog het hulle ontvang en hulle geseën en hy het hulle geantwoord en gesê:

Henog praat met die oudstes van die volk

15 LUISTER, my kinders. In die dae van julle vader, Adam, het JaHWeH na die Aarde gekom om haar te besoek en ook al die wesens wat Hy self gemaak het.

2 Toe het JaHWeH al die vee van die Aarde en al die reptiele van die Aarde en al die voëls met vlerke ontbied, en hulle na jul vader, Adam, gebring sodat hy name aan alles op Aarde moes gee.

3 En JaHWeH het hulle by hom gelaat en Hy het elke ding aan hom onderwerp as sy mindere en dat dit gehoorsaam moes wees aan die adamiet.

4 Want JaHWeH het die adamiet geskape en hom aangestel oor al Sy besittings: om die adamiet se ontwil sal daar geen oordeel wees vir ‘n enkele siel van die wilde dier van die veld nie, maar slegs vir die adamiet, want die adamiet het ‘n spesiale plek.

5 Daar is een plek in die Groot Eon vir al die siele van die wilde diere, en een kraal en een weiveld;

6 want die siel van ‘n dier wat JaHWeH gemaak het sal nie vergaan voor die dag van oordeel nie, maar alle siele sal die adamiet beskuldig.

7 Die adamiet wat die siel van ‘n dier sleg voed, oortree teen sy eie siel; maar die adamiet wat ‘n rassuiwer slagdier sonder gebrek naderbring - hy genees sy eie siel.

8 En die adamiet wat ‘n rassuiwer aanbieding van voëls sonder gebrek naderbring - dit is genesing vir sy siel.

9 En alles wat julle as voedsel het, bind dit by vier bene vas, dit is genesend [hy genees sy eie siel].

10 Die adamiet wat ‘n dier doodmaak sonder om hom vas te bind - dit is ‘n besoedelde gebruik [hy oortree teen sy eie siel].

11 Die adamiet wat in die geheim ‘n dier beseer - dit is ‘n besoedelde gebruik [hy oortree teen sy eie siel]. 

12 ‘n Adamiet wat ‘n ander se siel benadeel, benadeel sy eie siel; en daar is vir hom nooit enige genesing nie.

13 ‘n Adamiet wat moord pleeg, maak sy eie siel dood; en daar is vir hom nooit genesing nie.

14 Die adamiet wat vir ‘n ander ‘n strik stel, val self daarin, en daar is vir hom nooit genesing nie;

15 en ‘n adamiet wat ‘n ander voor die gereg sleep, sy eie oordeel sal tot in ewigheid nie ophou nie.

16 Nou daarom, my kinders, hou julle harte weg van Ongeregtigheid vir wie JaHWeH haat, en bo alles, van elke lewende siel wat deur JaHWeH gemaak is.

17 Soos wat ‘n adamiet JaHWeH vra vir sy siel, so sal hy aan elke lewende wese doen, want in die Groot Eon is daar baie woonplekke vir die adamiet voorberei, sommige baie suiwer huise en ander ontelbare besoedelde huise. [JeHôWganan 14:2]
18 Geseënd is die adamiet wat in die geseënde huise ingaan, want in die besoedelde is daar geen moontlikheid van bekering nie.

19 En as ‘n adamiet hom in sy hart voorneem om ‘n geskenk aan JaHWeH aan te bied, en sy hande doen dit nie, dan sal JaHWeH die werke van sy hande tot niks bring, sodat daar geen wins daarin is nie.

20 As sy hande dit doen en sy hart verskil van mening, selfs al sou die twyfel in sy hart voortduur, sal dit hom nie skade bring nie. [Prediker 5:3]
21 Geseënd is die man wat in geduld ‘n geskenk aan JaHWeH aanbied, want hy sal sy beloning kry. 

22 En as ‘n adamiet belowe dat hy op ‘n gegewe tyd ‘n geskenk aan JaHWeH sal aanbied en dit doen, dan sal hy sy beloning kry;

23 maar as die tyd wat hy gestel het verbygaan, en tog kom hy sy belofte daarna na, en dit is werklik berou, sal hy nogtans nie geseën word nie, want elke vertraging is ‘n rede tot krenking. 

24 En as ‘n adamiet die naaktes klee en brood gee aan die wat honger het, sal hy sy beloning ontvang, maar as sy hart anders voel, sal hy ‘n verloorder wees en niks wen nie.

25 En as die arm man versadig is en sy hart is hoogmoedig, dan sal hy al die voorspoed [goeie behandeling] verloor en geen voordeel kry nie; want JaHWeH verag ‘n hoogmoedige adamiet.

Die volk groet Henog

16 EN so het dit gekom dat toe Henog met sy seuns en met die oudstes van die volk gepraat het, het al die adamiete en al sy naastes [die hele volk] JaHWeH na Henog hoor roep.

2 En hulle het saam besluit en gesê: Laat ons gaan en vir Henog groet.

3 En omtrent tweeduisend mans het bymekaar gekom en hulle het gegaan na die plek Asugan, waar Henog en sy seuns was en die oudstes van die volk.

4 En almal het Henog gegroet en gesê: Jy, wie JaHWeH, die ewige Koning, geseën het, seën nou jou volk en verhoog ons in die Oë van JaHWeH, want JaHWeH het jou uitgekies en jou aangewys om ons oortredinge weg te neem.

Henog praat met die volk

17 EN Henog het sy volk geantwoord en gesê: Luister, my kinders. Voor alle dinge was, voor die skepping plaasgevind het, het JaHWeH die tyd van die skepping vasgestel.

2 Daarna het Hy Sy hele skepping geskape, beide dit wat sigbaar is en dit wat onsigbaar is; en na dit alles het Hy die adamiet na Sy eie beeld geskape,

3 en Hy het in hom oë geplaas om te sien en ore om te hoor en ‘n hart om te dink en ‘n verstand om te oorweeg.

4 Toe het JaHWeH die jaar tot voordeel van die adamiet georden en Hy het dit verdeel in seisoene en in ure sodat die adamiet die veranderinge en die einde van die seisoene kan waarneem, die begin van die jare en die einde van die maande en dae en die ure, en dat hy die lengte van sy eie lewe kan meet.

5 Wanneer die hele skepping wat deur JaHWeH tot stand gebring is tot ‘n einde kom, en elke adamiet na die Groot Oordeel van JaHWeH gaan, dan sal die seisoene vergaan, en daar sal geen jare meer wees nie,

6 ook sal die maande en die dae en die ure nie meer bereken word nie, maar daar sal ‘n enkele tydperk wees.

7 En al die regverdiges wat JaHWeH se oordeel ontsnap, sal verenig word met die Groot Eon, en die Eon sal verenig met die regverdiges en hulle sal vir ewig lewe.

8 En hulle sal geen arbeid meer hê nie, nóg lyding, nóg smart, nóg vrees vir vervolging, nóg barensweë, nóg nag, nóg Duisternis,

9 maar hulle sal om hulle ‘n groot en wonderlike Lig vir ewig hê en ‘n onvernietigbare muur en in die groot Paradys sal hulle die skuiling hê van ‘n ewige woonplek. [Openbaring 21:22]

10 Geseënd is die regverdiges wat die Oordeel van JaHWeH sal ontsnap, want hulle gesigte sal so helder soos die son skyn.

11 So nou, my kinders, bewaar julle siele van alle ongeregtigheid, van alles wat JaHWeH haat.

12 Leef jul lewens asof voor die Aangesig van JaHWeH en dien Hom alleen en bring aan Hom elke aanbieding wat verorden is. 

13 As julle opkyk na die Hemele, JaHWeH is daar, want JaHWeH het die Hemele geskape: as julle na die Aarde en na die see kyk, en julle die dinge onder die Aarde aanskou, JaHWeH is daar ook, want JaHWeH het alles geskape.

14 Niks wat julle doen, kan verborge wees van die Oë van JaHWeH nie.

15 Laat dit wees met lydsaamheid en sagmoedigheid en in die teistering van julle droefheid dat julle hierdie wêreld van lyding verlaat.

Henog word in die Hemele opgeneem

18 TERWYL Henog met sy volk gepraat het, het JaHWeH ‘n duisternis oor die Aarde gestuur en dit was donker, en die duisternis het die adamiete wat by Henog gestaan het, oordek.

2 En die Boodskappers het gou gemaak en Henog opgeneem en hom gelei tot by die hoogste Hemele; en JaHWeH het hom ontvang en Hy het hom voor Sy Aangesig vir ewig geplaas.

3 En die duisternis het van die Aarde gewyk en dit was lig en die adamiete het gesien en verstaan hoe Henog weggeneem is; en hulle het Elohim vereer en teruggegaan na hulle wonings.

Die bepaalde tyd waarop Henog op Aarde was

19 HENOG was gebore op die sesde dag van die maand Tsivan en het drie-honderd-vyf-en-sestig jaar geleef. Hy is opgeneem in die Hemele op die eerste dag van die maand Tsivan en het vir dertig dae in die Hemele gebly.

2 Hy het al hierdie tekens van die skepping wat JaHWeH geskep het, neergeskryf en het driehonderd ses-en-sestig Boekrolle geskryf, en hulle aan sy seuns oorhandig en vir dertig dae op die Aarde gebly en hy is weer in die Hemele opgeneem op die sesde dag van die maand Tsivan op die presiese dag en uur waarop hy gebore is.

3 Soos wat elke mens se natuur in hierdie lewe duister is, so is ook sy bevrugting, geboorte en vertrek uit hierdie lewe. Op die oomblik van sy bevrugting, op daardie oomblik is hy gebore en op daardie oomblik het hy ook gesterf.

20. Metúsalag bou ‘n altaar

20 EN Metúsalag het gou gemaak ... en my broers, die seuns van Henog, en hulle het ‘n altaar gebou op die plek Asugan waar Henog weggeneem is en hulle het skape en vee geneem en dit voor JaHWeH geslag.

2 En hulle het al die adamiete wat saam met hulle was, bymekaar geroep om fees te vier; en die adamiete het geskenke vir Henog se seuns gebring en hulle was vrolik en hulle het hul vir drie dae lank verbly.

Metúsalag word Hoë Priester

21 OP die derde dag met sononder, het die oudstes van die volk na Metúsalag gekom en gesê:

2 Gaan en staan voor die Aangesig van JaHWeH en voor jou volk en voor die altaar van JaHWeH en jy sal deur jou volk vereer word.

3 En Metúsalag het sy volk geantwoord: JaHWeH, die Elohey van my vader Henog self, Hy sal self ‘n priester uit die volk oproep.

4 En die volk het die hele nag daar by die plek Asugan gewag en Metúsalag het by die altaar gebly en tot JaHWeH gebid en gesê: 

5 Ewige JaHWeH, die enige El, wat ons vader, Henog, uitverkies het, U, o JaHWeH, moet ‘n priester vir U volk aanwys, en aan hulle harte begrip gee om U Glansrykheid te vrees en alles te doen volgens U wil.

6 En Metúsalag het aan die slaap geraak en JaHWeH het aan hom in ‘n visioen in die nag verskyn en aan hom gesê:

7 Luister, Metúsalag, Ek is JaHWeH, die Elohey van jou vader, Henog: luister na wat jou volk sê en staan voor hulle en voor My altaar en Ek sal jou voor My volk verhoog al die dae van jou lewe.

8 En Metúsalag het opgestaan uit sy slaap en Hom wat aan hom verskyn het, geseën.

9 En die oudstes van die volk het in die oggend na Metúsalag gekom en JaHWeH Elohim het Metúsalag se hart verander sodat hy geluister het na wat die volk sê en hy het aan hulle gesê: Laat JaHWeH julle Elohey, doen wat hierdie volk wil hê.

10 Sarsan en Garmis en Sazas en die oudstes van die volk het gou gemaak en Metúsalag opgetooi in pragtige klere en het ‘n skitterende kroon op sy kop geplaas en die volk het gou skape en vee en allerhande soorte voëls wat aangewys is, gebring sodat Metúsalag voor die Aangesig van JaHWeH en voor die volk kon slag.

11 Metúsalag het na die altaar opgegaan na JaHWeH, soos die Môrester wanneer hy opkom, en die hele volk het hom gevolg.

12 Metúsalag het by die altaar gestaan en die hele volk was om die altaar vergader.

13 En die oudstes van die volk het die skape en die vee geneem en hulle vier bene vasgebind en hulle by die kop van die altaar neergelê en die volk het aan Metúsalag gesê: Vat jou mes en slag hierdie aangewese slagdiere voor die Aangesig van JaHWeH.

14 En Metúsalag het sy hand na die Hemele uitgestrek en JaHWeH aangeroep en gesê:

15 O ek, my Elohey, wie is ek om te staan by die hoof van U altaar en aan die hoof van U volk! En nou, my Elohey, JaHWeH, sien neer op U dienskneg en op die hoofde van U hele volk en op al diegene wat uitverkies is, en betoon Barmhartigheid aan U dienskneg voor hierdie volk, dat hulle mag verstaan dat U verorden het ‘n priester vir U volk. 

16 Terwyl Metúsalag gebid het, het die altaar geskud en die mes het van die altaar af in die lug opgestyg en in Metúsalag se hand gespring voor die hele volk.

17 En die volk het gebewe en JaHWeH vereer; en Metúsalag was van daardie dag af voor die Aangesig van JaHWeH vereer en geëer voor die hele volk.

18 En Metúsalag het die mes geneem en alles wat die volk gebring het, geslag.

19 En die volk was verheug en was vrolik voor die Aangesig van JaHWeH en voor Metúsalag op daardie dag; en daarna het elkeen na sy eie huis gegaan.

JaHWeH verskyn in ‘n droom aan Metúsalag

22 MAAR Metúsalag het van daardie dag af as die hoof van die altaar gestaan en as die hoof van die volk.

2 In eenduisend vierhonderd-en-tagtigste jaar het hy die hele Aarde verken en almal opgesoek wat in JaHWeH geglo het en ook die wat afvallig geraak het:

3 Hy het hulle reggehelp en bekeer; en geen man kon gevind word wat afvallig was van die Weë van JaHWeH nie, al die dae wat Metúsalag geleef het.

4 En JaHWeH het Metúsalag geseën in sy gawes en geskenke, in al sy bediening voor die Aangesig van JaHWeH.

5 En toe Metúsalag se dae naby hulle einde was, het JaHWeH aan hom in die nag in ‘n visioen verskyn en aan hom gesê: Luister, Metúsalag, Ek is die Elohey van jou vader, Henog.

6 Ek wil hê jy moet weet dat die dae van jou lewe hier op ‘n einde is en dat die dag van jou rus nader kom.

7 Roep Nir, jou seun Lameg, se tweede seun, en tooi hom in jou gewyde klere en plaas hom by My altaar en vertel hom alles wat gedurende sy lewe sal gebeur. Want die tyd kom vir die verwoesting van die hele Aarde en van elke adamiet en alles wat op Aarde beweeg. 

8 Want gedurende sy lewe sal daar groot wanorde op Aarde wees, want die adamiet het afgunstig op mekaar geword; en mense sal mense onderdruk en nasie sal teen nasie oorlog voer: die hele Aarde sal gevul word met besoedelde bloed en wanorde.

9 Meer nog, hulle sal afvallig raak van hulle Skepper en aanbid wat in die Hemele bevestig is en wat op die Aarde beweeg en die golwe van die see; en die Teenstander sal homself vergroot en hom verbly in wat hulle doen tot My verdriet.

10 Die hele Aarde sal haar orde verander, en al die vrugte en al die gras sal hulle seisoene verander, want hulle sal wag op die tyd van vernietiging; en al die nasies van die Aarde sal afvallig raak tot My verdriet.

11 En dan sal Ek die Afgrond beveel en hy sal homself uitstort op die Aarde, en die skatte van die waters van die Hemele sal hulle uitstort op die Aarde en alles sal sonder vorm wees soos dit in die begin was; [Openbaring 9:2]
12 en die ganse struktuur van die Aarde sal vergaan, en die hele Aarde sal bewe en sy standvastigheid verloor van daardie dag af.

13 En dan sal Ek vir Noag, Lameg se oudste seun, bewaar; en Ek sal uit sy nageslag ‘n ander wêreld voortbring, en sy nageslag sal vir altyd bestaan [in stand bly].

14 En toe hy uit sy slaap opstaan, was Metúsalag baie bekommerd oor sy droom.

15 Hy het al die oudstes van die volk geroep en hulle alles vertel wat JaHWeH aan hom gesê het en die visioen wat JaHWeH aan hom openbaar het, en hulle het hom geantwoord:

16 JaHWeH het die mag om te doen wat Hy wil; dus moet jy nou alles doen wat JaHWeH aan jou gesê het.

17 Metúsalag het Nir, Lameg se tweede seun, geroep en hom voor die hele volk in die priesterlike kleed getooi en hy het hom by die hoof van die altaar geplaas en hom alles geleer wat hy onder die volk moet doen.

18 En Metúsalag het aan die volk gesê: Aanskou Nir! Aanskou, hy sal van vandag af julle leier wees en die gids van die vorste.

19 En die volk het Metúsalag geantwoord: Mag die Woord van JaHWeH oor ons vervul word soos wat Hy aan jou belowe het.

20 En terwyl Metúsalag met die mense gepraat het, was sy gees gekwel en hy het op sy knieë geval en sy hande uitgestrek na die Hemele en tot JaHWeH gebid en terwyl hy bid, het sy gees hom verlaat.

21 Nir het gou gemaak, asook die hele volk, en ‘n graftombe vir Metúsalag gebou; en hulle het wierook en soetriet en baie dinge daarin gesit om dit te wy.

22 En Nir en die volk het gegaan en Metúsalag se liggaam in die grafkelder wat hulle vir hom gebou het, neergelê en dit toegemaak.

23 En die volk het gesê: Geseënd is Metúsalag voor die Aangesig van JaHWeH en voor die hele volk.

24 Daarna het hulle bymekaar gekom en Nir het aan die volk gesê: Maak gou vandag en bring die skaap en die bul en die tortelduif en die duif sodat ons voor die Aangesig van JaHWeH kan slag sodat Hy Hom kan verbly in vandag, en gaan dan terug na julle eie huise.

25 En die volk het na Nir, die priester, geluister: hulle het gou gemaak en die slagdiere gebring en hulle vasgebind by die hoof van die altaar en Nir het die slagmes geneem en voor die Aangesig van JaHWeH geslag.

26 En die volk het gou gemaak en gedoen wat aan hulle gesê is en hulle was die hele dag lank vrolik voor die Aangesig van JaHWeH: hulle het die Majesteit JaHWeH, die Verlosser van Nir, voor die volk verhoog.

27 Van daardie dag af was daar Vrede en orde dwarsoor die hele Aarde in Nir se dae, vir tweehonderd-en-twee jaar lank.

28 En daarna het die volk van JaHWeH afvallig geraak en jaloers op mekaar begin word: en adamiete het teen adamiete opgestaan en nasie het teen nasie in stryd opgestaan en daar was groot opskudding.

29 En Nir, die priester, het daarvan te hore gekom, en hy was baie ontsteld en het aan homself gesê: Die tyd het gekom dat die woorde vervul word wat JaHWeH tot my grootvader, Metúsalag gespreek het.

Nir se vrou sterf en ‘n seun word gebore

23 EN kyk, Sofonima, Nir se vrou, was onvrugbaar en het vir Nir geen kinders gebaar nie.

2 En Sofonima was ver in jare gevorder en baie naby haar dood; en sy is bevrug, al het Nir, die priester, nie met haar gemeenskap gehad sedert die dag dat JaHWeH hom voor die volk geplaas het nie.

3 Sofonima was beskaamd en het dag vir dag weggekruip en nie een van die volk het geweet nie; en die dag het aangebreek dat sy geboorte moes skenk.

4 En Nir het aan sy vrou gedink en haar na hom geroep in sy huis om met haar te praat; en Sofonima het na haar man gegaan, en kyk, sy was op die punt om geboorte te skenk.

5 En toe Nir haar sien, het hy hom vir haar geskaam en hy het aan haar gesê: Hoekom het jy dit gedoen, vrou, en skande op my gebring voor die hele volk?

6 En nou, weg van my: gaan na waar jy so skaamteloos bevrug is, ingeval ek my hande op jou besoedel en oortree voor die Aangesig van JaHWeH.

7 En Sofonima het haar man geantwoord en gesê: Kyk, my meester, ek is ver in jare gevorder en geen jeugdige begeertes is nog in my oor nie: Ek weet nie hoe ek in my onskuld bevrug kon word nie.

8 Nir het haar nie geglo nie en hy het aan haar ‘n tweede keer gesê: Weg van my, ingeval ek aan jou slaan en voor die Aangesig van JaHWeH oortree.

9 En terwyl Nir met sy vrou gepraat het, het Sofonima voor Nir se voete neergeval en gesterf.

10 En Nir was baie ontsteld en het aan homself gesê: Is dit oor wat ek gesê het dat dit met haar gebeur het?

11 Maar nou is die ewiglewende JaHWeH barmhartig, want ek het geen hand teen haar opgelig nie.

12 Nir het gou gemaak en die deure van sy huis gesluit en na sy broer, Noag, gegaan en hom alles vertel wat met sy vrou gebeur het.

13 En Noag het gou gemaak en na sy broer se huis gegaan; en sy broer se vrou was duidelik dood, en sy was op die punt om geboorte te skenk. [JirmeJaH 1:5]
14 En Noag sê aan Nir: Moet jou nie ontstel nie, Nir, my broer, want JaHWeH het ons skaamte vandag bedek, aangesien niemand van die volk hiervan weet nie; en nou, maak gou, laat ons haar begrawe en JaHWeH sal ons skande bedek.

15 En hulle het Sofonima op ‘n bed neergelê en haar in swart klere aangetrek, en die deur toegemaak en in die geheim grafkelders gaan uithol.

16 En toe hulle uitgegaan het na haar graf, het die kind uit die lyk van Sofonima gekom en op die bed gesit.

17 Noag en Nir het ingekom om Sofonima te begrawe en hulle het die kind gesien wat by die lyk gesit het en hy het ‘n kledingstuk aangehad.

18 Noag en Nir was baie verskrik, want die kind se liggaam was volmaak: hy het met sy mond gepraat en JaHWeH geseën.

19 Noag en Nir het na hom gestaar en gesê: Dit is die werk van JaHWeH, my broer.

20 Kyk, die Seël van die priesterskap was op sy bors en hy was ‘n vreugde om te aanskou.

21 En Noag het aan Nir gesê: Broer, kyk, JaHWeH sal die Tabernakel van Apartheid na ons herstel.

22 En Nir en Noag het gou gemaak en die kind gewas en hom getooi in die priesterlike klere, en hulle het hom brood gegee wat geseën was en hy het hom geëet, en hulle het hom Melgisédek genoem. 

23 En Noag en Nir het Sofonima se liggaam geneem en die swart klere van haar afgehaal: en hulle het haar liggaam gewas en haar geklee in skitterende en kosbare klere.

24 En hulle het vir haar ‘n grafkelder gebou; en Noag het gegaan en Nir en Melgisédek, en hulle het haar openlik met eer begrawe.

25 Noag het aan sy broer gesê: Hou die kind in die geheim tot die aangewese tyd, want die mens se besoedeling het oral op die Aarde vermeerder, en as hulle hom sien, sal hulle ‘n manier vind om hom dood te maak.

26 En Noag het huis toe gegaan.

27 En kyk, in die dae van Nir het al die soorte ongeregtigheid tot ‘n groot mate orals op die Aarde vermeerder; en Nir was baie ontsteld, en nog meer oor die kind en hy het gesê: Wat kan ek vir hom doen?

28 Nir het sy hande na die Hemele uitgestrek en JaHWeH aangeroep en gesê: Helaas, ewiglewende JaHWeH, alle soorte ongeregtigheid het grootliks op die Aarde in my dae vermeerder, en ek kan aanvoel dat ons einde naby is.

29 Wat kan ek vir hom doen, sodat hy nie betrokke sal wees by ons in hierdie vernietiging nie?

30 JaHWeH het Nir gehoor en aan hom in ‘n visioen in die nag verskyn en aan hom gesê: Aanskou, Nir, die verbastering op die Aarde is oral: Ek sal dit nie langer verduur of uithou nie.

31 Kyk, Ek gaan baie gou ‘n groot vernietiging oor die Aarde bring, maar Ek het geen bekommernis oor die kind nie, Nir, want na ‘n klein rukkie sal Ek My Hoofboodskapper GabriEl stuur en hy sal die kind neem en hom in die Paradys van Eden plaas.

32 Hy sal nie vergaan saam met die wat op die punt staan om te vergaan nie, want Ek het hom as ‘n Teken gestuur- hy sal vir My ‘n priester van priesters vir ewig wees, Melgisédek, en Ek sal hom eenkant sit, en Ek sal van hom ‘n groot volk maak wat My sal eer.

33 Nir het uit sy slaap opgestaan en JaHWeH wat aan hom verskyn het, geseën en gesê: Geseënd is U, Elohey van ons vaders, wat nie oneer oor my priesterskap laat val het nie of oor die priesterskap van my vaders nie, want U Woord het ‘n Hoëpriester in die baarmoeder van my vrou Sofonima geskep. 

34 Want ek het geen kinders gehad nie en hierdie kind sal in die plek van my eie kinders wees en my seun word;

35 en U sal hom by U diensknegte tel met Sonfi en Onog en Rusi en Milam en Serug en Arusan, Nail en Henog, en Metúsalag en U dienskneg Nir, en Melgisédek sal die hoëpriester wees in ‘n ander geslag. [Génesis 14:18]

36 Want ek weet dat hierdie geslag sal eindig in verwarring en almal sal vergaan, en Noag, my broer, sal bewaar bly vir ‘n ander geslag om die vader daarvan te wees,

37 en uit sy familie sal ‘n talryke volk voortspruit en Melgisédek sal die hoëpriester onder ‘n volk wees wat U onderdane sal wees, o JaHWeH, en U sal dien. [Hebreërs 7:1-2,3]
38 En toe die kind vir veertig dae in Nir se huis was, het JaHWeH aan die Hoofboodskapper GabriEl gesê: Gaan af na die Aarde, na Nir, die priester, en neem die kind Melgisédek wat by hom is en sit hom in die Tuin van Eden om hom veilig te bewaar.

39 Want die tyd is baie naby dat Ek al die waters oor die Aarde sal loslaat en alles wat op die Aarde is, sal vergaan en Ek sal hom ‘n plek van eer in ‘n volgende geslag gee, en Melgisédek sal die Hoëpriester van daardie geslag wees.

40 En GabriEl het gou gemaak en in die nag afgevlieg; en daardie nag was Nir aan die slaap op sy bed en GabriEl het aan hom verskyn en gesê:

41 So sê JaHWeH aan Nir, laat die kind wat Ek aan jou toevertrou het, na My toe kom.

42 Nir het nie herken wie dit was wat met hom gepraat het nie en hy was baie ontsteld en het aan homself gesê: Kan dit wees dat die volk weet van die kind om hom weg te vat en dood te maak?

43 [want die volk se gedagtes en voornemens was besoedel in die Oë van JaHWeH]. En hy het GabriEl geantwoord en gesê: Ek het geen kind nie en ek weet ook nie wie dit is wat met my praat nie.

44 En GabriEl het hom geantwoord: Moenie bevrees wees nie, Nir, ek is die Hoof-boodskapper GabriEl: JaHWeH het my gestuur, en kyk, ek gaan jou kind vandag neem en ek sal gaan en hom in die Paradys van Eden sit.

45 En Nir het sy eerste droom onthou en hy het geglo en GabriEl geantwoord: Geseënd is JaHWeH wat jou vandag na my gestuur het; en seën dan nou u dienskneg, Nir, en neem die kind en doen met hom alles wat aan u gesê is.

46 En GabriEl het die kind Melgisédek daardie nag op sy Vleuels geneem en hom in die Paradys van Eden geplaas.

47 En toe Nir in die oggend wakker word en in die huis ingaan, het hy die kind nie gevind nie; en dit was vir Nir ‘n teken van beide groot blydskap en groot droefheid, want die kind het vir hom geword soos ‘n eie seun.

